Монгол Улсын Их Хурлын 2005 оны намрын ээлжит чуулганы 12 дугаар сарын 09-ны өдөр (Баасан гараг)-ийн нэгдсэн хуралдаан 16 цаг 35 минутад Төрийн ордны чуулганы нэгдсэн хуралдааны танхимд эхлэв. 


УИХ-ын дэд дарга Д.Лүндээжанцан хуралдааны ирц, хэлэлцэх асуудлын дарааллыг танилцуулав. 


Үдээс хойшхи нэгдсэн хуралдаанд ирвэл зохих 76 гишүүнээс 40 гишүүн ирж 52.6 хувийн ирцтэй байв. 


Чөлөөтэй: Г.Адъяа, Р.Амаржаргал, Р.Бадамдамдин, Ц.Баярсайхан, Н.Баяртсайхан, Л.Гүндалай, Ц.Нямдорж, Ч.Раднаа, Ц.Шаравдорж;


Өвчтэй: Л.Гантөмөр;


Тасалсан:  Д.Арвин, Т.Бадамжунай, Ц.Батаа, Ж.Батхуяг, Д.Бат-Эрдэнэ, Р.Буд, Т.Ганди, Д.Ганхуяг, Ц.Жаргал, Б.Жаргалсайхан, Г.Занданшатар, М.Зоригт, Д.Идэвхтэн, А.Мурат, Р.Нямсүрэн, Л.Одончимэд, Д.Одхүү, С.Отгонбаяр, Л.Пүрэвдорж, Д.Тэрбишдагва, Ч.Улаан, А.Цанжид, Б.Цэрэнбалжир, М.Энхболд, Н.Энхболд, Б.Эрдэнэбат, Б.Эрдэнэсүрэн;

Нэг. Засгийн газрын мэдээлэл. (Мэдээллийг “УИХ-ын Байнгын хороо болон УИХ-ын гишүүдээс Засгийн газарт хандаж тавьсан асуулга, асуулт, албан бичгийн мөрөөр авсан арга хэмжээ, шийдвэрлэж байгаа тухай” сэдвээр Монгол Улсын сайд, ЗГХЭГ-ын дарга С.Баярцогт хийнэ)


Засгийн газрын мэдээлэлтэй холбогдуулан Засгийн газрын хэрэг эрхлэх газрын Мэдээлэл, хяналт шинжилгээ, үнэлгээний хэлтсийн дарга Л.Ишдорж, тус хэлтсийн ахлах референт Н.Данаажав нар байлцав. 

Засгийн газрын мэдээллийн цагаар УИХ-ын Байнгын хороо болон УИХ-ын гишүүдээс Засгийн газарт тавьсан асуулга, асуулт, албан бичгийн мөрөөр авсан арга хэмжээ, шийдвэрлэж байгаа тухай сэдвээр Монгол Улсын сайд, Засгийн газрын ХЭГ-ын дарга С.Баярцогт мэдээлэл хийв.


Мэдээлэлтэй холбогдуулан УИХ-ын гишүүн С.Ламбаа, А.Бакей, Р.Эрдэнэбүрэн, Ж.Гүррагчаа, О.Энхсайхан, Д.Туяа, Р.Раш нарын асуусан асуултад Монгол Улсын сайд, Засгийн газрын ХЭГ-ын дарга С.Баярцогт хариулж, тайлбар өгөв. 

УИХ-ын Байнгын хороо болон УИХ-ын гишүүдээс Засгийн газарт хандаж тавьсан асуулга, асуулт, албан бичгийн мөрөөр авсан арга хэмжээ, шийдвэрлэж байгаа тухай сэдвээр Засгийн газрын ХЭГ-ын дарга С.Баярцогтын мэдээллийг УИХ-ын гишүүд сонслоо. 

Хоёр. УИХ-ын гишүүн С.Оюуны Монгол Улсын Ерөнхий сайдад хандан УИХ-ын 2005 оны 43 дугаар тогтоолын хэрэгжилтийн байдлын талаар тавьсан асуулгад Барилга, хот байгуулалтын сайд Н.Батбаяр хариулна.


УИХ-ын гишүүн С.Оюуны асуулгатай холбогдуулан Барилга, хот байгуулалтын сайд Н.Батбаяр, Газрын харилцаа, геодези зураг зүйн газрын дарга Ш.Батсүх, Нийслэлийн засаг дарга бөгөөд Улаанбаатар хотын захирагч Ц.Батбаяр, Нийслэлийн газрын албаны дарга Б.Төмөрхуяг, Барилга, хот байгуулалтын яамны газрын дарга Д.Мөнхбаатар, Газрын харилцаа, геодези зураг зүйн газрын дэд дарга А.Хүрэлшагай нар байлцав.


УИХ-ын гишүүн С.Оюунаас Монгол Улсын Ерөнхий сайдад тавьсан УИХ-ын 2005 оны 43-р тогтоолын хэрэгжилтийн байдлын талаархи асуулгад Барилга, хот байгуулалтын сайд Н.Батбаяр хариулж, мэдээлэл хийв.


Асуулгатай холбогдуулан УИХ-ын гишүүн А.Бакей, Б.Мөнхтуяа, Ж.Наранцацралт, З.Энхболд, С.Оюун, Б.Батбаяр нарын асуусан асуултад Барилга, хот байгуулалтын сайд Н.Батбаяр, Нийслэлийн засаг дарга бөгөөд Улаанбаатар хотын захирагч Ц.Батбаяр, Газрын харилцаа, геодези зураг зүйн газрын дарга Ш.Батсүх, Нийслэлийн газрын албаны дарга Б.Төмөрхуяг нар хариулж, тайлбар өгөв. 

УИХ-ын гишүүн С.Оюунаас Монгол Улсын Ерөнхий сайдад тавьсан УИХ-ын 2005 оны 43-р тогтоолын хэрэгжилтийн байдлын талаар асуулгын хариуг чуулганы нэгдсэн хуралдаан дээр УИХ-ын гишүүд сонслоо.

Эцсийн найруулга: -Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн эцсийн найруулга.

УИХ-ын дэд дарга Д.Лүндээжанцан “Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хууль”-ийн эцсийн найруулгыг уншиж танилцуулав. 

Дээрх эцсийн найруулгатай холбогдуулан УИХ-ын гишүүн З.Энхболд санал хэлэв. 


Төрийн болон орон нутгийн өмчийн хөрөнгөөр бараа, ажил, үйлчилгээ худалдан тухай хуулийн эцсийн найруулгыг УИХ-ын гишүүд сонслоо. 

Хуралдаан 18 цаг 20минутад  өндөрлөв.  


Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА



Н.ЛУВСАНЖАВ

Тэмдэгдэл хөтөлсөн: 

ХУРАЛДААНЫ НАРИЙН 

БИЧГИЙН ДАРГА





Ц.АЛТАН-ОД

УЛСЫН ИХ ХУРЛЫН 2005 ОНЫ НАМРЫН ЭЭЛЖИТ ЧУУЛГАНЫ

12 ДУГААР САРЫН 09-НИЙ ӨДӨР /БААСАН ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 16 цаг 35 минутанд эхлэв.


Д.Лүндээжанцан: - Энэ өдрийн амгаланг айлтгая. Өнөөдрийн Засгийн газрын мэдээллийн цаг байгаа. УИХ-ын гишүүн Э.Бат-Үүлээс Хууль зүй, дотоод хэргийн сайдад хандан гадаадын иргэд, харъяатын тухай асуудлаар тавьсан асуулгад Хууль зүй, дотоод хэргийн сайд Су.Батболд хариулах ёстой. УИХ-ын гишүүн С.Оюуны УИХ-ын 2005 оны 43-р тогтоолын хэрэгжилтийн байдлын талаар Монгол Улсын Ерөнхий сайдад тавьсан асуулгад Барилга, хот байгууллалтын сайд Н.Батбаяр хариулах ёстой. Дараа нь Засгийн газрын мэдээллээр УИХ-ын Байнгын хороо болон УИХ-ын гишүүдээс Засгийн газарт хандаж тавьсан асуулга, асуулт, албан бичгийн мөрөөр авсан арга хэмжээ, шийдвэрлэж байгаа тухай сэдвээр Монгол Улсын сайд, Засгийн газрын хэрэг эрхлэх газрын дарга С.Баярцогт мэдээлэл хийнэ. 


Эхний хоёр асуудлыг хойшлуулж өгөх хүсэлтийг тавьсан учраас шууд Засгийн газрын мэдээллийн цагаар УИХ-ын Байнгын хороо болон УИХ-ын гишүүдээс Засгийн газарт тавьсан асуулга, асуулт, албан бичгийн мөрөөр авсан арга хэмжээ, шийдвэрлэж байгаа тухай сэдвээр Монгол Улсын сайд, Засгийн газрын ХЭГ-ын дарга С.Баярцогт мэдээлэл хийнэ. С.Баярцогт сайдыг индэрт урьж байна. 

Нэг. Засгийн газрын мэдээлэл. (Мэдээллийг “УИХ-ын

Байнгын хороо болон УИХ-ын гишүүдээс Засгийн газарт хандаж
тавьсан асуулга, асуулт, албан бичгийн мөрөөр авсан арга хэмжээ,

шийдвэрлэж байгаа тухай” сэдвээр Монгол Улсын сайд,

ЗГХЭГ-ын дарга С.Баярцогт хийнэ)


С.Баярцогт: -  Эрхэм хүндэт УИХ-ын дэд дарга, УИХ-ын эрхэм гишүүд ээ, Засгийн газар байгуулагдсанаас хойшхи хугацаанд УИХ-ын Байнгын хороод, гишүүдээс Засгийн газарт хандсан асуулга, асуултад Засгийн газрын гишүүн албан тоотоор хариу өгөх, УИХ-ын нэгдсэн хуралдаанд болон Байнгын хорооны хуралдаанд мэдээлэх зэргээр ажиллаж байна. 2004 оны 7 дугаар сараас өнөөг хүртэл хугацаанд УИХ-ын Байнгын хороо, гишүүдээс ирүүлсэн 8 асуулгын хариуг УИХ-ын нэгдсэн хуралдаанд Засгийн газрын гишүүд сонсгоод байна. 


УИХ-ын 2005 оны намрын чуулганы 11 дүгээр сарын 18-ны өдрийн нэгдсэн хуралдаанд УИХ-ын Байнгын хороод, гишүүдээс Засгийн газарт хандсан асуулга, асуултанд хариу ирүүлсэн байдал, тэдгээрийн мөрөөр авсан арга хэмжээний талаар Засгийн газрын гишүүн, Засгийн газрын ХЭГ-ын даргын мэдээллийг сонсох болсонтой холбогдуулан 2004 оны 7 дугаар сараас энэ оны 10 сарыг дуустал хугацаанд УИХ-ын Байнгын хороод, гишүүдээс ирүүлсэн асуулга, асуултын талаар авсан арга хэмжээ, өгсөн хариуг яамдаас гаргуулан авч мэдээлэл бэлтгэн энэ оны 11 сарын 17-нд ХЭГ-ын 1840 тоотоор УИХ-ын Тамгын газар хүргүүлсэн билээ. 


Ингээд УИХ-ын гишүүдээс тавьсан асуулгын товчыг мэдээлье. 


1. УИХ-ын бүрэн эрх эхлэснээс хойшхи хугацаанд Монгол Улсын гадаад бодлого, дипломат албаны үйл ажиллагаатай холбогдуулан УИХ-ын гишүүн Р.Амаржал, (Цөмийн зэвсгээс ангид байх тухай хуулийн хэрэгжилтийн талаар 2004.09.24-ний 814 тоот)-ын тавьсан асуулгад Гадаад хэргийн яамнаас 2004.09.21-ний 04/2490 тоотоор хариу өгч, УИХ-ын чуулганы 2004 оны 12 дугаар сарын 31-ний өдрийн нэгдсэн хуралдаанд Гадаад хэргийн сайд мэдээлсэн. 


2. УИХ-ын гишүүн С.Ламбаа (Дипломат албаны боловсон хүчний бодлогын талаар)-ийн тавьсан асуулгатай холбогдуулж Гадаад хэргийн яам 2004.11.22-ны 05/3068 тоотоор хариу өгч, УИХ-ын 2004 оны 12 дугаар сарын 31-ний өдрийн нэгдсэн хуралдаанд Гадаад хэргийн сайд Ц.Мөнх-Оргил мэдээлэл хийж, гишүүдээс гаргасан санал, зөвлөмжийн мөрөөр зохиох ажлын төлөвлөгөө гарган түүний хэрэгжилтийг зохион байгуулан ажиллаж байна. 


3. УИХ-ын гишүүн Г.Адъяагийн Төсөвт байгууллагад ажиллагсдын цалин хөлс, ахмад настны тэтгэвэр, тэтгэмжийг нэмэгдүүлэх, тэтгэврийн зөрүүг арилгах асуудлаар хэрэгжүүлж буй бодлого арга хэмжээний талаар Ерөнхий сайдад хандан /2005.04.10-ны /1880 тоотоор/ ирүүлсэн асуулгатай танилцаж, НХХЯ-аар хариулт, тайлбарыг бэлтгүүлэн 2005 оны 5 дугаар сарын 10-ны 1/780 тоотоор хүргүүлж, УИХ-ын энэ оны намрын чуулганы 10 дугаар сарын 21-ний өдрийн нэгдсэн хуралдаанд НХХ-ийн сайд Ц.Баярсайхан мэдээлэл хийсэн. 


4. УИХ-ын гишүүн Н.Баяртсайханы 2005-2006 оны өвөлжилтийн бэлтгэлийн талаар /2005.07.19-ний 13/4559 тоот/ тавьсан асуулгад ХЭГ-ын 2005.10.10-ны ХЭГ/1556 тоотоор хариу өгч, УИХ-ын чуулганы 2005.10.28-ны өдрийн нэгдсэн хуралдаанд ХХАА-н сайд Д.Тэрбишдагва, Түлш, эрчим хүчний сайд Т.Очирхүү нар мэдээлэл хийсэн. 


5. УИХ-ын гишүүн Ц.Сүхбаатарын Алт олборлолтын талаар /2005.04.04-ний 7/1827 тоот/ асуулгад хариу бэлтгэн Үйлдвэр, худалдааны сайд С.Батболд 2005.05.17-ны 1/1291 тоотоор хүргүүлсэн. УИХ-ын чуулганы 2004 оны намрын нэгдсэн хуралдаанд нар мэдээлэл хийсэн. 


6. УИХ-ын гишүүн М.Зоригтын Дорнод аймагт гарсан гоц халдварт шүлхий өвчний голомтыг устгах, халдварыг таслан зогсоох талаар авсан арга хэмжээний тухай /2005.10.04-ний 12/6167 тоот/ асуулгад Боловсруулж шийдвэрлүүлсэн асуудал, авч хэрэгжүүлсэн арга хэмжээ гэсэн 2 чиглэлээр хариу бэлтгэн ХХАА-н сайдын 2005.10.13-ны 1/1950 тоот албан бичгээр хүргүүлж, УИХ-ын чуулганы 2005.10.28-ны өдрийн нэгдсэн хуралдаанд ХХАА-н сайд Д.Тэрбишдагва мэдээлэл хийсэн. 


7. УИХ-ын гишүүн С.Отгонбаярын 2006 оны улсын төсвийн төсөлд тусгагдсан үр дүнгүй хөрөнгө оруулалтын тодорхой хувийг цалин хөлс, тэтгэвэр тэтгэмж нэмэгдүүлэхэд зарцуулах талаар /2005.10.11-ний 7/6372 тоот/ Монгол Улсын Ерөнхий сайд Ц.Элбэгдоржийн нэр дээр ирүүлсэн асуулгад хариу бэлтгүүлэхээр Сангийн сайд Н.Алтанхуяг ХЭГ/1718 тоот бичиг хүргүүлж, Сангийн яамнаас 2005.11.02-ны 4-9а/3760 тоотоор хариу өгсөн. УИХ-ын чуулганы 2005.11.11-ний нэгдсэн хуралдаанд Сангийн сайд Н.Алтанхуяг мэдээлсэн. 


8. УИХ–ын гишүүн Ц.Сүхбаатарын Заамар сумын Хайлааст багийг нүүлгэн шилжүүлэхийг эсэргүүцсэн иргэдийн гомдлын мөрөөр тавих асуулга /2005.10.31-ний 8/6832 тоот/-д Үйлдвэр, худалдааны сайдын бэлтгэж ирүүлсэн хариуг Ерөнхий сайдад танилцуулан 2005.11.10-ны ХЭГ/1755 тоотоор хүргүүлсэн. УИХ-ын чуулганы 2005.11.11-ний нэгдсэн хуралдаанд Үйлдвэр, худалдааны сайд С.Батболд мэдээлсэн. 


9. УИХ-ын гишүүн Ц.Шаравдоржийн 2004.11.08-ны 10/2536 тоотуудаар ирүүлсэн Дорноговь аймаг дахь дархан цаазат газарт алт олборлолтыг зогсоох тухай асуулгын хариуг бэлтгэн /2004.11.25, 23-ны өдрийн 1/2327 болон 3/1773 тоотуудаар/ ХЗДХ-ийн сайд Ц.Нямдорж, Байгаль орчны сайд У.Барсболд нар хариу өгсөн, /Хариуг нэгдсэн хуралдаанаар хэлэлцүүлэх шаардлагагүй гэж гишүүн үзсэн/.


10. УИХ-ын гишүүн С.Отгонбаярын Агаарын тухай хуулийн хэрэгжилтийн талаар 2005.01.10-ны 8/232 тоотоор ирүүлсэн асуулгын хариуг бэлтгэн Байгаль орчны сайд У.Барсболд, Нийслэлийн Засаг дарга бөгөөд Улаанбаатар хотын Захирагч М.Энхболд нар 2005.01.17-ны 1/60 болон 2005.01.26-ны 2/176 тоотуудаар хүргүүлжээ. /Хариуг нэгдсэн хуралдаанаар хэлэлцүүлэх шаардлагагүй гэж гишүүн үзсэн. 


11. УИХ-ын гишүүн Э.Бат-Үүлийн Гадаадад ажиллах хүч гаргах хуулийн хэрэгжилтийн талаар /2005.08.26-ны 4/528а тоот/ асуулгад Хөдөлмөр, халамжийн үйлчилгээний газрын 2005.09.12-ны 1/835 тоотоор хариу өгсөн байна. 


12. УИХ-ын гишүүн Э.Бат-Үүлийн Гадаадын иргэн харъяатын тухай асуудлаар 2005.08.26-ны 4/528б тоотоор Хууль зүй, дотоод хэргийн сайдын нэр дээр ирүүлсэн асуулгад холбогдох асуудлыг тодруулан Хууль зүй, дотоод хэргийн яамнаас 2005.11.07-ны 2/2653 тоотоор хариуг хүргүүлсэн байна. 


13. УИХ-ын гишүүн Э.Бат-Үүлийн Улсын төсвөөс сонинуудыг санхүүжүүлсэн тухай /2004.12.15-ны 6/3432 тоот/ Сангийн сайдын нэр дээр ирүүлсэн асуулгад холбогдох асуудлыг тодруулан 2005.01.18-ны 5/7а208 тоотоор хариуг хүргүүлжээ. 


14. УИХ-ын гишүүн Н.Баяртсайханы Сангийн сайд Н.Алтанхуягт АХБ-ны санхүүжилтээр хэрэгжиж байгаа хөдөө орон нутгийн санхүүжилтийн төслийн эх үүсвэр хаагдаж буй шалтгааны талаар 2005.10.18-ны 13/6537 тоот асуулгын хариуг бэлтгэн Сангийн яамнаас 2005.11.17-ны 6-8/3953 тоотоор хүргүүлсэн байна. 


УИХ-ын Байнгын хороо, гишүүдээс Монгол Улсын Ерөнхий сайд болон Засгийн газрын гишүүн, Засгийн газрын Хэрэг эрхлэх газрын даргын нэр дээр ирүүлсэн дараахь асуулгын талаар мэдээлье. 


1. Монгол Улсын Их Хурлын гишүүн Л.Гүндалайн “Улсын Их Хурлын гишүүд болон Засгийн газрын гишүүдэд олгогдсон зөөврийн компьютерийг хэрхэн худалдаж авсан талаар болон Тулгар төр байгуулагдсаны 800 жилийн ой тэмдэглэх арга хэмжээний хүрээнд Төрийн ордны урд талд баригдах “Чингис хааны дурсгалын болон төрийн ёслол хүндэтгэлийн өргөө цогцолбор”-ын гүйцэтгэгчийг хэрхэн сонгон шалгаруулсан тухай” тавьсан асуулгад Засгийн газрын Хэрэг эрхлэх газрын 2005.10.14-ний ХЭГ/1610 тоотоор хариуг өгсөн. 


2. УИХ-ын гишүүн Л.Гүндалайгаас Монгол Улсын Ерөнхий сайд Ц.Элбэгдорж, Сангийн сайд Н.Алтанхуяг болон Засгийн газрын гишүүн С.Баярцогтын нэр дээр Улсын төсвийн 2001-2004 оны Засгийн газрын нөөц хөрөнгө, хуваарилагдаагүй зардлын гүйцэтгэл болон 2004 орны төсвийн зарцуулалтын талаар 2004 оны 12-р сарын 8-ны өдрийн 11/3279, 11/3280, 11/3281 тоотуудаар тус тус адил асуулга тавьсан. Уг асуулгатай холбогдуулан Засгийн газрын Хэрэг эрхлэх газраас асуулгын хариуг бэлтгүүлж, улсын төсвийн асуудал эрхэлсэн Засгийн газрын гишүүн, Сангийн сайд Н.Алтанхуяг 2004 оны 12 дугаар сарын 22-ны өдрийн 5-7а/3786, ЗГХЭГ-ын 2005.10.13-ны ХЭГ/1589 тоот бичгээр хариу өгсөн.


3. Монгол Улсын Их Хурлын гишүүн С.Оюунаас 2005 онд батлагдсан Газрын тухай хуульд нэмэлт өөрчлөлт оруулах тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах хууль болон “Хууль хэрэгжүүлэх арга хэмжээний тухай” Улсын Их Хурлын 2005 оны 43 тоот тогтоолыг хэрэгжүүлж байгаа ажлын явцын талаар 2005.09.27-ны 8/6026 тоотоор Ерөнхий сайд Ц.Элбэгдоржийн нэр дээр ирсэн асуулгатай холбогдуулан Барилга, хот байгуулалтын сайд Н.Батбаяр, Монгол Улсын сайд Д.Дорлигжав нарт ЗГХЭГ-ын 2005.09.30-ны ХЭГ/1505 тоот бичиг явуулж хариу бэлтгүүлсэн. Монгол Улсын Их Хурлын гишүүн С.Оюунд Барилга, хот байгуулалтын яамны 2005.10.18-ны б/1725 тоотоор, Нийслэлийн Засаг даргын лавлагаа тайлбарыг хавсарсан Монгол Улсын сайд Д.Дорлигжав 2005.10.24-ний ЗГ/815, ЗГХЭГ-ын 2005.11.10-ны ХЭГ/1758 тоот албан бичгээр хариу өгсөн. 


4. УИХ-ын гишүүн А.Цанжидаас Монгол Улсын Ерөнхий сайд Ц.Элбэгдоржийн нэр дээр Тулгар төр байгуулагдсаны 800 жилийн онй бэлтгэл ажлын талаар 2005 оны 7 дугаар сарын 01-ний өдрийн 9/4230 тоотоор асуулга тавьсан. Уг асуулгад Монгол Улсын Ерөнхий сайд 2005 оны 11 дүгээр сарын 20-ны ЗГ/965 тоотоор хариу өгсөн бөгөөд Монгол Улсын Ерөнхий сайд УИХ-ын нэгдсэн хуралдаанд өөрийн биеэр оролцож асуулгын хариуг өгсөн болно. 


2004 оны 7 дугаар сараас энэ оны 10 дугаар сарыг дуустал хугацаанд УИХ-ын байнгын хороо, гишүүдээс 19 удаа Засгийн газрын гишүүдэд асуулга ирүүлснээс 1 асуулгын хариу өгөх хугацаа болоогүй, үлдсэн 18 асуулгын хариуг тухайн хороо, гишүүнд бичгээр өгснөөс 2 асуулгын хариуг УИХ-ын нэгдсэн хуралдаанд хэлэлцүүлэх шаардлагагүй гэж үзсэн байна. Энэ удаа сонсгож буй 4 асуулгын талаарх мэдээллийг нэмж тооцвол нийт ирүүлсэн асуулгын 63.2 хувь буюу 12-ыг нь нэгдсэн хуралдаанд хэлэлцүүлсэн дүн гарч байна. Өөрөөр хэлбэл, УИХ-ын Байнгын хороо, гишүүдээс Засгийн газарт ирүүлсэн 5 асуулга тутмын 3-ын хариуг Засгийн газрын гишүүд УИХ-ын нэгдсэн хуралдаанд сонсгосон байна. 


УИХ-ын Байнгын хороо, гишүүдээс Засгийн газарт ирүүлсэн нийт асуулгын 68.4 хувь буюу 13 асуулгын хариуг /10-30 хоногт/ хугацаанд нь өгсөн байна. Харин 4 асуулгын хариуг 3-85 хоногоор хугацаа хожимдуулж өгчээ. 


УИХ-ын гишүүн Л.Гүндалайн Монгол Улсын Ерөнхий сайдын “Ардын эрх сонин”/ 2005.10.24-ний өдрийн №208-д сэтгүүлч Л.Мөнхбаясгалан/-д өгсөн ярилцлагыг тодруулж мэдээлэхийг хүссэн /2005.10.31-ний 4/6831 тоот асуулгын хариуг бэлтгэн тухайн гишүүнд өгөхөөр ажиллаж байна. 


2004 оны 7 дугаар сараас энэ оны 10 дугаар сарыг дуустал хугацаанд УИХ-ын байнгын хороо, гишүүдээс 11 удаа Засгийн газрын гишүүдэд асуулт ирүүлжээ. Бүх асуултын хариуг тухайн хороо, гишүүнд бичгээр өгснөөс 5 асуултын хариуг УИХ-ын Байнгын хорооны хуралдаанд хэлэлцүүлэх шаардлагагүй гэж асуулт тавьсан гишүүн үзсэн байна. 


УИХ-ын Байнгын хороо, гишүүдээс Засгийн газарт ирүүлсэн нийт асуултын 54.5 хувь буюу 6 асуултын хариуг /3-14 хоногт/ хугацаанд нь өгчээ. Харин 5 асуултын хариуг 13 хоногоос 10 сар гаруй хугацаагаар хожимдуулж өгсөнд дүгнэлт хийн ажиллаж байна. 


УИХ-ын дарга, дэд дарга, байнгын хороо, гишүүдээс Засгийн газрын Хэрэг эрхлэх газарт 120 гаруй албан бичиг ирүүлсэнд тухай бүр зохих хариу өгч байгаа. 


2004 оны сүүлийн хагас болон 2005 оны эхний хагас жилд УИХ-ын гишүүдээс Засгийн газрын Хэрэг эрхлэх газарт иргэдийн өргөдөл, гомдол, хүсэлт шийдвэрлүүлэхээр уламжилж ирүүлсэн бичгүүдийн хариуг ЗГХЭГ-ын 2005 оны 2 дугаар сарын 24-ний өдрийн ХЭГ/243 тоот, 2005 оны 7 дугаар сарын 27-ны ХЭГ/1180 тоотоор УИХ-ын Тамгын газарт хүргүүлсэн. Энэ оны сүүлийн хагас жилд уламжилж ирүүлсэн бичгүүдийн хариуг нэгтгэн дараа оны эхээр хүргүүлнэ.


Цаашид УИХ-ын дарга, дэд дарга, УИХ-ын Тамгын газар, УИХ-ын Байнгын хороо, гишүүдээс Засгийн газарт ирүүлсэн асуулга, асуулт, албан бичгийн хариуг зохих хугацаанд нь өгч байх талаар анхаарч ажиллах болно. 


Би нэгдсэн тоог дурьдаад хэлье. УИХ-ын дарга, УИХ-ын дэд дарга, УИХ-ын байнгын хороо, УИХ-ын гишүүдээс болон УИХ-ын Тамгын газраас нийт 125 албан бичиг Засгийн газарт ирүүлсэн. Үүнээс УИХ-ын даргаас 8, УИХ-ын дэд даргаас 4, УИХ-ын Байнгын хороодоос 15, УИХ-ын гишүүдээс 78, УИХ-ын Тамгын газраас 20, нийт 125 асуудлаас 105-ыг нь шийдвэрлэсэн байна. УИХ-ын даргаас ирүүлсэн 8 асуудлын 6-г УИХ-ын дэд даргаас ирүүлсэн 4 асуудлын 4-ыг нь, УИХ-ын байнгын хороодоос ирүүлсэн 15 асуудлын 11-ыг нь, УИХ-ын гишүүдээс ирүүлсэн 78-ын 69-ыг, УИХ-ын Тамгын газраас ирүүлсэн 20 асуудлыг 15-ыг нь биелүүлсэн байна. Одоогийн байдлаар хяналтанд 13 байгаа. УИХ-ын даргаас ирүүлсэн 1, УИХ-ын Байнгын хорооноос ирүүлсэн 2 бичиг, УИХ-ын гишүүдээс ирүүлсэн 7, УИХ-ын Тамгын газраас ирүүлсэн 2, танилцуулгад 7 бичиг байгаа. УИХ-ын даргаас ирүүлсэн 1, УИХ-ын Байнгын хороон даргаас 2, УИХ-ын гишүүдээс 2, УИХ-ын Тамгын газраас 3 бичиг танилцуулгад байгаа гэсэн ийм ерөнхий мэдээлэл байна. Эдгээртэй холбогдсон бусад асуудлуудыг гишүүдээс дэлгэрэнгүй асуувал хариулахад бэлэн байна. Ингээд манай Хэрэг эрхлэх газрын ажилтнууд оролцож байгаа гэдгийг хэлмээр байна. 


Д.Лүндээжанцан: - С.Баярцогт сайдад баярлалаа. Ингээд асуух асуултдаа оръё. Өнөөдөр Засгийн газрын мэдээлэл хийсэнтэй холбогдуулаад Засгийн газрын хэрэг эрхлэх газрын Мэдээлэл, хяналт шинжилгээ, үнэлгээний хэлтсийн дарга Ишдорж, тус хэлтсийн ахлах референт Данаажав нар оролцож байна. Ингээд асуух асуултанд оръё. С.Ламбаа гишүүн асуултаа асууя. 


С.Ламбаа: - УИХ-ын гишүүдээс Засгийн газарт хандаж асуулга тавьдаг л даа. Тэгээд энэ хугацааны хувьд гишүүд өөрсдөө тийм хугацааны дотор хариу өгөөч гэсэн ийм хүсэлтээ тавьдаг. Одоогийн байдлаар жишээлбэл Цэргийн тэтгэврийн асуудлаар, Ахмад дайчдын асуудлаар би Батлан хамгаалахын сайдад асуулга тавьсан. Одоогоор чимээгүй байх юм. Хэрэг эрхлэх газар дээрээ төвлөрүүлж, нэгтгэж төдийд эдийд хариу өгнө гэж шийддэг юм уу, аль эсвэл тухайн сайд нь өөрөө дуртай цагтаа тавих, би тэдийд хариугаа өгье гэж хэлдэг юм уу? Энэ дээр товчхон тодорхой хариу өгөхгүй юу? 


Д.Лүндээжанцан: - С.Ламбаа гишүүний асуултанд хариу өгье. С.Баярцогт гишүүн.


С.Баярцогт: - Монгол Улсын Их Хурлын чуулганы хуралдааны дэгийн 19-ийн 2-т Засгийн газарт асуулт гэдэг тодорхой нэг асуудлын талаар мэдээлэл авах зорилгоор УИХ-ын гишүүнээс, эсвэл Засгийн газрын аль нэг гишүүнд бичгээр хандсан гэдгийг тайлбарласан байгаа. 19-ийн 3-т болохоор УИХ-ын гишүүн асуултын хариуг бичгээр авсны дараагаар уг хариуг Байнгын хорооны хуралдаанд сонсох эсэхээ хэзээ сонсох тухай саналаа Байнгын хороон даргад бичгээр гаргаж өгнө гэсэн ийм асуулттай байгаа. Асуултын хариуг Байнгын хорооны хуралдаанд сонсох өдөр, цагийг Байнгын хорооны дарга шийдвэрлэнэ гэж заасан байгаа. Тэгэхээр асуулт тавьбал асуултыг бичгээр өгсөний дараа хэрхэн УИХ дээр сонсох вэ гэдэг асуудал нь шууд УИХ-ын өөрийнх нь бүрэн эрхийн асуудал болж хувирч байгаа. 


19-ийн 4-т нь Засгийн газар түүний гишүүн асуултын хариуг 14 хоногийн дотор өгөх бөгөөд асуултын хариуг Ерөнхий сайд эсвэл Засгийн газрын аль нэг гишүүн Байнгын хорооны хурлаар оруулна гэж заасан байгаа. Бичгээр тавьсан асуултын хариуг өгөх хугацаа бол 5 минутаас илүү байж болохгүй гэж зохицуулсан байгаа. 


Тэгэхээр асуултын хувьд ийм байгаа. Асуулгын хувьд бол заавал бичгээр өгөөд УИХ-ын нэгдсэн хуралдаан дээр сонсгох ёстой. Хэрэв асуулга тавьсан гишүүн өөрөө сонсох шаардлагагүй гэж үзэж байгаа бол сонсгохгүй. Тэрнээс бид нар бол өнгөрсөн хугацаанд ирүүлсэн бүх асуулга дотроос 2 гишүүн асуулгын хариуг УИХ-ын нэгдсэн хуралдаанаас сонсох шаардлагагүй гэж үзсэн учраас бусдыг нь бүгдийг сонсгосон байгаа. 


Дээрээс нь С.Ламбаа гишүүний асуултанд нэмж хэлэхэд бид цаг хугацааны хувьд жилд 2 удаа ирүүлсэн бүх бичгийн дүгнэлтийг УИХ-д өгч байгаа. Зургаа зургаан сараар нэгтгэж. Энэ удаагийнхыг бол 2004 оны 7-р сараас 2005 оны 10-р сараар тасалсан. Тэрнээс хойшхи талаар мэдээлэл хийж чадаагүй. Яагаад гэвэл нэгтгэж дүгнэх гэж байгаа учраас нэг хугацаагаар таслахгүй бол болохгүй байсан. Энэнээс хойшхи хугацааны бичгүүд нь одоогийн энэ илтгэлд ороогүй байгаа. Би С.Ламбаа гишүүний тавьсан хэд хэдэн асуудлыг шийдвэрлэсэн байгаа гэдгийг нэмээд хэлье гэж бодож байна. 


Энэ байнгын хорооноос С.Ламбаа гишүүний даргалсан Нийгмийн бодлогын байнгын хорооноос С.Ламбаа даргын гарын үсэгтэй энэ Засгийн газрын 2004 оны 233-р тогтоолоор төсөвт байгууллагад ажиллаж байгаа үйлчилгээний ажилчдыг гэрээгээр ажлуулах шийдвэр гаргаж ингээд 2005 оны 1-р сараас мөрдөж эхэлсэн байна. Ийм учраас эдгээр хүмүүсийн хүүхдийн сургалтын төлбөрийг төрөөс хариуцахгүй гэдгээ Хэрэг эрхлэх газраас тодорхой мэдэгдэж төсөвт байгууллагуудад нь чиглэл өгөхийг хүсье гэсэн ийм асуудал тавьсан. Энэнтэй холбогдуулаад П.Цагаан сайдаас оюутнуудтай уулзаад эрүүл мэнд, боловсролын салбарт ажиллаж байгаа гэрээгээр гараагүй байгаа хүмүүсийн 640 гаруй хүүхдийн сургалтын зардлыг 2006 оны сургалтын төрийн сангийн төсөвт багтаан өгөхөөр болсон гэдгийг хэлмээр байна. 


Тэгэхээр энэ бол Нийгмийн бодлогын байнгын хорооноос гаргасан энэ саналыг үр дүн бол шууд гарч байгаа гэдгийг хэлмээр байна. 


Д.Лүндээжанцан: - А.Бакей гишүүн асуултаа асууя.


А.Бакей: - Тэгэхээр УИХ-ын гишүүд гэдэг бол ард түмнийг төлөөлж төр барилцаж байгаа төрийн түшээгийн хувьд бол УИХ-ын гишүүдийн нэр дээр иргэдийн зүгээс том жижиг янз бүрийн асуудлаар санал хүсэлт ирдэг. Эдгээр ирж байгаа санал хүсэлтийг Засгийн газар холбогдох яам, бусад газруудад албан бичгээр тэр даруйд нь бид нар уламжилдаг, хүсэлтийг нь. Гэтэл энэ дээр нэлээд доголдол зөрчил их байна. Юу гэхээр сайдын нэр дээр албан бичгээр уламжилсан УИХ-ын гишүүний албан бичигт хариу ирэхдээ сайдын өөрийн нэрээр гарын үсгээр биш аль нэг газрын дарга, эсвэл хэлтсийн дарга хариу ирүүлдэг явдал түгээмэл байна. Тэр байтугай УИХ-ын 3 гишүүн гурвуулаа гарын үсэг зурж нэг сайд дээр бичиг явуулахад хариу нь бол тэр газрын даргыг гээд өөр нэг газрын даргыг гээд гарын үсгийг нь зуруулж ирүүлж байгаа. Энэ бол одоо Засгийн газрын албан бичиг, хүсэлтийг шийдвэрлэх журамтай нийцэж байна уу? үгүй юу? Энэ бол түгээмэл болсон байна шүү. Энэ талаар ямар арга хэмжээ авах вэ? 

Нөгөө талаар бол хугацаа их удаж байж ирдэг. 2 сар 3 сар болж. Заримдаа бараг араас нь нэхэж дагаж, хүсэлт болгож байж арай гэж хариуг нь авдаг ийм асуудал байна. Хугацаанд нь өгч болдоггүй. 

Хоёрдугаарт, нийтлэг асуудлуудыг нэгдсэн журмаар шийдэж болохгүй юу? Жишээлбэл, төрийн сангийн зээл, буцалтгүй тусламжинд хамруулах талаархи хүсэлт бол нийт гишүүдэд тавигдаж байгаа нийтлэг асуудал байдаг. Тэгээд нэг бол гишүүн болгон сайд, төрийн санд хандаад байхаар бас хэцүү байна. Тийм учраас иймэрхүү нийтлэг хүсэлтийг нэгдсэн журмаар шийдэж байж болохгүй юу гэсэн ийм хоёр үндсэн асуудал байна. 

Д.Лүндээжанцан: - С.Баярцогт гишүүн. 

С.Баярцогт: - А.Бакей гишүүний асуултанд хариулъя. Ер нь бол А.Бакей гишүүн маш чухал асуудал хөндөж тавьж байна. УИХ-ын чуулганы дэгд зааснаар УИХ-ын гишүүний тавьсан асуулт, асуулгад тухайн асуулгыг тавьсан Засгийн газрын гишүүн заавал өөрөө бичгээр хариу өгөх ёстой. Дээрээс нь Байнгын хороо сонсоё гэсэн асуудал гишүүн өөрөө тавих юм бол Засгийн газрын гишүүн өөрөө байнгын хороон дээр очиж энэ асуудалдаа хариу өгөх ёстой. Асуулгын хариуг бол бичгээр өгөөд зогсохгүй, УИХ-ын нэгдсэн хуралдааны чуулган дээр тухайн асуулгыг тавьсан Засгийн газрын гишүүн заавал өөрийн биеэр хариулах ёстой. Тэгэхээр энэ асуудал зөрчигдөж байвал Монгол Улсын Их Хурлын чуулганы дэг зөрчигдөж байна гэж үзэж байгаа. Тийм учраас бид нар ийм маягийн асуулт хариултууд байгаа бол Хэрэг эрхлэх газраас нягтлаад бүх сайд, бүх яамдын төрийн нарийн бичгийн даргад бид нар сануулга явуулъя. УИХ-ын гишүүдээс ирүүлсэн асуулт, асуулгад зөвхөн асуулга тавьсан Засгийн газрын гишүүн өөрийн биеэр хариу өгч гарын үсгээ зурсан байх бичиг баримтын процедурыг нь ханга гэдэг асуудлыг бүх яамдын төрийн нарийн бичигт бичгээр хүргүүлж асуудлыг цэгцэлнэ. 

Хоёрдугаарт, хугацааны хувьд бид хэлсэн. Асуултын хувьд бол зарим асуулт бол 3-аас 83 хоног хоцорсон байгаа. Бид нар энэ дээр дүгнэлт хийж байгаа. Асуулгын хувьд бол мөн хоёр гурван асуулгын хариу хугацаагаа хэтрүүлсэн байгаа. Хугацаа нь бол ерөөсөө 14-өөс 30 хоногийн дотор бид нар хариу өгөх ёстой. Асуултын хариуг бол 14 хоногийн дотор өгөх ёстой гэсэн. Энэ дээрээ бид нар дүгнэлт хийж ажиллаж байгаа. Ямар ямар шалтгаанаар энэ асуудлууд хоцорсон байна вэ гэсэн ийм зүйлүүдийг нэгтгэж байгаа. Нэгдсэн системийн хувьд бол УИХ-ын Тамгын газартай ярьж байгаа. Зарим бичгүүд бол Хэрэг эрхлэх газарт бүртгэгдэхгүйгээр шууд Ерөнхий сайд руу, эсвэл шууд сайд руу нь явчихаж байгаа. Тэгэхээр зэрэг бид нар бол УИХ-ын Тамгын газарт хандаж явуулсан бичгийнхээ ийм асуулт юм уу, асуулгыг. Энэ бол УИХ-ын дэгд заагдсан зүйл байгаа. Энэ асуулт асуулгыг УИХ-ын гишүүнээс тавьсан нөхцөлд ХЭГ-т давхар хувийг нь явуулаад бид нарт бас хяналт тавих боломжийг нь өгч байвал их сайн байна. Ингэж Тамгын газар, Хэрэг эрхлэх газар ажлаа уялдуулах юм бол бас ийм хийдэл гарахгүй амар зүйл болно гэдгийг хэлмээр байна. 

Гуравдугаарт, А.Бакей гишүүний хувьд бол энэ Засгийн газрын ХЭГ зохицуулахад их хүндрэлтэй. Яагаад гэвэл төрийн зээлийн санд хамрагдах гэж байгаа оюутнууд бол тухайн тойргоос сонгогдсон гишүүн рүүгээ хандаад тавьчихдаг. Гишүүн нь бол мөн өөрийнхөө бланк дээрээ БСШУ-ны сайдын нэр дээр бичиг явуулдаг. Тэгээд энэнийг бол нэгдсэн маягаар шийдвэрлэнэ гэдэг зохицуулалт хийхэд их хүндрэлтэй. 

Д.Лүндээжанцан: - Ер нь бодох асуудал болчихоод байгаа юм. Р.Эрдэнэбүрэн гишүүн асуултаа асууя.

Р.Эрдэнэбүрэн: - Ганцхан асуулт байна. Нийслэл, дүүргийн Засаг даргад явуулсан бичиг ерөөсөө ирэхгүй байна. Энэ таны ажил үүргийн хүрээнд хамрагддаг юм уу? Ерөнхий сайд гарын үсэг зурдаг шиг санагдаад байх юм. Ерөөсөө байхгүй юм. Ялангуяа газартай холбоотой асуудлаар маш их асуудал байна. Ямар нэгэн бичиг явуулаад асуудал тавиад хариу ирэхгүй байна. Хариу ирэхгүй байх юм уу, ер нь ямар арга хэмжээ, ямар механизм байдаг юм бэ гэж асуух гээд байгаа юм. Яах ёстой юм бэ. 

Д.Лүндээжанцан: - Р.Эрдэнэбүрэн гишүүний асуултанд хариулъя. 

С.Баярцогт: - Монгол Улсын Их Хурлын чуулганы дэгээр бол яг аймаг, нийслэлийн Засаг даргад тавьсан асуулгын талаар зохицуулалт бол байхгүй байгаа. Гэхдээ УИХ-ын гишүүн бол бүх л асуудлаар аль ч байгууллагад чөлөөтэй нэвтэрч, тэр байгууллагын талаар тодорхой мэдээлэл авах бүрэн эрхтэй. Тэгэхээр энэ асуулгад хариу өгөхгүй байгаа явдал бол тухайн байгууллага бол хууль тогтоох дээд байгууллагыг хүндэтгэх тэр ёс журмын талаар бол асуудалтай байна гэж ойлгож байна. Яг гишүүд аймаг, нийслэлийн Засаг даргын Тамгын газарт бичгүүдээ явуулаад бид нарыг хянах бололцоо, мониторинг хийх бололцоо олгох үүднээсээ бид нарт бас хувиа явуулж нэгтгэхийг УИХ-ын Тамгын газартай зохицуулаад давхар хийх юм бол бид нар бас хяналт тавиад байх бололцоотой. Энэ бол яг мөн адил иргэдийн өргөдөл гомдолыг барагдуулж байгаа асуудлыг тэр тодорхой хэмжээгээр Засгийн газраас мониторинг хийж байгаа. Энэнтэй яг нэгдсэн байдлаар зохицуулж болно. 

Би бас дээрээс нь УИХ-ын чуулганы тэр дэгийн хуралдааны дэг дээр бас энэ асуудлаар нэмэлт хийж өгөх нь зүйтэй байх гэж бодож байна. 

Д.Лүндээжанцан: - Одоо яг Их хурлын хууль түүний дэгд бид шинэчилсэн найруулгаар ажиллаж байна. Энэ дээр бас манай Р.Эрдэнэбүрэн гишүүн өөрийнхөө саналыг хэлбэл их сайн байна. 

Ж.Гүррагчаа: - Би ингэж асуух гэсэн юм. Засгийн газар, ХЭГ-т хандаж жирийн иргэдээс нэлээн хүсэлт, асуулт ирдэг байх. Тэгээд энэ бүхнийг ирж байгаа энэ санал хүсэлтүүдийг багцалж үзэж байгаа юу. Гол нь хүмүүс юунд хандсан ийм санал, асуултуудыг тавиад байна вэ? Энэнийг бид мэдсэнээрээ магадгүй Засгийн газрын явуулах үйл ажиллагааны гол чиглэлд орох ийм юмнууд байж магадгүй гэж бодох юм. Ер нь Их Хурлын гишүүдийн хувьд бол яахав дээ өөрийн тойрогт байгаа хүндрэлтэй асуудлаа л манай сонгогчид гол нь бичдэг. Улаанбаатараас сонгогдсон бидний хувьд бол гэрэл цахилгааны асуудал, телевизийн гаралтын асуудал, ундны асуудал, автобус унааны асуудал гэх мэтийн ийм асуудлуудыг шийддэг. Энэ бүхнийг Их хурлын гишүүн бие даагаад хэлэлцэх бололцоо боломж багатай юм л даа. Тийм учраас магадгүй одоо Засгийн газар, ХЭГ-т тавигдаж байгаа энэ асуудлыг судалж нэгтгэж үзсэнээр тодорхой арга хэмжээнүүдийг авах боломжтой болов уу гэж бодож байна. Энэ 20 гишүүнд хориуланд нь зэрэг тавьж байгаа асуудал байгаа байх. Улаанбаатар хотын зам харгуйн асуудал. Миний түрүүчийн нэрлэдэг энэ асуудлууд байх юм. Тэгээд ХЭГ дээр ийм юм гаргасан судалгааны юм байгаа юу гэж би асууж байгаа юм.

Д.Лүндээжанцан: -  Ж.Гүррагчаа гишүүний асуултанд хариулъя. 

С.Баярцогт: - Ж.Гүррагчаа гишүүний асуултанд хариулъя. За ХЭГ дээр Засгийн газар болон Ерөнхий сайд дээр хандаж ирүүлсэн хүсэлт, асуулт, иргэдээс ирүүлсэн гомдол бүгдийг нь нэгтгэж авч байгаа. Дээрээс нь Засгийн газрын гишүүн долоо хоног болгон цахим техникээр иргэдтэйгээ шууд харьцаж байгаа. Ямар ямар асуудлаар асуудал юм тавих вэ гээд. Энэ болгоныг улирал болгон нэгтгэж байгаа. Улирал болгон нэгтгэж ямар асуудлууд одоо иргэдээс хамгийн их тавигдаж байна. Яаж шийдвэл зохилтой байна гэсэн асуудлыг Засгийн газрын хуралдаанаар тавьж хэлэлцдэг. Тэгээд энэ энэ чиглэл дээр ингэж анхаарч ажиллах нь зүйтэй юм гэсэн Засгийн газрын хуралдааны тэмдэглэл гаргадаг. Тэгээд УИХ-ын гишүүд хэрэв сонирхож улирал тутам нэгтгэсэн нэгтгэлүүдийг бас хүргүүлж болно. 


Д.Лүндээжанцан: - Одоо О.Энхсайхан гишүүн асуултаа асууя.


О.Энхсайхан: - Би УИХ-ын нэр бүхий 5 гишүүн Ц.Дамиран гишүүн, Р.Раш гишүүн, би, З.Энхболд, Б.Батбаяр гишүүн бид 5 ЦЕГ-ын даргаас Үйлдвэр, худалдааны яамнаас, Мэргэжлийн хяналтын байгууллагаас, Ашигт малтмалын хэрэг эрхлэх газарт хийсэн шалгалтын дүнг түүнд холбогдох арга хэмжээ авсан талаархи материалыг асуусан. Харамсалтай нь одоо 2 сая орчим өнгөрчихөөд байдаг. Ямар ч хариу байдаггүй. Усанд хаясан чулуу шиг. Ер нь энэ ашигт малтмалын хэрэг эрхлэх газар, үйлдвэр, худалдааны яаман дээр нэлээн асуудал үүсгэхгүй бол болохгүй нь. Энэнийг манай Хууль, зүйн яамны сайд анхаарах хэрэгтэй байна. 


Тэгээд телевизээр буруу зөрүү мэдээллийг бүр маш эрчимтэй цацаж байна. Бороо гоулд гэдэг компани өнөөдөр Монгол Улсын төсвөөс 2.7 тэрбум төгрөгний авлагатайгаар баланс гаргаж өгсөн байгаа. НӨАТ-ын буцаан авалтаар. Монгол Улсад ямар ч ашиг байдаггүй. Тэгээд сая нэг Италийн компани Монголоос гарч явсаныхаа дараа олон улсын шүүхэд Монгол Улсын Засгийн газрыг өгөөд хэдэн сая доллар ч билээ авчихсан. Тэрэн шиг тийм үйл явдал болох вий дээ. Тийм үйл ажиллагаа болох юм биш биз дээ. Айвенхо гэдэг компани хар тамхи наймаалж бизнесийн зах зээл дээр анх орж ирсэн нөхөр одоо Монгол Улсын Их Хурлын гишүүдийг монголчуудаар урин залж дуудуулаад, хооллож ундлаад, бэлэг сэлт өгөх гээд бэлтгэсэн байж байх жишээтэй. Тэрэнд нь манай УИХ-ын гишүүд автагдчихсан. Найз нөхөд, янз бүрийн хүмүүсээ ажилд оруулчихсан. Лоббиг нь улаан цайм хийгээд явцгааж байна шүү дээ. Үндэсний аюулгүй байдал бусад олон зүйл асуудлууд үүсээд байна. Энд Хууль зүйн яам, Цагдаагийн байгууллага, тагнуулын байгууллага, Засгийн газрын хэрэг эрхлэх газар анхаараачээ. 


УИХ, Засгийн газраас оруулж ирж байгаа ашигт малтмалын тухай хуульд ямар ч өөрчлөлт ороогүй. Ямар ч өөрчлөлт ороогүй шүү. УИХ-ын нэр бүхий 20 гишүүний барьсан хуулийг ингэж өнөөдрийг хүртэл бариад нийгэмд янз бүрийн байдал үүсгэж байгаа бол ерөөсөө эргэлзээтэй байгаа. Ийм асуудлуудыг лавлуулахгүй, цааш нь явуулахгүй байх талаар Хууль зүйн яам, Засгийн газрын хэрэг эрхлэх газар, Засгийн газар анхаарч ажиллаачээ. 


Тэгээд ЦЕГ-ын даргад нь хариуцлага тооцдоггүй юм уу, энэ чинь тавын таван Их хурлын гишүүн асуулга тавьчихсан. Үйлдвэр, худалдааны яамны сайдад асуулга тавьчихсан. Таг чиг. Тэр нэг сайд одоо Монголын хөрөнгийг зарж боллоо шүү дээ. 4 төгрөгөөр бодож Чингис зочид буудлыг авсан. Улаанбаатар хотын хамаг газрыг авсан. Тэр Батболд гэдэг нөхрийг огцруулах шаардлагатай байна шүү дээ. Ийм хариуцлагагүй байж болохгүй шүү. 


Одоо тэгээд тийм нэг хар тамхины наймаа хийж байсан нөхөр Монголын Их Хурлын гишүүдийг монголчуудаар нь дуудуулаад. Тэрэнд нь Их хурлын гишүүд нь очих юм гэнэ. Та нар казиногийн хуулийг санаж байгаа биз. Нэг нэг бүс аваад шоронд орцгоосон. 


С.Баярцогт: - Энэ асуулт, асуулгын хариуг бол бид нар 2004 оны 7-р сараас 2005 оны 10-р сарын хооронд хугацааг нь хязгаарлаж байж нэгтгэж дүгнэж байгаа. Энэ хооронд сая О.Энхсайхан гишүүний хэлсэн 5 гишүүний асуулга бол бид нарт бүртгэгдээгүй орж ирээгүй байгаа. Харин УИХ-ын гишүүн Ц.Дамирангийн Айвенхо майнз компанитай хийсэн гэрээний заалтын талаар 2004 оны 11-р сарын 19-ний өдрийн 11/2864 тоот асуулгад Сангийн сайд 2004 оны 12-р сарын 22-ны 3-5а/3796 тоотоор хариу өгсөн. Хариуг нь нэгдсэн хуралдаан дээр хэлэлцүүлэх шаардлагагүй гэж Ц.Дамиран гишүүн өөрөө үзсэн ийм байгаа гэдгийг хэлмээр байна. Ер бол гишүүдээс ирүүлж байгаа асуулт,  асуулга албан бичгийг бид нар УИХ-тай мониторинг дандаа зэрэг хийгээд ер нь заавал ч үгүй гишүүдээс шаардаагүй байсан ч гэсэн ер нь сар тутам юм уу, улирал тутам зүгээр мэдээг нь гишүүдэд хүргүүлж байна. Ирүүлсэн асуудал ийм байгаа. Явц нь ийм байна. Шийдсэн нь тэд байна. Танилцагдаад асуудал явж байгаа нь тэд байна. Шийдвэрлэж байгаа нь тэд байна гээд энэ статистикаа бид нар сар тутам юм уу, эсвэл улирал тутам хүргүүлж байя гэсэн ийм бодолтой байна. 


Д.Лүндээжанцан: - С.Оюун гишүүн асуултаа асууя. За Д.Туяа гишүүн асуултаа асууя. 


Д.Туяа: -  Асуудал давхардсан. Гэхдээ энэ иргэдээс ирж байгаа эрэлт хүсэл, санал гомдлын гол нь юунд чиглэгдэж ирж байна вэ? Энэнийг Их хурлын гишүүдэд мэдээлэх. Гишүүдийн ч гэсэн асуултад бас л нэг тодорхой шийдэх ёстой асуудлууд байгаа. Тэгэхээр энэ юунд чиглэгдэж байна вэ гэдгийг та хэлээд өгөхгүй юу. 


С.Баярцогт: - Хэрэг эрхлэх газар дээр нэгтгэж байгаа нь яг хэрэг эрхлэх газрын даргын нэр дээр, тэгээд Ерөнхий сайдын нэр дээр ирж байгаа бичгүүдийг, Шадар сайдын нэр дээр ирж байгаа бичгүүдийг нэгтгэж байгаа. Тэр бол голдуу хувь хүмүүсээс хувийн асуудлаа шийдүүлэхэд голдуу хандсан ийм бичгүүд голдуу байдаг. 

Хоёрдугаарт нь хувь хүнээс биш янз бүрийн хөдөлгөөн хэсэг бүлэг хүмүүсээс нийгэмд үүссэн байгаа асуудлуудыг анхаарч үзээч, ер нь бол сүүлийн үед ирсэн бичгүүдийг ингээд нягтлаад үзэх юм бол илүү ашигт малтмалтай холбогдсон асуудлуудыг аль аль талаас нь их тавьсан байгаа. Пүүс компанийн зүгээс ч гэсэн бас яг эсэргээр нь асуудлууд тавьсан ч байх юм уу, ийм асуудал бол маш их байгаа. Тэрийг нэгтгээд яг бодлогыг нь гаргана гэдэг бол Засгийн газар яг энэ ирсэн дүгнэлт, ерөнхий сайдын барьж байгаа бодлого бол ерөөсөө энэ чуулганы хаагдахаас өмнө бол татварын тухай хуулийг тэгээд ашигт малтмалын тухай хуулийг, дээрээс нь авилгалын тухай хуулийг батлаж гаргах нь иргэд болон олон нийтийн байгууллагуудаас тавьж байгаа олон асуудлуудыг зэрэг хариу өгөх ийм зүйл гэсэн маягаар Засгийн газар энэ дээр анхаарч ажиллаж байгаа. 

Д.Лүндээжанцан: - За Р.Раш гишүүн асуултаа асууя. 

Р.Раш: - Ерөнхий сайд хөдөө орон нутгаар ажил байдалтай танилцаж явж байна. Тэгээд орон нутгийн удирдлагууд хөдөлмөрчид зөндөө асуудлуудыг тавьж байгаа. Тухайлбал, энэ зун Дундговь аймагт, бас Өвөрхангай аймгаас Чойр руу явж байгаад дайрах замдаа Дундговиор орсон. Үзэсгэлэн үзсэн. Тэр үеэр нь юмнууд ярьсан. Тэгээд бас за зүү гэсэн зүйлүүд байгаа. Тэгээд бодвол дагалдаж явсан протокол бичиж байгаа тийм хүмүүс бий байх. Энэ чинь тэрнээс хойш нэлээн хугацаа өнгөрлөө. Тэр эд нарыг бүртгэж аваад хэрэгжүүлэх тал дээр ямар янзтай байна вэ. Зүгээр тэр үед нэг гал унтраах маягаар хариу өгчихөөд дараагаар нь нөгөө хэрэгжүүлэх ажил нь хоцроод ингээд байгаа тал бас хааяа харагдаад байх юм. 

Хоёрдугаарт нь түрүүнд хүмүүс ярьлаа. Ер нь хөдөлмөрчдөөс, Их хурал дээр ч байнга ярьж байдаг. Энэ бол Засгийн газрын анхаарлын төвийн нэгд байгаа байх гэж бодож байна. Энэ малын хулгайн тухай асуудлаар Засгийн газар юу бодож байна вэ. Ялангуяа төсөв хэлэлцэж байх үеэр чинь. Энэнийг хөдөлмөрчдөөс тавьж байгаа санал л гэж үзнэ шүү дээ. Бид чинь хөдөлмөрчдийн төлөөлөгчид. Тэр цагдаагийн техник хэрэгслэл байхгүй явган. Зарим газар бол ерөөсөө огт цагдаа байхгүй. Тэгээд нохой явган, гахай нүцгэн болохоор зэрэг яаж тэр хулгай зэлгийтэй тэмцэх тийм байх вэ, энэ талаар бодож болгоож байгаа юм юу вэ. Одоо газар хар болохоор зэрэг энэ хулгай бол ер нь хэмээс хэтэрч байна гэж байна. Ерөөсөө тэгээд унтах нойргүй шахам, маргааш нөгөө хэдээс маань хэдийг аваад явчихсан байгаа бол гэж өглөө сэтгэл догдлон хэдэн мал дээр очдог. Одоо хээрээр явдаг ялангуяа адуун сүрэг. Ийм юмнуудыг хүмүүс нэлээн ярих юм. Энд хариу өгөөчээ.

Дундговьд явсан нэг их том юм биш л дээ. Нэг чиргүүлтэй машин намын тээвэр хангахад л өгөөч гэснийг нь Ерөнхий сайд яг за гэсэн байгаа юм. Тэгээд одоо хүртэл байхгүй. 

С.Баярцогт: -  За Р.Раш гишүүний асуултанд хариулъя. Ер нь бол Ерөнхий сайдын орон нутагт ажиллах асуудлыг нь бид нар харж байгаа симболический маягаар юм уу, эсвэл ямар нэгэн байдлаар аливаа нэг юмны нээлт юм уу, ийм асуудал шийдвэрлэдэг маягаар асуудалд хандахгүй. Ямар ч байсан орон нутагт ажиллахад нь төлөвлөгөө гаргаж байя. Орон нутагт ажиллаад ирсний дараа тухайн асуудлыг гаргасан тодорхой асуудлуудыг шийдвэрлэх тийм төлөвлөгөө гаргаж ажиллаж байя гэдэг ийм хэлбэр рүү хэрэг эрхлэх газар шилжүүлсэн байгаа. Тэгэхээр орон нутагт ажилласан тохиолдол болгон дээр нь бид нар дараагаар нь Ерөнхий сайдад хөдөлмөрчид иргэдийн зүгээс тавьсан асуудлуудыг шийдвэрлэх ажлын төлөвлөгөө гэж гаргаж байгаа. 

За Дундговь аймгийн хувьд бол их богино хугацаанд зөвхөн тэнд болсон олон улсын семинарт оролцсон учраас их товчхон байсан байх. Хөдөлмөрчидтэй уулзаж чадаагүй байх. Би тэгж бодож байна. Ер нь баруун аймгуудад явахад нь бид нар төлөвлөгөө гаргаад дээрээс нь шийдвэрлүүлэх төлөвлөгөөг нь гаргаад манайхан хянаад ажиллаж байгаа. Тэгээд Дундговийн асуудлыг бид нар жичд нь УИХ-ын нэгдсэн хуралдаан дээр асуулт тавьсан гэж ойлгоод энэний хариултыг нь бичгээр хүргүүлье гэж бодож байна. 

Малын хулгайтай холбогдсон асуудлыг би энэнийг энд шууд хариулж чадахгүй. Хууль зүй, дотоодын хэргийн сайдад ойрын хугацаанд энэ асуудлаар УИХ дээр мэдээлэл хийх хэлбэрээр асуудлыг шийдвэрлүүлэх нь зүйтэй байх гэж бодож байна. 

Түрүүн асуусан О.Энхсайхан гишүүний асуултанд нэмээд хариулъя. Ер нь бол ашигт малтмалын тухай хуулинд өөрчлөлт оруулах асуудал, ашигт малтмалын орд газруудын талаар харин Засгийн газар сүүлийн үед маш их олон зүйлийн семинар, ярилцлага, хэлэлцүүлгийг их өргөн хийж байгаа. Бидний ойлгосоноор УИХ-ын гишүүдийн өргөн барьсан хууль байгаа. Энэ хуулинд Засгийн газар санал өгөх ёстой. Яг үүнтэй зэрэгцүүлээд тухайн асуудлыг хариуцаж байгаа Үйлдвэр, худалдааны яамны мэргэжилтнүүдээс боловсруулсан төслийг бас Засгийн газрын хурлаар хэлэлцсэн. Энэ хоёр хууль бол хоёулаа УИХ дээр яригдах байх. Тэгэхээр хуулийг нь дараа нэгтгэх юм уу, тус тусад нь хэлэлцэх юм уу гэдэг бол УИХ-ын бүрэн эрхийн асуудал байдаг. Энд шийдэгдэх байх гэж бодож байна. 

Д.Лүндээжанцан: - Хууль жаахан удаашраад, орж ирэх нь удаашраад байгаа учраас л ийм болоод байна шүү дээ. Тийм учраас энэнийг яаралтай өргөн бариад тэгээд энэ холбогдох байнгын хороод энэнийг авч үзэх, манай Их хурлаас энэ дээр ажлын хэсэг гарч ажиллана. Энэ тэрийг яаралтай хийх ёстой. Энэ дээр цаг хугацаа алдахгүй байхыг анхааруулж байна. 

За ер нь асуулга, асуулттай холбогдуулаад энэ албан бичгийн асуулга, асуулт, албан бичгийн мөрөөр авсан арга хэмжээ, шийдвэрлэж байгаа тухай асуудал манай УИХ, Засгийн газрын харилцааны нэг гол асуудал байгаа. УИХ-ын хянан шалгалтын үйл ажиллагааны нэг гол хэлбэр байгаа. Ийм учраас шинээр боловсруулж байгаа хуулиндаа ч бид тодруулж оруулж ирэх. Мөн иргэдийн санал өргөдөл гомдлын хуулийг бас шинэчлэх зайлшгүй шаардлага байна. Энэ мэтээр хаа хаанаа хийх ажил их байна. Үүний хажуугаар одоогийн мөрдөж байгаа хуулинд ч гэсэн тодорхой заалтууд байж байгаа. Ийм учраас гишүүдийн тавьсан асуулга, асуултанд ёс төдий хандах, хайхрамжгүй хандах, хугацаагаа хэтрүүлэх дутагдал байсаар байна. Үүний хажуугаар энэ манай Засгийн ХЭГ та бүхэн яамдтайгаа, яамдынхаа сайд нартайгаа, яамдынхаа төрийн нарийн бичгийн дарга нартайгаа энэ асуудлаар бүр жич тусгай мониторинг хийдэг юм байна. Үүний хажуугаар албан даалгавар явуулж энэ асуудал дээр онцгой анхаарч ажиллах ийм үүрэг та бүхэнд угаасаа хуулиар тогтоосон үүрэг байж байгаа. Энэ үүргээ сайн биелүүлэх хэрэгтэй. Хангалттай биелүүлэх хэрэгтэй. УИХ-ын Байнгын хороод, УИХ-ын гишүүд, Засгийн газарт тавьж байгаа энэ асуулга, асуултынхаа мөрөөр өөрсдөө сайн хөөцөлдөх ёстой. Ингэж байж манай УИХ-ын хянан шалгах үйл ажиллагаа хангагдана. 

Ийм учраас аль аль талаасаа хариуцлагаа сайжруулах ийм зорилт бидний өмнө тулгарч байна. Шинээр гаргах хуулинд УИХ-ын тухай хуулинд энэ асуудал бас онцгой байр эзэлж байгаа гэдгийг хэлэх хэрэгтэй. Энэ дээр ч гэсэн манай хэлэлцэх үед нь болон одоо энэ боловсруулаад дуусах шат руугаа орж байна. Энд саналаа өгөх хэрэгтэй. Засгийн газар ч гэсэн энэ асуудлаар өөрсдийнхөө байр суурийг илэрхийлж саналаа өгөх шаардлагатай. Хөрөнгө мөнгөний асуудал энд тусгагдахгүй байгаа учраас бид Засгийн газраас албан ёсны санал авахгүй гэж үзэж байгаа. УИХ-ын хуулийн шинэчилсэн найруулга, дэгийн тухай асуудал, УИХ-ын гишүүний эрх зүйн байдлын тухай хууль гэсэн энэ 3 хуультай холбоотой асуудлаар шууд УИХ-д өргөн барина. Ийм учраас Засгийн газар энэ хянан шалгалт хамтран ажилладаг чиглэлийнхээ асуудлаар одоо энэ төслийг боловсруулж байгаа ажлын хэсэгтээ, бидэнтэй бас харилцаж санаа оноогоо өгөх нь зүйтэй гэж ингэж бодож байна шүү. Ингээд УИХ-ын Байнгын хороо болон УИХ-ын гишүүдээс Засгийн газарт хандаж тавьсан асуулга, асуулт, албан бичгийн мөрөөр авсан арга хэмжээ, шийдвэрлэж байгаа тухай сэдвээр Засгийн газрын хэрэг эрхлэх газрын даргын мэдээллийг сонслоо. 

Хоёр. Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн эцсийн найруулга.

Н.Батбаяр сайдыг ирэх хооронд нөгөө түрүүчийнхээ Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуулийн эцсийн найруулгатай холбоотой санал байвал хэлье. З.Энхболд гишүүн.


З.Энхболд: - Энд ийм алдаа гарсан байна л даа. Миний саналаар чуулган дээр нэлээн хэдэн санал дэмжигдээд орсон юм. Тэгээд энэ шинээр орсон зүйлүүдтэй холбоотой, дараагийн зүйлд нь урд талынхаа зүйлүүдийг зааж өгсөн заалт байгаа юм. Тухайлбал энэ шинээр орсон заалт бол 9.1.3, 9.1.4 хоёр л доо. 9.2-оор энэ 9.1 ба 9.2-ыг давуу эрх эдлүүлэх нөгөө хувиудыг зааж өгсөн юм. Гэтэл 3, 4-т нь оруулсан мөртлөө 3, 4-ыг 9.2 дотроо оруулж зааж өгөөгүй байна л даа. Тэгэхээр энэнийг бол редакцийн чанартай хийгдэх заалт юм аа. Тэгээд 9.2-ын энэ хуулийн 9.1.1 гэдгийг дараад таслал тавиад 9.1.3, тэгээд 9.1.2 гэдгийг нь дараад таслал тавиад 9.1.4 гэж нэмж өгөх редакцийн санал байгаа юм. Энэ бол зарчмын юм биш редакци учраас ажлын хэсэг хүлээгээд авчихмаар байгаа юм. 


Д.Лүндээжанцан: - Тамгын газар редакци дээр хийх тайлбар байна уу. Энэнийг ингээд найруулаад авчих боломжтой юм байгаа биз дээ. За за. Тэгвэл өөр саналгүй бол энэ найруулгыг хийгээд дахиж нягталж хараад протоколуудтайгаа тулгаад ингээд ёсчилох боломж гарч байна. Ингээд төрийн болон орон нутгийн өмчийн хөрөнгөөр бараа, ажил, үйлчилгээ худалдан тухай хуулийн эцсийн найруулгыг сонслоо. 

Одоо УИХ-ын гишүүн С.Оюунаас Монгол Улсын Ерөнхий сайдад тавьсан УИХ-ын 2005 оны 43-р тогтоолын хэрэгжилтийн байдлын талаархи асуулгад Барилга, хот байгуулалтын сайд Н.Батбаяр хариулна.

Гурав. УИХ-ын гишүүн С.Оюуны Монгол Улсын Ерөнхий

сайдад хандан УИХ-ын 2005 оны 43 дугаар тогтоолын хэрэгжилтийн байдлын талаар тавьсан асуулгад Барилга, хот байгуулалтын сайд Н.Батбаяр хариулна


Н.Батбаяр сайдыг индэрт урьж байна. 


Н.Батбаяр: - УИХ-ын эрхэм гишүүд ээ, УИХ-ын гишүүн С.Оюунаас Ерөнхий сайдын нэр дээр ирүүлсэн асуулгад тайлбар хариу өгье. 


2005 онд батлагдсан Газрын тухай хуульд нэмэлт өөрчлөлт оруулах тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах хууль болон “Хууль хэрэгжүүлэх арга хэмжээний тухай” УИХ-ын 2005 оны 43 тоот тогтоолыг хэрэгжүүлж байгаа ажлын явцын талаар УИХ-ын гишүүн С.Оюунаас ирсэн асуулгатай холбогдуулан дараахь мэдээллийг танилцуулж байна. Үүнд: 


1. Монгол Улсын Их Хурлын 2005 оны 43 тоот тогтоолыг хэрэгжүүлэх зорилгоор БХБЯ-ны харъяа Газрын харилцаа, геодези, зураг зүйн газрын даргын тушаалаар “Сууц өмчлөгчдийн холбоонд газар ашиглуулахад хууль тогтоомжид заасан шаардлагатай эрх зүйн баримт бичиг боловсруулах, хуулийн хэрэгжилтийг зохион байгуулах арга хэмжээний төлөвлөгөө боловсруулах ажлын хэсэг”-ийг байгуулан ажиллаж байна. 


Мөн СӨХ-дын орчны газрыг ашиглуулах ажлын бэлтгэлийг хангах зорилгоор орчны газрын үзлэг тооллого явуулах тухай албан тоот, тооллого явуулахад үлгэрчилсэн маягт, СӨХ-ны газар ашиглах хүсэлт, СӨХ-д газар ашиглуулах гэрээ, СӨХ-д ашиглуулах газрыг хүлээлгэн өгсөн тухай актын загвар тус тус батлан аймаг, нийслэлийн газрын албад болон СӨХ-дын эрх ашгийг хамгаалах нийгэмлэгийн удирдлагуудад хүргүүлээд ажиллаж байна. 


СӨХ-д ашиглуулах газрыг хил заагийг тогтооход гарч болох бэрхшээлүүд тэдгээрийг шийдвэрлэх арга замыг тодорхойлох үндсэн дээр Улаанбаатар хотын тодорхой дүүргүүд, тодорхой хороодын нутаг дэвсгэр дээр үлгэрчилсэн ажлыг зохион байгуулж нийт Улаанбаатар хотын СӨХ-дын орчны газрын жишиг үзлэг тооллого, орчны газрын зураглалыг газар дээр нь хэрхэн хийх аргачлалыг тогтоон холбогдох газруудад хүргүүлэн түүний дагуу ажил зохион байгуулж байна. 


Түүнчлэн СӨХ-дын дээд зөвлөлтэй хамтран орчны газрыг тогтоох, газар ашиглуулах баталгаажуулах чиглэлээр СӨХ-дын гүйцэтгэх захирлуудыг оролцуулсан нийт 228 хүнийг хамарсан сургалт, семинар зохион байгуулж, уг семинарын үр дүнд СӨХ-дын удирдлагууд орчны газрын хил заагийг тогтоох, орчны газрыг ашиглах хүсэлт гаргах гэрээ хийх талаар тодорхой ойлголттой болсон гэж үзэж байгаа юм. 

Газрын албадтай хийж гүйцэтгэсэн СӨХ-дын орчны газрын үзлэг тооллогын дүн, явц байдлыг улсын хэмжээнд аймаг, нийслэл тус бүрээр нь гарган нэгтгэсэн нэгтгэлээ тооллогын хийсэн дүнгээс харахад Булган, Завхан аймгуудад СӨХ-дын орчны газрын үзлэг тооллого хийгдээгүй байна. Өмнөговь, Сэлэнгэ, Ховд аймгууд тооллого хийж байгаа боловч дүнгээ нэгтгэн ирүүлээгүй байна. Улаанбаатар хотод 53, Дархан-Уул аймагт 16-н СӨХ-д тооллогод хамрагдсан байна. Мөн Хөвсгөл, Архангай, Баян-Өлгий, Баянхонгор, Сүхбаатар аймгуудад зөвхөн аймгийн төвд тус тус нэг СӨХ байгуулагдсан байх ба Өвөрхангай, Дундговь, Хэнтий аймгуудад СӨХ одоогоор байгуулагдаагүй байна. Энэ талаарх нэгдсэн мэдээг хавсралтаар гаргасан байгаа. 

Сууц өмчлөгчдийн холбоод орчны газрыг ашиглуулахын тулд Газрын тухай Монгол Улсын хуулийн 6-р зүйлийн 6-гийн 4-т зааснаар орчныг газрыг кадастрын зураг болон газрын төлөв байдал, чанарын хянан баталгаа хийх шаардлагатай бөгөөд энэ ажлыг гүйцэтгэхэд 10 тэрбум 400 сая төгрөг шаардагдах зардлын тооцоо гарч ирж байгаа юм. Энэнийг аймаг тус бүрээр нь гаргасан байгаа. Өөрөөр хэлбэл урьд нь нийтийн эзэмшлийн газар байсан энэ газруудыг тодорхой байгууллагад шилжүүлээд өгөхөд өнөөдрийн орчны газрын төлөв байдлын чанарын хянан баталгаа хийх асуудлыг шийдвэрлэж өгөх ёстой. Энд ийм мөнгө зарцуулах шаардлага байгааг тооцож гаргасан байна. Энэ ажлын хэсгийн үүднээс бид нар бас нийт төсвөөс мөнгө тусгагдаагүй учраас кадастрын зураглал болон газрын бүртгэлийн төслийн хүрээнд хэмнэгдсэн хөрөнгөөс тодорхой хөрөнгө мөнгийг гаргуулан Улаанбаатар хотын эдэлбэр газрын хилийн заагийг нарийвчлах буюу орон сууцны орчны газар, үерийн ус, эрчим хүчний шугам, инженерийн байгууламж зэргийн хил заагийг тогтооход төслөөс тодорхой хэмжээний мөнгийг зарцуулж эхлээд байгаа. 

2. УИХ-ын гишүүн С.Оюун асуулгадаа шинээр газар эзэмшүүлэх, ашиглуулахаар шийдвэр гаргахгүй байхыг эрх бүхий тухайн шатны Засаг дарга нарт даалгасаар байтал газар олгох ажил үргэлжилсээр байна. 2005 оны 8-р сарын 26-ны өдрийн Нийслэлийн засаг даргын 348 тоот захирамжаар газар эзэмших, ашиглах эрхийн хугацааг 78 иргэн, аж ахуйн нэгж, байгууллагад сунган 79 иргэн, аж ахуйн нэгж, байгууллагад шинээр газар олгон баталгаажуулж, 87 иргэн, аж ахуйн нэгж, байгууллагад нэр шилжүүлж, 30 иргэн, аж ахуйн нэгж, байгууллагад зориулалт, байршил талбайг өөрчлөн олгосон байна гэжээ. 

Энэ асуудлаар бид Нийслэлийн Засаг даргын Тамгын газарт хандаж албан ёсны тодруулга авсан бөгөөд Нийслэлийн Засаг даргын орлогчын газрын үсэг бүхий 2005 оны 10-р сарын 13-ны өдрийн 2/1899 тоот албан бичгээр дор дурьдсан хариуг ирүүлсэн байна. Үүнд: 

1. Нийслэлийн Засаг дарга хуулиар олгогдсон бүрэн эрхийнхээ хүрээнд “газар олгох”, “газрын эрхийг баталгаажуулах” гэсэн 2 чиглэлээр шийдвэр гаргаж байгаа бөгөөд иргэн, аж ахуйн нэгж, байгууллагад аж ахуйн зориулалтаар шинээр газар олгохдоо “Газрын тухай” хуулийн 33.1.2-д заасны дагуу дуудлага худалдаа, төсөл сонгон шалгаруулах зарчмаар, Нийслэлийн хот байгуулалт, газрын харилцааны Мэргэжлийн комиссын дүгнэлтийг үндэслэн шийдвэрлэж байна. 2003, 2004 онд Нийслэлд газар эзэмшүүлэх эрхийн дуудлага худалдаа, төсөл сонгон шалгаруулалтыг 10 удаа явуулж, 25 иргэн, аж ахуйн нэгж, байгууллагад 188.58 га газрыг шинээр эзэмшүүлсэн. Харин 2005 онд Нийслэлийн Засаг даргын захирамжаар иргэн, аж ахуйн нэгж, байгууллагад шинээр газар олгоогүй болно.  


2. Газрын эрхийг баталгаажуулах чиглэлээр иргэн, аж ахуйн нэгж, байгууллагын хүсэлтийн дагуу өмнө нь олгогдсон газрыг эзэмших гэрээний хугацааг сунгах, үл хөдлөх эд хөрөнгө худалдсан, бэлэглэсэн, өв залгамжлуулсан тохиолдолд газар эзэмших эрхийг шилжүүлэх, төрийн болон нийслэлийн өмчийг худалдан авсан тохиолдолд тухайн өмчид ногдох газрыг эзэмших эрхийг баталгаажуулах, газар эзэмших эрхээ баталгаажуулаагүй байгаа сургууль, цэцэрлэг, төрийн захиргааны байгууллагуудын газар эзэмших эрхийг баталгаажуулах, жимс, жимсгэнэ, төмс хүнсний ногооны газар баталгаажуулах, газар эзэмших зориулалт, талбайн хэмжээг өөрчлөх зэрэг асуудлыг “Газрын тухай”, “Кадастрын зураглал ба газрын кадастрын тухай” хууль, тогтоомжийн дагуу Нийслэлийн Газрын албаны дэргэдэх Газрын эрхийг хянан шийдвэрлэх зөвлөлийн хурлын дүгнэлтийг үндэслэн “газрын эрхийг баталгаажуулах тухай” захирамж гаргаж шийдвэрлэдэг. 2004 онд газар эзэмших эрхээ баталгаажуулах асуудлаар 2540 иргэн, аж ахуйн нэгж, байгууллага хүсэлт гаргасны 1969-ийг, 2005 оны эхний 10 сарын байдлаар мөн асуудлаар 1899 иргэн, аж ахуйн нэгж, байгууллага хүсэлт гаргасны 1234-ийг тус тус шийдвэрлэсэн байна. Иймээс Нийслэлийн Засаг даргын 2005 оны 08 сарын 26-ны өдрийн 348 дугаар захирамж нь гэрээ сунгах, нэр шилжүүлэх, баталгаажуулах, зориулалт, байршил талбай өөрчлөх зэрэг өмнө нь олгогдсон газрын асуудлыг шийдвэрлэсэн газар эзэмших эрхийг баталгаажуулсан Захирамж гэж тайлбарыг ирүүлсэн байна. 


Харин Барилга, хот байгуулалтын яамны зүгээс Нийслэл, дүүргийн Засаг дарга нарын 2005 онд газар олголт хийсэн нийт захирамжтай танилцах, дүгнэлт гаргах зорилгоор бид нар албан тоот явуулсан бөгөөд энэ албан тоотын хариу нэгдсэн дүнгээр бүрэн гарч ирж чадаагүй байгааг хэлэх нь зүйтэй байх гэж бодож байна. 


Д.Лүндээжанцан: - Одоо ингээд асуултаа асууя. А.Бакей гишүүн асуултаа асууя. Гишүүдэд анхааруулахад тэр өөрийнхөө энэ 43-р тогтоолыг хэрэгжилттэй холбоотой асуулгын тэр агуулгаар асуухыг хүсч байна. Ингээд А.Бакей гишүүн асуултаа асууя.


А.Бакей: - Улаанбаатар хотын энэ газар зохион байгуулалт, хот байгуулалт маань ерөөсөө эргээд засахад төвөгтэй тийм байдалтай хүртэл тийм хэцүү байдалд орсон. Өнөөдөр Улаанбаатар хотын зам түгжрэлтэй байгаа нь замын ачаалалтай холбоогүй, гол нь хот байгуулалтын ийм гажигаас шалтгаалж байгаа юм. Газар зохион байгуулалтын буруугаас шалтгаалж байна. Тэгэхээр энэ дээр одоо ерөөсөө одоо жишээлбэл туслах зам гэхэд бүх туслах замын дээр нь дараад байшин барьчихсан. Тэгэхээр ийм зохисгүй зүйлийг шийдвэртэй арга хэмжээ авч зогсоох талаар Барилга, хот байгуулалтын яам, Нийслэлийн Засаг даргын Тамгын газрын зүгээс хамтарч эрс шийдвэртэй арга хэмжээ авч болохгүй юу. Энэ таалаар хамтарч ажиллахаар төлөвлөж байгаа ямар асуудал байна вэ? 


Д.Лүндээжанцан: - Өнөөдрийн УИХ-ын гишүүн С.Оюуны асуулгад оролцож буй ажлын хэсгийг танилцуулъя. Барилга, хот байгуулалтын сайд Н.Батбаяр, Газрын харилцаа, геодези зураг зүйн газрын дарга Батсүх, Нийслэлийн засаг дарга бөгөөд Улаанбаатар хотын захирагч Батбаяр, Нийслэлийн газрын албаны дарга Төмөрхуяг, Барилга, хот байгуулалтын яамны газрын дарга Мөнхбаатар, Газрын харилцаа, геодези зураг зүйн газрын дэд дарга Хүрэлшагай нар оролцож байна. Ингээд А.Бакей гишүүний асуултанд хариулъя. 


Н.Батбаяр: - Улаанбаатар хотын төлөвлөлтийн асуудал хүндэрсэн. Бөглөрөл ихэссэн. Барилга байгууламж хэтэрхий шигүү баригдах болсон зэргээс Улаанбаатар хотод хөдөлгөөн нөхцөл байдал хүндэрсэн. Зарим газар машинаар явахад байтугай явган явахад хэцүү болсон нь үнэн. Энэ бол тодорхой хэмжээгээр хот төлөвлөлтийн бодлого алдагдсан. Газар олголтонд гажуудал гарсантай холбоотой гэж үзэж байгаа. Манай яамны зүгээс бол. Тэгэхээр энэ байдлыг арилгах зүгээс өнөөдөр Улаанбаатар хотыг хөгжүүлэх 2020 он хүртэлх ерөнхий төлөвлөгөөнд тодорхой хэмжээнд тодотгол өөрчлөлтийг хийх. Улаанбаатар хотын ерөнхий төлөвлөгөөг газар хувьчлалын хуулиас өмнө гаргасан байгаа. Ерөнхий төлөвлөгөө батлагдсанаас хойш газар хувьчлалын хууль гарсантай холбогдуулаад хотын гэр хороололд байгаа айлууд газраа хувьчилж авсантай холбогдуулаад хотын ерөнхий төлөвлөгөөнд өөрчлөлт хийх шаардлага гарч ирсэн байгаа. Энэ утгаар нь одоо хот манай хоёр хамтраад Улаанбаатар хотын ерөнхий төлөвлөгөөнд өөрчлөлт хийх, өнөөдрийн нөхцөл байдалтай нь уялдуулаад шинэчлэл тодотгол хийх зорилгоор төсөл хэрэгжүүлэхээр ажиллаж байгаа. Энэ бол Японы засгийн газрын тусламжаар хэрэгжүүлж ажиллаж байгаа. 


Газар олголтын асуудлыг бол манай яам хариуцдаггүй шууд Улаанбаатар хот өөрөө гардан хариуцдаг учраас энэ талаар хотын дарга Батбаяр хариулах байх. 


Д.Лүндээжанцан: - Нийслэлийн засаг дарга Ц.Батбаяр. 


Ц.Батбаяр: -  УИХ-ын эрхэм гишүүдийн өнөөдрийн амгаланг айлтгая. Ингээд Улаанбаатар хотын хэмжээнд газар зохион байгуулалт төлөвлөлт тодорхой хэмжээнд алдагдсан гэдэг шүүмжлэлийг байнга ярьж байгаа. Бид энэнийг засахын тулд үндсэндээ зарим гаргасан шийдвэр мөн шинэчилсэн Улаанбаатар хотыг хөгжүүлэх 2020 он хүртэлх ерөнхий төлөвлөгөөндөө тодотгол хийж ажлын хэсэг байгуулж ажиллаж байгаа. Бид энэ замтай холбогдуулж асуудал ярьсан. Замыг өргөжүүлэх талаар ямархуу зохион байгуулалтын арга хэмжээ авах вэ гэдэг талаар бас ажлын хэсэг хийгээд ажиллаж байгаа. Энэ тал дээр бас тодорхой зарим ахиц өөрчлөлтүүд энэ 2006 оноос гарна гэж бодож байна. Тодруулах зүйл байвал би хариулъя. 


Д.Лүндээжанцан: - Б.Мөнхтуяа гишүүн асуултаа асууя.


Б.Мөнхтуяа: - За баярлалаа. Гишүүд бид нарт бол ер нь иргэдээс ирж байгаа гомдлын ихэнхи нь газрын асуудал байдаг л даа. Жишээлбэл, ер нь орон сууцтай дүүргүүдээс ирж байгаа гомдол бол манай орон сууцны хажууд бидний нарыг халхлаад, цонхыг халхлаад, хүүхдийн тоглоомын талбай дээр маань ингээд барилга байшин барьчихлаа гэсэн их гомдлууд ирдэг л дээ. Тэрнийх нь мөрөөр ингээд яваад үзэхээр газрын зөвшөөрлийг бол дүүргийн газрын алба, нийслэлийн газрын алба гэх мэтийн олон газраас өгөөд ингээд аваад явчихсан байдаг. Тэгэхээр энэ газар олголтын асуудал бол ер нь манайд нэг мөр болохгүй байгаа юм уу? Ер нь газар олголтыг барилга хот байгуулалтын яаман дээрээ төвлөрүүлэх боломж байдаггүй юм уу? Энэ талаар ер нь та нар ямар бодол санаатай явдаг юм бэ? Энэ газар олголтыг нэг цэгцлэх шаардлагатай байна. Олон газраас газар олгоод байдаг. Үнэхээр тэгээд иргэдийн оршин суугчдын эрхийг хөндсөн газар олголт байдаг. Очоод үзэхээр үнэхээр эрх бүхий газар олгох эрх бүхий хүмүүс нь зөвшөөрөл өгсөн байдаг. Энэ эрхтэнгүүд болохоор газрынхаа хууль, барилга, хот байгуулалтынхаа хуулийг зөрчөөд ингээд өгчихсөн байдаг. Гэтэл тэр эрхтэн дархтанд газар олгох зөвшөөрөл нь, эрх нь байж байдаг. Ийм авцалдаагүй үйл явц Монгол Улсад байна. Ялангуяа Улаанбаатар хотод. Энэний үр дүн бол би газар олголтын асуудлыг хариуцсан нэг газар цэгцрэх ёстой юм уу, байрлах ёстой юм уу гэж боддог л доо. Миний саналаар жишээ нь яам энэ асуудлыг яагаад хариуцаад аваад явж болдоггүй юм бэ гэсэн бодол байдаг. 


Газрыг дуудлага худалдаагаар худалдаж байгаа. Энэ бол зөв. Зах зээлийн нийгэмд зөв зүйтэй. Гэхдээ жишээлбэл 40 мянган айлын орон сууцны хөтөлбөр хэрэгжих гэж байна. Үүнтэй холбогдоод одоо жишээ нь манай тойрог дээр гэхэд мянгаад айлын орон сууц баригдах төлөвлөгөөтэй. Ер нь тийм санаатай байгаа. Тэгэхээр энд орох мянган өрхөд нөгөө газар олголтынхоо, нөгөө өрхөд олгогдох газрынхаа юугаар бол эд нар чинь хуулиараа бол үнэ төлбөргүй авах ёстой. Барилга барихын тулд газар авахын тулд бас дуудлага худалдаагаар үнэ мөнгөтэй авах гээд байдаг. Энэ хоорондын зөрчлийг та нар яаж арилгана гэж бодож байгаа юм бэ. 


Энэ 40 мянган айлын орон сууцны хөтөлбөрийн хэрэгжилт хэр зэрэг явж байна. Ажлын явц ямархуу байна. 40 мянган айл гэдэг чинь 40 мянган өрх энд хамрагдана. Энд хамрагдах өрхийг ямархуу шалгуураар яаж зохион байгуулж энэ хөтөлбөрт оролцуулах гэж бодож байна. 


Д.Лүндээжанцан: - Н.Батбаяр сайд хариулъя.


Н.Батбаяр: - Өнөөдөр мөрдөж байгаа хуулийн дагуу бол төв орон нутагт газар олгох асуудлыг тухайн аймаг, дүүрэг, нийслэлийн засаг дарга хариуцдаг. Барилга хот байгуулалтын яамнаас газар олгодог ийм тогтолцоо байхгүй. Хуулийн тогтолцоогоороо. Хуулийн дагуу бол Улаанбаатар хотод зөвхөн нийслэлийн засаг дарга газар олгохоос гадна дүүргүүдийн засаг дарга газар олгож байгаа. Олон газар газар олгож байгаагаас болоод давхардуулж газар олгох будлиан үүсэх ийм асуудал гарч ирж байгаа. Энэ утгаараа би таны хэлж байгаа саналтай нэг байна. 


Өөрөөр хэлбэл энэ газар олголтыг замбараатай болгох үүднээс өнөөдрийн газар олгож байгаа журмыг эргэж харж авч үзэх тэгээд энэ будлиантай зүйлүүдийг гаргахгүй байхын үүднээс хуулинд өөрчлөлт оруулах саналтай нэгдэж байна. Ямар ч байсан энэ нэгдмэл нэг зохион байгуулалтаар байхгүй болохгүй ээ. Өнөөдөр бид газрыг буруу олгосноос болоод дараа нь гарах үр дагавар маш уршиг ихтэй. Барилга барьчихдаг. Гэтэл өнөөдөр яаж байна гэхээр жаахан зайнд орон сууцнуудын хооронд сиймхий зайнд байшин барьчихаж байна. Гэтэл тэр хүүхдийн тоглоомын газар яахав. Хөгшидийн нарлах газар яахав. Машин тэрэг ихсэж байна. Хороололын доторхи зам тээвэр яахав. Өнөөдөр Улаанбаатар хот хэдийгээр сая гаруй хүнтэй ч гэсэн өнөөдрийнх шиг ийм машины бөглөрөл ингэж их гарч байгаа нь энэ зөвхөн машины тоо ихэссэнтэй холбоотой биш. Хот төлөвлөлтийн бодлого алдагдсантай холбоотой. Төв хэдэн зам дээр түгжрээд, хороолол дундах жижиг гудамжууд байхгүй болсонтой холбоотой асуудал. Энэ утгаараа ерөөсөө хот төлөвлөлтийн асуудлыг нэгдсэн журмаар авч үзэж энэнийг нэг газраа нэгдсэн удирдлага зохион байгуулалтаар газар олгодог тогтолцоонд орох ёстой. Энэ талаар бид нар хуулинд тодорхой хэмжээгээр өөрчлөлт оруулъя гэсэн саналтай байгаа манай яамны зүгээс бол. 

Тэгэхдээ аль ч улсын жишгээр үзэх юм бол орон нутагт газар олгоход тухайн хотынх нь удирдлага газар олгодог бус яам газар олгодог жишиг бол улс орнуудад ховор л доо. Энэнийг хэлэх нь зүйтэй байх. Гэхдээ бид нар өнөөдөр газар олгож байгаа байгууллага дээр тавих хяналтын тогтолцоо нэлээд сул байна. Өөрөөр хэлбэл хэн ямар газар олгочихов, яачихав гэдэг зүйлийг авч үзэхэд зарим газрууд одоо бид нар жишээлбэл зарим улсуудад хандаад тэр захирамжууд чинь болохгүй байна тэрийг ирүүл гэж хэлэхэд энэ бол иргэний нууцаа гэж хариулт өгч байна шүү дээ. Тийм учраас боломжгүй гэж. Ийм байдлаар асуудалд хандаж байгаа улсуудтай бид хариуцлага тооцож ажиллах ёстой. 

За 40 мянган орон сууцтай холбогдсон асуудал гарч ирж байна. Гол нь газрын асуудал ярьж байгаа учраас 40 мянган айлын орон сууцыг хэрэгжүүлэхтэй холбогдуулаад газрын асуудал яаж шийдэгдэх вэ, дуудлага худалдаагаар өгөх юм уу, яах юм бэ гэж. Тэгэхээр та бүхэн мэдэж байгаа, 40 мянган орон сууцны хөтөлбөр 3 үндсэн чиглэлээр явагдах ёстой. Нэг нь бол одоо хотын төв хэсэгт орон сууцны зориулалттай өндөр байшингууд барих, хоёрдугаарт гэвэл хотын захаар ашигтай байгаа газар руу шугам сүлжээг бий болгож амины орон сууцны хороолол байгуулах, гурав дахь гэр хороололыг ерөнхий шугамтай холбох гэсэн асуудал байж байгаа. 

Гэр хороололыг инженерийн шугам сүлжээтэй холбох асуудал дээр газрын асуудал бол олголт гэсэн асуудал байхгүй. Зөвхөн тэр гэр хороололд амьдарч байгаа оршин суугчид харилцан хамтарсан үйл ажиллагаа явуулаад гэр хороололынхоо шугам сүлжээг өөрчилье, төлөвлөлтөө өөрчилье гэсэн зохион байгуулалт хийх юм бол иргэдийн амьдрах орчинг таатай болгох зорилгоор цэвэр, бохир усны цаашилбал дулааны шугам сүлжээнд нь холбож өгөх асуудлыг шийдэж өгөх гэсэн энэ чиглэлээр явж байгаа. Энэ дээр газрын асуудал бол зөвхөн төрөөс хамаарах биш иргэдээс хамаарах нөхцөлтэй явж байгааюм. 

Хотын ашиглагдаагүй байгаа газар талбай дээр амины орон сууц барихын хувьд бол энд цэвэр хотоос хамаарна. Хоттой бид тодорхой хэмжээний ойлголцолд хүрсэн гэж ойлгож байгаа. Хотын захаар ашиглагдаагүй газар, талбай буюу Улаанбаатарын хувьд гэж аваад үзэх юм бол Яармагийн хэсэг байна. Найрамдал зуслангийн тийшээ Баянголын ам гэдэг хэсэг байна. Баянзүрхийн товчооны тийшээ байна. Хотын захаар ашиглагдаагүй байгаа энэ газруудыг 40 мянган орон сууцны хөтөлбөрийг хэрэгжүүлэх зориулалтаар ашиглах шийдвэр удахгүй гарах гэж байгаа гэдгийг хэлэх нь зүйтэй байх. 

40 мянган орон сууцны хөтөлбөрийн хэрэгжилтийн хувьд гэж аваад үзэх юм ямар ч байсан бид нар хөтөлбөртэй болсон. Өнөөдөр барилгын үнэ өртөг худалдан авагчдын чадвартай төдийлөн уялдахгүй өндөр үнэтэй байгааг бид нар бууруулах цаашдаа эрэлт нийлүүлэлтийн зохистой харьцааг бүрдүүлэх зорилгоор, эрэлтийг нэмэгдүүлэх зорилгоор бид нар 40 мянган орон сууцны хөтөлбөрийг хэрэгжүүлэхтэй холбогдсон. Мөн барилгын салбарыг хөгжүүлэхтэй холбогдсон тодорхой гааль болон нэмүү өртгийн татвараас чөлөөлөх хуулиудыг гаргасан байж байгаа. Энэ бол тодорхой хэмжээгээрээ манай энэ орон сууцны хөтөлбөрийн нийлүүлэлтийг нэмэгдүүлэхэд бодитой хувь нэмэр оруулж өгч чадна гэж үзэж байгааюм. Нөгөө талд нь гэх юм бол эрэлтийн асуудал байж байгаа. Явсаар байгаад энэ бол дахиад энэ хөрөнгө оруулалтын асуудал. Энэ мөнгийг хэрхэн яаж босгох вэ гэж. Энэ 2005 оны хувьд бол Засгийн газраас энд үндсэндээ нэг ч төгрөг олгоогүй. 2005 оны хувьд хийгдсэн ажил гэх юм бол дандаа хувийн хэвшлийн хөрөнгө оруулалтаар хийгдэж байгаа. Манай яам зарим төрийн байгууллагууд, орон нутагт бас тодорхой хэмжээгээр нөөц бололцоогоор орон сууц барьж байгаа асуудал байгаа. Түүнээс төвлөрсөн төсвөөс орон сууц баригдаж байгаа юм байхгүй байгаа. Харин 2006 оны төсөв дээр тодорхой хэмжээний хөрөнгө мөнгө тусгагдсан. Улаанбаатар хотод болон орон нутагт гэр хорооллыг шугам сүлжээнд холбох, дэд бүтцийг сайжруулах зорилгоор Улаанбаатар хотод 5 тэрбум, манай яаманд 3 тэрбум, нийтдээ 8 тэрбум төгрөг тусгагдсан байж байгаа. 

Бид үүний зэрэгцээгээр одоо энэ 40 мянган орон сууцны хөтөлбөрийг хэрэгжүүлэхтэй холбогдуулаад гадаадаас эх үүсвэр гаргах болж байна. Гадаадын хөрөнгө оруулагчдыг татан оролцуулах тал дээр нэлээн ажиллаж байна. Үндсэндээ гадаадын хөрөнгө оруулагч нар энэнийг маш их сонирхож хөрөнгө оруулалт хийх ажлууд нэлээн эрчтэй явагдаж байна. Мэдээж энэ бол том төсөл. Тодорхой хэмжээний хөрөнгө шаарддаг. Барилгын ажлыг гүйцэтгэхэд зураг төслөө хийх ёстой, боловсруулалтаа хийх ёстой, нэлээн удаан хугацааны цикл шаарддаг учраас энэ ажлууд нэлээн явж байна. Ирэх хавраас нэлээн эрчимжиж ажиллана гэж ойлгож байгаа. 


Д.Лүндээжанцан: - Б.Мөнхтуяа гишүүнээс тодруулга байна гэж байна. 


Б.Мөнхтуяа: - Одоо 40 мянган айлын орон сууц гэж энэ чинь иргэд бол бүгд мөнгөө төлөхгүй тэгээд тодорхой урьдчилгаа төлөөд үлдсэнийг нь зээлийн маягаар төлнө гэж байгаа. Тэгэхээр энэ бол иргэдийн сонирхолд байгаа асуудал. Тэгэхээр энэнийг одоо ер нь яаж энэ 40 мянган айлаас яаж иргэддээ хүргэх ямар бодлого баримталж байгаа вэ? Жишээ нь хэн нэг нь танилтай талтай, танай яаманд танилтай талтай нь очиж олон сууц авчихаад тэрийгээ түрээслээд суучих ч юм уу, эсвэл үнэнхүү орон сууцны шаардлагатай байгаа тэр иргэдэд хүрэх юм уу, энэнийг яаж тэр иргэддээ хүргэх ямар механизм үйлчлэх юм бэ. 


Н.Батбаяр: - Тэгэхээр ийм л дээ. Бид нар иргэддээ удаан хугацааны орон сууцны зээл олгодог тогтолцоонд шилжье гээд үндсэндээ Азийн хөгжлийн банкны төслийн шугамаар энэ ажил хэрэгжээд эхэлсэн. Дараа нь манай арилжааны банкуудын нэг өөрөө өөрсдийнхөө хөрөнгө мөнгөний бололцооны хэмжээнд явуулж байгаа. Тэгэхээр удаан хугацааны зээл гэдэг утгаараа бол өнөөдрийн хувьд бол удаан хугацааны зээл бол хамгийн дээд тал нь 15 жилийн хугацаатай байна. 15 сая төгрөгийн хэмжээтэй. Зээлийн хүү нь бол дунджаар жилийн 11-ээс 20 хувийн хооронд хэлбэлзэж байна. Энэнийг бид нар бас өндөр хүүтэй зээл гэж үзэж байгаа. Хугацааг нь бас хангалттай урт байна гэж үзэхгүй байгаа. Бидний дэвшүүлж байгаазорилт гэх юм бол хугацааг нь хэрэв аль нэгэн иргэн өөрийнхөө орон сууцны нөхцлийг сайжруулах зорилгоор удаан хугацааны зээлд хамрагдъя гэх юм бол нөхцлийг нь ямар байлгахаар зорилт тавьж байгаа гэх юм бол зээлийн хугацаа нь 30 жил. Зээлийн өгч байгаа төлбөрийн хэмжээ нь 10-аас 25 хувийн хэмжээнд. Зээлийн хүү нь жилийн 10 хувиас илүүгүй байх ийм зорилт тавиад ажиллаж байна. Энэ хугацаанд тодорхой хэмжээгээр манай орон сууц хөгжүүлэх сан гэж хуулийн дагуу байгуулагдах ёстой сан байж байгаа. Энэ сангаа бид нар одоо ингээд албан ёсоор байгуулаад төсвөөс болон бусад эх үүсвэрээс бүрдсэн мөнгөө энэ сандаа төвлөрүүлээд энэ сангаасаа эх үүсвэрээ гаргаад арилжааны банкуудад дамжуулаад энэ урт хугацаатай зээлийг олгоод явах ажлыг явуулах юм. 


Тэгэхэд хүмүүс асууж байгаа юм л даа. Удаан хугацаат зээл авъя гэх юм бол яах вэ гэж. Авъя гэх юм бол зөвхөн хүмүүс өөрсдийнхөө боломжийг эхлээд судлах хэрэгтэй. Хүмүүс эхлээд зээл авч болдог. Тэгэхээр тэрийг эргүүлж яаж төлөх вэ гэдгийг нэг их сайн боддоггүй. Зээл авъя гэх юм бол ямар хугацаатай, ямар хэмжээний зээл авъя гэх юм бол танай өрхийн орлогоос хамаарна гэдгийг шууд ойлгох хэрэгтэй. Тухайн зээлийн хэмжээ бол танай гэр бүлийн өрхийн орлогоос шууд хамаарна. Өөрөөр хэлбэл сар болгон та орон сууцны зээл авсан бол төлбөр хийх ёстой болно. Сар болгон төлөх төлбөрийн чинь хэмжээнээс зээлийг чинь хэмжээ хамаарна. Сар болгон төлөх төлбөрийн хэмжээ гэдгийг юу гэж ойлгож байгаа вэ гэхээр танай өрхийн орлогыг хэрэв 100 хувь гээд аваад үзэх юм бол тухайн сарын жишээлбэл өрхийн орлогыг 100 мянган төгрөг гэж үзье л дээ. Тэрний 35 хувийн хэмжээнд нь л зээлийн төлбөрт өгөх ёстой гэж. Энэнээсээ хөөгдөөд зээлийнх нь хэмжээ тодорхойлогдоод явна. Энэнээсээ хөөгдөөд арилжааны банкууд тэндээ харьцаад явна гэж байгаа. Зээлийн баталгааны хувьд гэж ярих юм бол тэр авч байгаа орон сууц нь өөрөө зээлийн баталгаа болоод явна. 

Тийм учраас ганцхан зүйл гэх юм бол та өрхийнхөө орлогыг зөв тодорхойлоод явах юм бол тодорхой хэмжээгээр өнөөдрийн арилжааны банкуудын олгож байгаазээлд хамрагдах болно. Дээр нь бидний хэлж байгаа орон сууцны хөгжил сангаас оруулах юм. Тэгээд би сая хэлсэн. Бид нар гадны эх үүсвэр татахаар ажиллаж байна. Тэгэхгүй бол манайд дотоодын эх үүсвэрээр энэнийг удаан хугацааны зээлийн тогтолцоонд ороход бэрхшээлтэй байгаа юм. Яагаад гэвэл арилжааны банкуудын өөрсдийнх нь дотоод эх үүсвэр нь болохоор богино хугацаатай хадгаламжийн зээл байгаа. 

Д.Лүндээжанцан: -  Өнөөдрийн асуулга чинь газрын тухай зөндөө ярих байх цаашдаа. Газар олголттой холбоотойгоор. Өнөөдрийн гол асуулга бол УИХ-ын 2005 оны 43-р тогтоолын хэрэгжилт. Энэ рүү нэлээн ажил хэрэгч хандаж өгвөл зүгээр байна. 

Ингээд Ж.Наранцацралт гишүүн асуултаа асууя. 

Ж.Наранцацралт: - УИХ-ын тогтоолын хэрэгжилт хэрхэн хэрэгжиж байгаатай холбоотой асуудлуудыг бид яриад байгаа. Тэгэхээр нөгөө талаасаа аваад үзэх юм бол нөгөө бид нар хэр зэрэг хэрэгжих үндэслэлтэй тогтоол гаргаж байна, шийдвэр гаргаж байна гэдэгтэй бас холбоотой асуудлууд гараад байгаа байхгүй юу. Тухайлбал, 2005 онд багтааж орчны газрын үзлэг тооллогыг явуулах ёстой гэсэн ийм шийд бид гаргасан. Тэгэхээр би юу асуух гэж байгаа юм бэ гэхээр энэ бол нэлээд их хэмжээний тодорхой хөрөнгө шаардагдах ажил. Эндээс юу хэлэх гэж байгаа гэхээр яг энэ ажилд одоо Улаанбаатар хотод нийтийн орон сууцны орчны газар гэж байгаа энэ газрыг тоолоход хичнээн төгрөгний шаардлага байсан юм. Энэнийг хаанах гаргах ёстой байсан юм. Энэ дээр ямар арга хэмжээнүүд авсан юм бэ гэдэг энэ хөрөнгийг гаргах талаас нь ямар арга хэмжээ авсан юм бэ гэдэг ийм асуулт байгаа. 

Хоёрдугаарт, хамгийн ойлгомжгүй нэг асуулт байгаа байхгүй юу. Энэ бол бид ч ойлгохгүй байна. Тэр орчны газар юугаа хэлээд байгаа юм бэ. Энэ дээр ямар тодорхойлолтыг гаргасан юм  бэ мэргэжлийн байгууллагуудаас. Энэ өөрөө их будлиантай асуудал болчихоод байгаа шүү дээ. Нийтийн эзэмшлийн зам талбай гээд хуульчилчихсан байж байдаг. Тэгээд тэр дотроо яг орон сууцны оршин суугчдын орчны газар гээд нэр томъёо улсын тоо бүртгэлд чинь одоо байна уу, байхгүй байна уу? Эндээсээ л ажлаа эхлэхгүй бол энэ чинь шал дэмий цаг үрсэн юм болчихоод байна шүү дээ. Нэг хэсэг нь орчны газрын тооллого үзлэг гээд. Ерөөсөө энэ тодорхойлолтоо гаргаагүй. Энэнийгээ тодорхойлж өгөөгүй байх л юм бол энэ ажил чинь мэдээж нэлээд төвөгтэй асуудал гарах байх аа гэсэн хоёрдугаар асуудал байна. Энэ дээр ямар байр суурьтай байгаа вэ. 

Гуравдугаарт, Сууц өмчлөгчдийн холбоонд газрыг гэрээгээр олгох ёстой л доо тогтоолын дагуу. Мэдээж газрын тухай хууль ч байна, бусад хууль эрхийн дагуу СӨХ өөрийнхөө үүрэг хариуцлагын хүрээнд хотын мэргэжлийн байгууллагуудад болон захиран зарцуулагчдад хандаж хүсэлт тавих ёстой. Хуулийн дагуу. Тэгэхээр яг энэ асуудалтай холбоотой СӨХ-ны энэ газартай холбоотой тавьсан хүсэлт, энэ асуудлаар өөрсдийн хийж байгаа ажилд, тухайлбал нэгэнт тэр газраа тоолоод өөртөө авч байгаа бол ашиглах, хамгаалах олон талын үүрэг бий болно. Энэтэй холбоотой тэр зардлын асуудлыг яаж шийдэж байгаа вэ, энэнтэй холбоотой сууц өмчлөгчдийн тэр байгууллага гэдэг утгын асуудлаар, өөрөөр хэлбэл хуулийн этгээдийн асуудлаар ямархуу үйл ажиллагаанууд хийсэн бэ. Энэ газартай холбоотой хуулийн үүргүүд үүснэ. Энэнийг бас асуухгүй бол ахиад бид нэг тийм шийдвэрлэхэд төвөгтэй, сүүлд нь хариулахад ч хэцүү ийм байдлууд үүсэх гээд байгаа юм шиг санагдаад байна. 

Дөрөвдүгээрт, ер нь орчны газрын ашиглалтын горимыг хуульчлахгүйгээр энэ асуудал нэг их явахгүй юм шиг байгаа юм л даа. Тэгэхээр нэгэн орчны газрыг сууц өмчлөгчдийн холбоонд ч байсан, оршин суугчид нь ч байсан, тэр хотын газрын албанд ч байсан нэгэнт тэнд тодорхой ашиглалтын горимыг тогтоож хуульчилж өгөхгүй бол мэдээж энд одоо хэн юу хийх асуудал бол хуулийн хувьд бол ямар ч хариуцлагагүй ийм байдал үүсч байгаа байхгүй юу. Тэгэхээр энэ тал дээр бас мэргэжлийн байгууллага, хотын захиргааны зүгээс ямар ажил хийх гэж байгааюм бэ. Тэгэхгүй бол одоо энэ тавьж байгаа асуудлууд утга байхгүй. Яагаад гэхээр орон сууц өмчлөгчдийн энэ байгууллага ч гэсэн өөрөө энэ газрыг захиран зарцуулах үйл ажиллагаан дээр хууль зөрчвөл яах юм бэ. Нэгэнт ашиглалтын горим нь тогтоогүй юм чинь. Өөрсдөө энэнийг захиран зарцуулах хэлбэрээр түрээслүүлэх, тэгээд оршин суугчдын эрх ашгийг хөндсөн ийм асуудлууд хийвэл яах юм бэ гэсэн ийм асуудал байгаа. 

Д.Лүндээжанцан: - Ж.Наранцацралт гишүүний асуултанд хариулъя. 

Ш.Батсүх: - Эхний асуулт бол энэ ажлыг хийхэд хөрөнгө мөнгөний асуудлыг хэрхэн шийдэх вэ гэсэн асуулт байна. Энэ ажил бол гурван үндсэн бүрэлдэхүүн хэсэгтэй ажил байгаа. 

Нэгдүгээрт, орчны газрын үзлэг тооллогыг явуулах байгаа. 

Хоёрдугаарт, газрын төлөв байдал, чанарын хянан баталгаа хийх байгаа. Энэ нь мэргэжлийн нэлээн их ажил, хугацаа, хөрөнгө зардаг ажил.

Гуравдугаарт, орчныг газрыг баталгаажуулахын тулд зураглал хийх байгаа. Өөрөөр хэлбэл хэмжилт зураглал хийж хил зааг нь тогтоож, тэгээд ийм хэмжээний ийм хил хязгаараар тогтоогдсон газар танай газар шүү гэдгийг нь баталгаажуулж бид хүлээлгэж өгөх байгаа. Энэ бол өөрөө геодези зураг зүйн хэмжил зураглалын нарийн ажил шаардсан, хугацаа шаардсан, хөрөнгө шаардсан ийм ажил. 

Хуулинд ч тогтоолд ч зардлыг тэднийх эднийх тооц гэсэн юм байхгүй байгаа. Бид мэргэжлийн байгууллагын хувьд энэ ажлыг зохион байгуулж явуулах зорилгоор зардлын тооцоо гаргасан. Өнөөдрийн мөрдөгдөж байгаа үнэ тарифаараа. Тухайлбал Улаанбаатар хотод энэ ажилд 6.2 тэрбум төгрөг зарцуулагдахаар байгаа. Зөвхөн газрын төлөв байдал, чанарын хянан баталгаа, тэгээд зураглалын ажлын зардлыг ярьж байна. Үзлэг тооллогыг бид өөрсдийнхөө хүчээр хийе гэж ингэж үзсэн. 

Улсын хэмжээгээр манай Барилга, хот байгуулалтын сайд Н.Батбаяр хэлсэн. 10.4 тэрбум төгрөг зарцуулагдахаар тооцоо энэ саяны хоёр ажилд гарсан байгаа. 

Хоёрдугаар асуултын тухайд бол орчны газар гэсэн асуулт байгаа. Орчны газар… ер нь энд нэг юм хэлэхэд газрын эрх зүйн харилцааг зохицуулдаг газрын үндсэн хууль бол газрын хууль байгаа. Газрын хуулиар үндсэндээ газартай холбоотой эрх зүйн харилцааны суурь тулгуур зарчмуудыг тогтоож өгдөг. Энд газрын 6 сан байна гээд ангилсан байгаа. Энэ 6 сангийн ангилалыг цааш нь нарийвлаад хуулинд заагаад өгсөн байгаа. Энэ дотор орчны газар гэсэн ойлголт ерөөсөө байдаггүй юм. 

За сууц өмчлөгчдийн холбооны хуулиар нийтийн орон сууц эзэмшигчдийн асуудлыг зохицуулсан энэ хуулиар бол орчны газар гэдэг нэр томъёо гарч ирсэн. Орчны газар гэдгийг эрх зүйн талаас нь яг ийм ийм байна гэдгийг нарийн тогтоож өгсөн юм байдаггүй юм. Аль ч хуулинд байхгүй байгаа. 

Зүгээр орчны газарт юу юу хамаарагдах вэ гэдгийг зааж өгсөн байгаа. Энд бут сөөг, зам, явган хүний болон автомашины зам, сүүдрэвч, хүүхдийн тоглоомын талбай, ногоон зүлэг зэрэг ийм асуудлуудыг зааж өгсөн байгаа. Тийм учраас энэнийг тогтооход үнэхээр төвөгтэй. 

Саяны УИХ-аар баталсан хуулийн 44-ын 7-д сууц өмчлөгчдийн холбоонд ашиглуулах газрын хэмжээг тогтоохдоо барилгын тухай хуулийн 8-р зүйл болон барилгын холбогдох норм дүрмийг баримтална гээд заагаад өгсөн байгаа. Энэ 8-р зүйлийг нь аваад үзэхээр их нарийн тооцоо ч юм уу, хил хязгаартай заасан юм ерөөсөө байхгүй ийм тохилог орон сууц байна гэсэн янз бүрийн ерөнхий заалтууд байгаа. Барилгын норм дүрмийг аваад үзэх юм бол тухайлбал одоо хот тосгоны төлөвлөлт, барилгажилтийн норм ба дүрэм гэдэг дотор тэрний тайлбар 1а-д бичил хорооллын эдэлбэр газрыг тэлэхгүйгээр нягтруулан төлөвлөнө гээд заагаад өгсөн байх жишээтэй. Ингээд энэ норм дүрмийг барьж явна гэхээр их төвөгтэй болж байгааюм. Өнөөдөр Улаанбаатар хотын нийт барилгыг аваад үзэх юм бол яг норм дүрмээ бариад явж байгаа ийм барилга тун цөөхөн байгаа. 

Бид энэ ажлыг хийх зорилгоор нэлээд толгой гашилгаж мэргэжлийн хүмүүсийг оролцуулж, мэргэжлийн талаас нь Сүхбаатар дүүргийн 2 хороо, Чингэлтэй дүүргийн 1 хороон дээр туршилтын журмаар инженерүүдийг ажлуулж газар дээр нь хэмжилт зураглал хийж үзсэн юм. Ингэж үзэхэд 5, 6 хэв шинжийн СӨХ-үүд, тэгээд орчныг газрыг яг энэ байна гээд хил заагийг нь тогтооход их төвөгтэй ийм байдлууд ажиглагдсан. Хүмүүс энгийн ухамсарын түвшинд энэ амархан шүү дээ энэнийг нарийн тогтоогоод байх юу байсан юм. Та нар зүгээр л СӨХ-тэй нь яриад гэрээ байгуулаад энэ танайх шүү гээд ашиглуулчихаач гэж хэлж байгаа юм л даа. Ингэх юм бол дараагаар нь асар их маргаан гарна. Хил зааг нь нэгэнт л гэрээ байгуулж хариуцуулж байгаа учраас маш нарийн зааглаж, маш нарийн гэрээгээр зохицуулж хариуцуулахгүй бол дараагаар нь маргаан гардаг. Тэр маргааныг шүүх дээр шийдвэрлэхээр яг нарийн тогтоосон юм байхгүй их төвөгтэй болно. Тийм учраас их нарийн хэмжил зураглалын ажил хэрэгтэй байгаа юм. Энэ чиглэлээр бид туршилт хийж аргачлал тогтоох гэж нэлээн ажилласан боловч тодорхой үр дүнд хүрэхгүй байгаа. Энэ дээр одоо хот байгуулалтын мэргэжилтнүүд тэгээд газрын мэргэжилтнүүд, геодези, зураг зүйн мэргэжилтнүүд нэлээн хугацаа шаардаж ажиллаж байж тогтоох ийм төвөгтэй ажил юм байна гэж ингэж бодсон. 

Цаашдаа УИХ-ын эрхэм гишүүдээс хүсэхэд орчны газрыг эрх зүйн хувьд нь нарийн тодорхойлж өгөх. Шаардлагатай бол бид яахав дээд шүүхэд хандъя гэж бодож байгаа. Тайлбар гаргаж өгөөчээ гэж. Энэ бол жаахан ойлголтынхоо хувьд хуулинд их тодорхой тусч өгөөгүй төвөгтэй ийм асуудал байгаа гэдгийг хэлье. 

Гуравдугаар асуултын тухайд бол сууц өмчлөгчдийн холбоо энэ асуудал дээр яаж хандаж байгаа вэ? Хүсэлт гаргасан уу гэдэг асуулт байна л даа. СӨХ гэж ямар байгууллага юм бэ гэж. Тэгэхээр Улаанбаатар хотоор жишээлбэл СӨХ-ноос хуулинд зааснаар тухайн шатныхаа Засаг даргад хүсэлт гаргасан байх ёстой. Ер нь бид СӨХ-ноос хүсэлтээ илэрхийлсэн тохиолдолд нь тухайн газрыг нь хэмжиж зураглах бүртгэх ажил хийх ёстой. Гэхдээ бид энэнийг хүлээлгүйгээр нэгэнт УИХ-ын тогтоолд 2005 онд багтааж энэ ажлыг дуусга гэсэн учраас үзлэг тооллого хийгээд СӨХ-той хамтарч бид нар 280 хүн оролцуулаад СӨХ-ны захирлуудыг оролцуулаад сургалт семинар зохион байгуулж манай газраас баталсан эрх зүйн актууд, гэрээний маягт, хүсэлтийг маягт, орчны газрыг ашиглуулахаар хүлээлцсэн актын маягтыг танилцуулж ийм хамтарсан сургалт семинарыг зохион байгуулсан. Энэ бол нэлээн амжилттай болсон байх. 

СӨХ-доос өөрсдөөс нь тойм, бүдүүвч зурагтай ийм хүсэлт ирэх ёстой. Манай хүсэлтийн загварын дагуу энэ хүсэлтүүд зарим газар ирж байгаа. Зарим газар ирээгүй байна. Зарим газар ер нь сууц өмчлөгчдийн холбоо байхгүй байгаа зарим аймгуудад. Зарим аймагт нь байснаа татан буулгаад орон сууцтайгаа нийлүүлсэн. Зарим газар шинээр байгуулъя гэж байгаа. Ийм процессууд явагдаж байна гэдгийг хэлье. 

Ашиглалтын горимыг хуульчлах хэрэгтэй гэж байна. Энэ их зүйтэй санал байна гэж би хүлээж авч байна мэргэжлийн байгууллагын хувьд. Энэ асуудал дээр бид нар анхаарч судалгаа хийж түрүүчийн хэлсэн тэр загвар туршилтын маягаар хэмжил зураглал хийсэн энэ ажлуудаа харгалзаад тэгээд хот байгуулалтын мэргэжилтнүүд, газрын мэргэжилтнүүд, геодези, зураг зүйн инженерүүд хамтарч оролцоод нэлээн судалж боловсруулж бусад оронд яадаг юм бэ гэдгийг үзэж энэ талаас нь баталгаатай тийм эрх зүйн актыг гаргах нь зүйтэй байхаа гэсэн аргачлалыг боловсруулж ажиллаж байгаа. 

Д.Лүндээжанцан: - З.Энхболд гишүүн асуултаа асууя. 

З.Энхболд: - Асуулт асууя. Газар бол үнэхээр замбараагүй явж байгаа. Их үнэтэй өмч боловч маш замбараагүй явж байгаа сэдэв юм. Тэгээд тухайн үедээ би бас нэг аналог сануулах гээд байна л даа. 1996 оноос өмнө төрийн өмч маань яг ийм байдалтай байсан юм. Бүх сумын дарга, бүх аймгийн дарга, нийслэл, бүх яам төрийн өмчийн компанийг томилж чөлөөлдөг. Нэгдсэн хууль байхгүй, дураараа шийдэж болдог. Замбараагүй байсан юм. Тэгээд 1996 оны 4 сард 1992-1996 онд байсан УИХ хууль батлаад зөвхөн нэг байгууллага хариуцдаг, нэг байгууллагын даргатай хариуцлага тооцдог маш ойлгомжтой тоолоод ингээд хүлээлгэж өгөөд хуультай болгоод, өмчийг зөвхөн дуудлага худалдаагаар зардаг болчихсон. Энэнээс хойш бүх юм цэгцэрсэн юм. 

Түүнтэй яг адилхан өнөөдөр газрын асуудлыг миний мэдэж байгаагаар 2 яам, орон нутаг 30, 40 нэгж байгаа шүү дээ. Үл хөдлөх хөрөнгийн бүртгэл, газрын агентлаг гээд ийм олон газар зэрэг хариуцаж байгаа. Нэгдсэн бүртгэл байхгүй. Богд уулын газрыг болохоор Байгаль орчны яам мэдэж зөвшөөрөл өгөөд байдаг. Хот руу ороод ирэхээр нийслэл мэддэг. Бодлого нь болохоор Н.Батбаяр сайдын яаманд байдаг. Ш.Батсүх даргын агентлаг болохоор юу хийдэгийг нь би ойлгохгүй байгаа юм. Нийслэлийн Засаг дарга газрыг нь өгдөг. Дүүрэг өгдөг. Үл хөдлөх хөрөнгө болохоор буцаагаад хашаа байшинг нь бүртгээд гэрчилгээ өгөөд байх шиг байгаа юм. Ингээд бөөн бантан болчихсон учраас иргэдийн бухимдаад байгаа яах аргагүй зөв шүү дээ. Дээр нь хотын шинэ даргыг ирэхээс өмнө дуудлагагүй өгдөг байсан. Ирээд дуудлагаар өгдөг болсон. Энэ газрын дуудлаганаас орж байгаа орлогыг нь нийслэлийн утаанд зориулмаар байгаа юм зөвхөн. 

Манай байшингийн хажуу талын газрыг зарж болно. Гэхдээ утаагүй агаараар амьсгалмаар байна. Мөнгө нь юунд орж яаж зарцуулагдаж байгааг ил тод хармаар байгаа юм. Тэгэхгүй төсвийнхөө цоорхойг таглаад л юунд орсон нь мэдэгдэхгүй алга болчих юм бол харамсалтай байна л даа. Тэгээд энэ шинэ эхлэлийг би их дэмжиж баяр хүргэж байгаа юм. Гэхдээ орлогоо нийслэлийн утааг алга болгоход зарцуулах талаар энэ Сангийн яамтай яриарай. Газрын холбогдох улсуудтай яриарай. 

Би энэ газрын асуудлыг нэг мөр цэгцлэх юм бол газрын асуудлыг ганцхан агентлаг хариуцах ёстой. Энэ агентлагийн төлөөлөгч нар бүх орон нутагт байх ёстой. Ингэж радикал арга хэмжээ авч байж энэ шийдэгдэнэ. Тухайн үедээ яг ингэсэн шүү дээ. Газар дээрх өмчийг ингээд шийдсэн. Н.Батбаяр сайдын яриаг би ойлгож байна. Дэлхийн бусад улсуудад яам газар олгодоггүй. Яагаад вэ гэвэл тэнд газартай холбоотой асуудал 200 жилийн өмнө, 300 жилийн өмнө шийдэгдээд бүх юм нь цэгцрээд орон нутгийнхаа эрх мэдэлд өгсөн байгаа. Бүх юм нь ойлгомжтой болгоод тэр бүртгэлтэйгээ бүх юмаараа компьютертэйгээ холбогдсон байдаг. Ямар хэмжээтэй газар хэн гэдэг хүний нэр дээр байна. Байшин нь хэний нэр дээр байна бүгд ойлгомжтой шүү дээ. Тэр бол хувь хүний нууц биш. Хэн гэдэг хүн ямар байшинд амьдардагийг мэдэж болно. Бүртгэлээс мэдэж өгдөг байхгүй юу. 

Тэгээд энэ таван байгууллага цэгцэлмээр байна. Засгийн газар хууль оруулж ирмээр байна. Тийм газрын супер агентлаг байгуулах хэрэгтэй. Энэ бол нэг удаагийн арга хэмжээ. Төрийн өмчийн хороо бол үндсэндээ үүргээ гүйцэтгээд өмч байхгүй болж байгаа учраас Сангийн яамны мэдэлд очих тал руугаа явж байна. Яг үүн шиг бүх юмыг нь цэгцлээд, бүртгэлд оруулаад шударгаар дуудлага худалдаа явуулдаг болоод ингээд тэрний дараа орон нутагт өгч болно. 1999 онд орон нутагт өмчийг буцаагаад өгсөн шүү дээ. Тэр төрийн болон орон нутгийн өмчийн тухай хуулиар явна. Өөрөөр явахгүй. Тэр хуулинд өмчийг хувьчилдаг 8 арга байгаа. Яг түүнтэй адилхан газрыг хувьчилдаг хэдэн арга байдаг юм тэрийгээ өгөөд л явна. 

Газар өөрөө маш их орлогын үүсвэр байгаа. Орон нутгууд татварыг авч байгаа. Газрын татварыг. Нийслэлд маш үнэтэй. Хөдөө орон нутаг, аймгийн төвд, суманд арай бага. Энэнийгээ мөнгө болгож хувиргах хэрэгтэй төрийн байгууллагууд. Алийн болгон зөвхөн газраа зарах юм уу, нэг удаагийн орлогоор амьдрах уу. Татварын орлого бол жил болгон ордог найдвартай орлого шүү дээ. 

2006 оны төсөвт нийслэлд 5 тэрбум төгрөгийн дэд бүтэц баталж өгсөн. Тэрүүгээр юу хийх гэж байгаа талаар Н.Батбаяр сайдаас асууя. Одоо өөрийн чинь яриад байгаа хэд хэдэн газар байна шүү дээ. Баянгол, Яармаг гээд. Энэ рүү нэг үзүүлэн болохоор дэд бүтэц татаж өгөөд тэнд шинэ байшингууд барихгүй бол энэ хотын төвд машинтай биш явах явах газаргүй болж байна шүү дээ. Газрынхаа нөөцийг судлаад тийшээгээ дэд бүтэц тат. Цэвэр, бохир ус, цахилгаан, дулаан тат. ТЭЦ-4-т нөөц байгаа шүү дээ. ТЭЦ-4-ийн нөөцийг хамгийн ойрхон байгаа газар Яармаг руу татмаар байгааюм. Яармагийн дэнжийг нэг ч гэр хорооллын айл байхгүй бүгдийг нь орон сууц болго л доо. Тэр байгаа айлууд нь барьсан байшингаасаа үнэгүй өг. Тэгж ажиллах хүсэлтэй хувийн компаниуд байгаа шүү дээ. Ямар талбайтай хашаа эзэлж байна тэрэндээ таарсан байрыг үнэгүй өг л дөө. Тэдэн метр газарт тэдэн өрөө байр өгнө. Маш ойлгомжтой. Улсаас нэг ч төгрөг гаргалгүйгээр цэвэр хувийнхан хийчих ажил. ТЭЦ-4-ийн ажил нэмэгдэнэ. Дулаан нь илүүдээд агаар руу гаргаж хаяад байдаг шүү дээ. 

Газрын татвар нэмэгдсэн үү гэдэг асуулт байна. Энэ 5 тэрбум төгрөгөөр хүнд харагдахаар юм хийгээч гэдэг санал байна. Газартай холбоотой бүх байгууллагуудыг нэг агентлаг болгож ойлгомжтой бүртгэлжүүлээд яваандаа орон нутагт эрхийг шилжүүлж өгөх хэрэгтэй. 

Нийслэлийн газрын дуудлага худалдааны орлогыг зөвхөн утаа арилгадаг сан руу оруулах ийм санал болон асуултууд байна. 

Д.Лүндээжанцан: - З.Энхболд гишүүний асуултанд хариулъя. 

Н.Батбаяр: -  Сүүлдээ ингээд замбараагүй байдал үүсээд хэн нь хариуцлага хүлээх нь ойлгомжгүй байдаг. Энэ байдал нь нийгэмд тодорхой хэмжээгээр бухимдал үүсгэж байна гэсэн саналтай 100 хувь санал нэгдэж байна. З.Энхболд гишүүний хэлж байгаа саналыг манай яам бүрэн дүүрэн санал нэгтэй байна. Их хурлын гишүүнээс Засгийн газарт өгч байгаа үүрэг чиглэл гэж ойлголоо. Энэ талаар бид хуулийн төсөл боловсруулж оруулж ирье гэж хэлмээр байна. 

5 гэх юм бол миний багцад энэ 5 тэрбум тусгагдаагүй. Их хурал дээр яригдчихаад Улаанбаатар хотын татаасаас 5 тэрбумыг хасаад Улаанбаатар хотод төсөв нэмэгдүүлсэн байгаа. Тийм учраас захиран зарцуулах эрх нь хотын даргад очиж байгаа. 

За газрын орлогыг одоо утаа сааруулахад зарцуулъя гэж байна. Энэ талаар хотын дарга хэлэх байх. Тэгэхдээ энэ утаатай холбогдуулаад нэг зүйл хэлэхэд үнэхээр Улаанбаатар хотын утаанд бид бүгдээрээ анхаарахгүй бол болохгүй болчихсон байж байгаа. Улаанбаатар хотын утааг шийдэх боломж байна уу гэвэл байна. Харьцангуйгаар хөрөнгө мөнгө бага зараад. Улаанбаатар хотын ард иргэдийг гэр хороололд байгаа айлуудын дулааны асуудлыг цахилгаанаар шийдэх боломж байна гэж үзэж байгаа. Цахилгаан зуухаар. Хэрэв цахилгаан зуухаар шийднэ гэж үзэх юм бол гэр хороололд өнөөдрийн Монгол улсад мөрдөж байгаа эрчим хүчний үнийг бууруулах шаардлагатай байгаа. Тийм боломж гэвэл байгаа. Яагаад гэх юм бол та бүхэнд сонин санагдаж магадгүй. Би хоёр дахь удаагаа Их хурал дээр хэлж байна. Өнөөдөр гэр хорооллын амьдарч байгаа оршин суугчид орон сууцанд байж байгаа хүмүүсийн дулааны зардлын тодорхой хэмжээг санхүүжүүлж байгаа. Яагаад гэх юм бол дулааны борлуулалт хийхдээ өөрийнх нь өртгөөс 30 хувиар хямд борлуулдаг. Цахилгаан эрчим хүчний борлуулалтыг хийхдээ өөрийнх нь өртгөөс 2 дахин өндөр үнээр борлуулдаг. Ингээд цахилгааных нь орлогоос дулааных нь алдагдлыг хааж байгаа байхгүй юу даа. Гэтэл цахилгааныг бол бүх хүн төлдөг. Дулааныг зөвхөн дулаан хэрэглэж байгаа орон сууцанд амьдарч байгаа тэр хүмүүс төлж байгаа шүү дээ. 

Энэ утгаараа энэ гажуудалтай бодлого байж байгаа. Энэнийг бид нар зохицуулах ёстой. Энэнийг зохицуулж чадах юм бол бид эрчим хүчний үнийг хямдруулж чадна. Эрчим хүчний үнийг хямдруулж чадах юм бол Улаанбаатар хотын утааны асуудлыг эрчим хүчний эх үүсвэрээр шийдэх бололцоо гарч ирж байгаа юм. Нийтдээ 100 гаруй мянган өрх айл Улаанбаатар хотод гэрт амьдарч байгаа. Тэр улсуудад ойролцоогоор 40, 50 мянган төгрөгийн үнэтэй цахилгаан зуух аваад өгнө гэх юм бол 4, 5 сая долларын асуудал байхгүй юу. Улаанбаатар хотын утааны асуудлыг 4, 5 сая доллараар шийднэ гэдэг бол маш том асуудал байхгүй юу даа. Ингээд шийдэх боломжтой байгаа. Тэгэхдээ энэ дээр бид нар холбогдох байгуулгуудтай хамтарч ажиллаж асуудлаа боловсруулах ёстой гэж үзэж байгаа. Энэ талаар бид Эрчим хүчний яаманд тодорхой санал тавьсан байгаа. 

Тэгэхээр таны хэлж байгаа тэр гэр хорооллын айлуудыг дахин төлөвлөлтөнд оруулж шугам сүлжээтэй холбох, бололцоотой зарим улсуудыг нь болохоор газрыг нь аваад орон сууц бариад орон сууцанд оруулах энэ тал дээр бид ажиллаж байгаа. Энэ тал дээр ажиллаж байгаа. Өөрөөр хэлэх юм бол эхлээд бид нар энэнийг хийнэ гэхийн тулд хамгийн түрүүнд энэ хэлбэрүүд нь ямар байх вэ гэдгийг гаргаж өгөх ёстой болж байгаа. Бүх зураг схемээ гаргаж өг гэж байгаа. Энэнийг бид боловсруулж байна. Тэгээд оршин суугчидтай хамтарч ажиллах болж байгаа. Одоо бид сургалт семинарт явуулаад эхэлчихсэн. Өөрөөр хэлбэл тэнд байгаа оршин суугчид чинь бүгдээрээ газраа хувьчлаад авчихсан байгаа шүү дээ. Хувьчлаад авчихсан улсууд маань энэний мөн чанарыг ойлгох ёстой. Ойлгож байж өөртөө идэвхи санаачлага гаргах ёстой. Тэгж байж юм болно. Тэгэхгүй бол тэр газар нь өөрөө хувийнх юм чинь төр шууд танай газрыг авлаа оронд орон сууц барина гэдэг асуудал байж болохгүй. Энэ талаар ажлууд хийгдэж байгаа. Их хурлын гишүүдэд тодорхой хэмжээгээр танилцуулга тарааж өгөх нь зүйтэй болов уу гэж бодож байна. Газрын татвар болон газрын орлогыг хааш нь яаж чиглүүлэх тухай манай хотын дарга хариулах байх. 

Ц.Батбаяр: - За З.Энхболд гишүүний асуултанд хариулъя. Нэгдүгээрт энэ газар төлөвлөлтийн асуудал, газар олголт замбараагүй байна. Олон байгууллага олгож байна гэдэгтэй санал нэг байгаа. Өнөөдөр Улаанбаатар хотын хэмжээнд дөрөв таван газар, байгууллага олгож байгаа. Тэгээд одоо энэ асуудал бол иргэдийг бухимдуулж байгаа асуудал. Одоо над дээр ирж байгаа санал гомдлын бараг дийлэнх нь олонхи нь энэ чиглэл дээр байна. Ингээд Нийслэлийн засаг даргаас газрын маргаан шийдвэрлэх комисс байгуулагдаад тодорхой асуудлуудыг нь шийдэж эхэлж байна. Үнэхээр иргэдийг бухимдуулсан, иргэдийн газар, тэр цонхыг нь хаачихсан. Талбайг нь эзэлсэн ийм байгаа бол тодорхой түвшинд зарим шийдвэрүүдээ хүчингүй болгож байгаа. 


Тэгэхээр газар олголтыг үндсэндээ энэ цагаас хойш ер нь их олгохгүй болов уу, олгохдоо ердөө хоёрхон аргаа л хэрэглэнэ. Дуудлага худалдаа, төсөл сонгон шалгаруулах. Тэрнээс Нийслэлийн засаг дарга энэ газрыг олгоод хэрэгжүүлнэ гэсэн ойлголт байхгүй болсон байх гэж бодож байгаа. 


Нөгөө нэг асуудал бол Зайсангийн чиглэлд өдрөөс өдөрт л маш их газар олгож байна. Энд Байгаль орчны яам олгож байгаа. Энэнийг би Ерөнхий сайдад хэлсэн. Ерөнхий сайдаа энэ асуудлыг Байгаль орчныхоо сайдтай ярьж өгөөчээ. Тэгэхгүй бол Байгаль орчны яам чинь ингээд олгоод байна. Гэхдээ Байгаль орчны яамны сайд олгохдоо өнөөдөр хуулиараа бол мэргэжлийн байгууллагын дүгнэлтийг гаргасны үндсэн дээр олгох ёстой байхгүй юу. Энэ урд Зайсан толгойн чиглэлд энэ тусгай хамгаалалттай районд нэг ч мэргэжлийн байгууллагын дүгнэлт гаргалгүйгээр олгосон байгаа. Энэ асуудлыг миний хувьд Ерөнхий сайдад газрын дуудлага худалдаа зохион байгуулах тал дээр уулзаж энэ арга хэмжээний үеэр Ерөнхий сайдад хэлсэн. Ерөнхий сайд намайг хот байгуулалтын сайд, мөн Ш.Батсүх дарга биднийг байлгаж байгаад энэ асуудлыг цэгцэлье гэдэг ийм асуудал ярьсан. 

Өөр нэг асуудал бол энэ зам талбай, орон сууцны өргөтгөлүүд байгаа. Энэнийг үндсэндээ орон сууцны өргөтгөлүүдийг энэнээс хойш олгохгүйгээр энэ асуудлыг зогсоосон байгаа. Тэгээд дээрээс нь өөрсдөө нэг стандарт гаргая. Тэгээд нэг өнгийн, нэг чиглэлийн фасад, гадна талын хэлбэр дүрстэй журмаа гаргаж ирээд батлаад өгье. Тэгэхгүй бол хүн болгон өөр өөр чиглэлээр гаднах байшингийнхаа сунгалтыг өөр өөр чиглэлээр барьж байна. Тэгэхээр энэ чинь хотын өнгө үзэмжийг алдагдуулж байна гэсэн ийм бодлого байгаа. Тэгээд одоо бид журмаа боловсруулаад стандартаа тогтоогоод ирэх хавар бүх байгууллагууд энэ чиглэл дээр шаардлагуудыг өгье гэсэн ийм бодолтой байгаа гэдгийг бас энэ ялдамд хэлье. 

Улаанбаатар хотын хэмжээнд 5 тэрбум төгрөгийг хааш нь зарцуулах гэж байна вэ гэдгийг одоохондоо бид Иргэдийн хуралд санал болгож байгаа. Бид гол төлөв энэ мөнгийг дэд бүтэц байгуулъя, дээрээс нь энэ агаарын бохирдлыг бууруулах тал дээр анхааръя. Мөн иргэдийн тэр орон сууцны асуудал дээр анхааръя гэсэн ийм 3 чиглэл дээр анхаарлаа хандуулах болов уу гэсэн ийм бодол байна. 

Өнөөдөр Улаанбаатар хотын хэмжээнд байгаа агаарын бохирдлын асуудлыг мэргэжлийн байгууллагуудаас сая нэлээн явлаа. Мэргэжлийн байгууллагуудын дуу хоолойг нэлээн сонсож байна. Мөн энэ агаарын бохирдлыг бууруулах чиглэлээр хийж байгаа компани, пүүсүүдийн захирал нартай уулзлаа. Тэгэхээр энэ тал дээр тодорхой ахиц гарах тийш санал бодлого байна. Өнөөдөр Улаанбаатар хотын хэмжээнд байгаа бүх агаарын бохирдлын 90.2 хувь нь зөвхөн гэр хорооллоос гарч байна. 2.7 хувь нь машинаас гарч байна. Энэ судалгаануудыг хийгээд үзэхээр. Тэгэхээр саяны Н.Батбаяр сайдын хэлдэг үнэхээр гэр хорооллоо бид авч үзэхгүй бол өнөөдөр энэ болохгүй нь. Өнөөдөр гэр хороололд байгаа айл өрхүүд улирлын хугацаанд 5 тонн нүүрс түлж байгаа. Энэний ихэнхи буюу 90 хувийг зүгээр агаарт алдаж байгаа. 10-хан хувь нь зөвхөн тэр гэрийг дулаан байлгах хугацаанд зарцуулж байна. Тэгэхээр энэ гэрийн технологи өнөөдөр ямар байх вэ гэдэг дээр бид ярих ёстой юм. Гэрийг аль болохоор дулаан алдагдлыг бага хийхгүй бол манайхан чинь дулаан байлгахын тулд л нүүрсээ түлээд байдаг. 

Тэгэхээр 2007 оны 7 сараас эхэлж бид Улаанбаатар хотод нүүрс оруулахгүй байх талаар арга хэмжээ авахаар ингэж төлөвлөж байна. Энэнийг оруулахгүй байхын тулд урьдчилаад нөгөө шахмал түлш, цахилгаан зуух зэрэг энэ тал дээр тодорхой арга хэмжээнүүдийг авахаар ингэж хийхгүй бол зүгээр нүүрс оруулахгүй гэж хэлж болохгүй байна. Энэ тал дээр ажиллаж байгаа гэдгийг хэлье. 

Б.Төмөрхуяг: - Тэгэхээр газрын төлбөр бол нэмэгдээгүй. Анх Засгийн газраас тогтоосноор. Засгийн газрын 1997 оны 152-р тогтоолоор 1 м2 нь 440 төгрөг хэвээрээ байгаа. Энэ жил бид нар 5 тэрбум 700 сая төгрөгийг улсын төсөвт оруулах ёстой. Хуулиараа төсөвт төвлөрүүлэхээр заасан. 

Ш.Батсүх: - Газрын төлбөр дээр би нэмж хариулъя. Ер нь 1997 онд газрын төлбөрийн хууль батлагдаад 1997 онд Засгийн газрын 152-р тогтоолоор бүсчилээд газар зүйн бүсээр нь газрын үнэлгээг тогтоож өгсөн байгаа. Энэний дагуу өнөөдөр төлбөр авч байгаа. Энэ бол зах зээлийн жишиг үнээр тогтоогүй үнэ байгаа юм. Тийм учраас бид төсөл хэрэгжүүлж газрын төлбөрийн зах зээлийн жишиг үнийг тогтоох ийм ажил хийгдэж байна. Ер нь энэнээс хойш газрын төлбөр байнга өсөж байгаа л даа. Тухайлбал 1998 онд анх газрын төлбөр авч эхлэхэд 1.5 тэрбум улсын төсөвт орж байсан бол 2003 онд 7.6 тэрбум, 2004 онд 11.3 тэрбум төгрөг улсын төсөвт орсон байгаа юм. Гэхдээ төсвийн тухай хуулиар бол энэ нь орон нутгийн төсөвт ордог мөнгө шүү дээ. Төсвийн тухай хуулинд заагаад өгсөн байгаа. Одоо Удирдлага санхүүжилтийн хуулиар бол төрийн санд төвлөрүүлээд буцааж хуваарилж байгаа ийм л зарчим байгаа. 

Н.Батбаяр: - Төлбөр нэмэгдсэний хувьд ярих юм бол хот дээр бол өнгөрсөн зун шийдвэр гараад бүсчлэлийнхээ заагуудыг өөрчилсөн. Бүсчлэлийн зааг өөрчлөхөд ч тэр 4-р бүсээс 3-р бүс рүү орох юм бол төлбөр нэмэгдэж байгаа. 

Б.Төмөрхуяг: - Энэ оны 8 сард иргэдийн хурал тэр бүсчлэлийг тогтоож байгаа. Тийм учраас өмнө нь тогтоосон 1997 онд тогтоосон бүсчлэлийг шинэчлэн тогтоосон юм. Өөрөөр хэлбэл тухайн үед 3-р бүсэд байсан газар гэдэг бол инженерийн шугам сүлжээ дутуу, зөвхөн зам очоогүй байсан, цахилгаантай байсан ч гэдэг юм уу, одоо болохоор замтай, цэвэр бохир устай болсон байх жишээтэй. Тийм учраас бүсчлэлийг нь 1-р бүс рүү оруулаад 446 төгрөг болгоод. Ингэхээр нөгөө коффициент өөрчлөгдөөд ирж байгаа юм. 

Д.Лүндээжанцан: - Манай өнөөдрийн хуралдаанд Монголын үйлдвэрлэлийн үйлдвэрчний эвлэлүүдийн холбооны орон нутгийн төлөөлөгчид оролцож хуралдааны үйл ажиллагаатай танилцаж байна. Та бүгдийн ажил үйлсэд амжилт хүсье. 

За С.Оюун гишүүн асуултаа асууя. 

С.Оюун: - Тэгэхээр энэ газартай холбоотой, газрын маргаантай холбоотой үнэхээр асар их гомдол өргөдөл ирдэг учраас энэ хавар Ц.Мөнх-Оргил, С.Батболд, С.Оюун гээд гурван гишүүн санаачлаад дараа нь Д.Одхүү гишүүн бас нэмэгдсэн. Энэ 43-р тогтоолын төслийг санаачлаад Их хурлаар оруулаад батлуулсан юм. Уг нь иргэд бол аятай боломжийн орчинд амьдрах нөхцлийг бүрдүүлэх ёстой шүү дээ. Хамгийн их яриад байдаг гомдол бол түрүүн Б.Мөнхтуяа гишүүн ч хэлсэн, бусад гишүүн ч хэлсэн. Зүв зүгээр сайхан амьдарч байхад чинь гэнэт л өглөө хэн ч мэдээгүй байхад л нэг байшин баригдчихдаг. Тоглоомын талбай нь байхгүй болчихдог. Ногоон байгууламж нь байхгүй болчихдог. Тэгээд бараг нүдэн дээр нь шахуу дараагийн байшин баригдчихдаг. Тийм тохиолдлууд сая болтол байсаар ирсэн шүү дээ. 

Тэгээд ялангуяа сүүлийн 4, 5 жилд аятайхан хүүхдээ салхилуулчихдаг тоглоомын талбайтай, ногоон байгууламжтай, хөгшчүүлийн сүүдрэвчтэй тийм газрууд өдрөөс өдөрт цөөрсөөр байгаад ингээд олон хүмүүсийн бухимдал нэмэгдсээр байгаад ингээд энэ тогтоолыг гаргасан л даа. Тэгээд сая ингээд сонсоод байхад ер нь энэ тогтоол биелэх бараг боломжгүй юм байна. Биелэхгүй ээ, мөнгө байхгүй ээ, бүтэхгүй ээ гэсэн юм сонсогдох гээд байна л даа. 10 тэрбум төгрөг хэрэгтэй л гэнэ, хуулиа боловсруулах хэрэгтэй л гэнэ. Хот нь өөрөө газрын энэ алба нь олигтойхон ажиллаад ингээд хүмүүсийн бухимдлыг төрүүлэхгүй ингээд асуудлаа шийдэж болдог бол ийм тогтоол заавал батлаад байх шаардлагагүй л дээ. Өөрөөр яаж шийдэх ёстой юм бэ энэнийг. Ингээд хүмүүс бухимдаад тэртээ тэргүй нягтруулна, та нар тоглоомын талбайгүй, ногоон байгууламжгүй тэгээд амьдарцгаа гэх ёстой юм уу, яах ёстой юм бид сайн ойлгохгүй байна л даа. 10 тэрбум төгрөг ирэх жилийн төсөвт ороогүй гэж байна. Ороогүй бол тэгээд хэзээ оруулах юм. 10 тэрбумаар биш тэр 6.2 тэрбумаар чанарын баталгааг нь гаргахгүйгээр зүгээр тооллогыг нь явуулчихаж болдоггүй юм уу. Тэр хил заагийг нь тогтоогоод ядаж энэ тоглоомын талбай, энэ ногоон байгууламж тодорхой жилүүдэд ядаж баталгаатай байна, эсвэл тэр иргэдээс нь асууна гэсэн ийм юм ерөөсөө цаашдаа явагдаж чадахгүй юм уу гэж би асуух гээд байна л даа. 

Тэр мөнгө нь байхгүй учраас хэрэгжихгүй гэж хэлэх гээд байх шиг байна л даа. Тэгэхээр тогтоолоо буцааж хүчингүй болгох юм уу, яах ёстой юм бэ? Та нар энэ асуудлыг хариуцаж байгаа. Бид нар гишүүд асуудлын нарийн мэргэжлийн юмнуудыг нь мэдэхгүй байж болно л доо. Яах ёстой юм бэ гэдгийг хариулаачээ. Энэнийг нэгдүгээрт мэдмээр байна. 

Хоёрдугаарт, одоо дуудлага худалдаа, төсөл сонгон шалгаруулах зарчмаар л аж ахуйн нэгжүүд зөвшөөрөл өгнө. Өөрөөр бол өгөхгүй гэж яриад байгаа шүү дээ. Сүүлийн 2 жил тийм байх ёстой гэж яриад байгаа. 

Одоо миний энэ Ерөнхий сайдад тавьсан асуулга дээр болохоор шинээр 79 иргэн, аж ахуйн нэгж, байгууллагуудад шинээр газар олгон баталгаажуулсан гэж байна шүү дээ. Энэ 8 сарын Засаг дарга М.Энхболдын захирамжаар. Энэнийг надад тайлбарлахдаа асуулгынхаа хариунд нэг жишээгээр дурьдсан байна л даа. Соёмбо продакшн тревл Цамбагаравыг түрүүслэж байгаад дараа нь энэнийг нь баталгаажуулж өгсөн юм гээд. Тэгэхээр шинээр ерөөсөө энэ 79 хүн чинь шинээр аваагүй урьд нь нэгэнт гарчихсан байсан захирамжуудыг баталгаажуулаад байгаа юм уу? Дуудлага худалдаагаар ороогүй. Яагаад гэвэл 8 сар хүртэл энэ жил ерөөсөө дуудлага худалдаа явагдаагүй шүү дээ. Сая л эхнийх нь явагдлаа. Хоёр гурван долоо хоногийн өмнө. Би тэгж ойлгож байгаа. 

Сонгон шалгаруулалтаар магадгүй хэд нь өгөгдсөн байж болно. Бусад одоо тэр 79 гээд байгааг чинь бусад нь ямар байдлаар шинээр олгогдсон юм бэ. Энэ чинь ерөөсөө асуулганаас ойлгогдохгүй байгаа. Нэг л жишээгээр хариу өгсөн байгаа. 

Одоо манай тойрог дээр гэхэд чинь та бүгд ч гэсэн мэдэж байгаа даа. Та нартай хэд хэд уулзсан байгаа. Хоёроос гурван газар ингээд маргаантай байнга л зөрчилдөж байдаг. Нэг байгууллага нь зөвшөөрлөө авсан хуулийн дагуу гээд тэнд очоод барина гэдэг. Манай нөгөө орон сууцныхан барихгүй гээд л жил гаруй нэг газар маргалдаад хөл гараа хугаллаа. Өнгөрсөн долоо хоногт хөгшчүүлийн суудаг сүүдрэвчийг нь шатаачихлаа гээд. Хэн шатаасныг нь бүү мэд. Тэгээд одоо тэр зөрчлөөс л үүдэж байгаа байх л даа. Тэгээд телевиз, радиогоор хэд хэд гарлаа. Тэгээд одоо дараа дараагийн ч гэсэн гомдлууд өөр газруудаас гарч эхэлж байна л даа. Зөвхөн би биш энэ олон гишүүдэд ирж байгаа гомдол учраас ер нь цаашдаа энэнийг яах юм бэ гэдэг ийм асуудал байна. Одоо бараг тийм газар үлдээгүй байх л даа. Өөрөөр хэлбэл бүх газрыг ихэнхийг нь өгсөн учраас цаашдаа энэ тоглоомын талбай, ногоон байгууламж нь орон сууцны дундын тэр орчмын газар ер нь баталгаа байна уу, байхгүй байна уу. Одоо нягтруулна гээд л, одоо тэр хот төлөвлөлт гээд энэ жилийнх гарсан, ирэх жилийнх гарсан, 2020 он хүртэл гарчихсан. Тэр бүгдэд нь л барих юм шиг байна шүү дээ. Тэр үлдсэн талбайд нь. Тэгээд би хоёр хоногийн бас л Н.Батбаяр сайдад нэг асуулга явуулсан л даа. Н.Батбаяр сайд мэдэж байгаа. Сая дуудлага худалдаа сүрхий нээлттэй сайхан явуулсан тэр нь зөв зүйтэй. Гэтэл бас л хоёр газар, манай хороололд байрнуудын дунд ахиад тэр дуудлага худалдаагаар хоёр газар өгсөн байна л даа. Уг нь тэр тогтоолыг зөрчиж байгаа гэж бид ойлгож байгаа. Тэр хоёр дахь заалтыг. Тэр хил заагийг нь гаргаагүй, тооллогыг нь хийгээгүй учраас гэдэг маягаар өгөөд л байх шиг байна л даа. Тэнд яахав нэлээн том талбай учраас өгч болохгүй гэж хэлж байгаа юм биш л дээ. Гэхдээ ядаж тэр иргэдтэй нь ярьдаг, тайлбарладаг, зөвлөлддөг тийм механизм нэвтрүүлж болохгүй юу. Яагаад иргэд гомдоод байна вэ гэхээр иргэдийн мэдэл наана чинь алга байна. Хэн хаана газар өгөөд байгаа нь ерөөсөө ойлгомжгүй. Газрынхан болохоор бид мэдэхгүй Засаг дарга өгдөг гэдэг, Засаг дарга бол мэдээж газрын албаныхны зөвлөмжөөр хийдэг ч гэх шиг ингээд хүмүүс үнэхээр бухимдаж байна. 

Хотын шинэ дарга хүлээж аваад санал бодлыг сонсъё гээд бид нар бас уулзсан л даа. М.Энхболд даргад хэдэн удаа бичиг явуулаад үнэндээ үл тоомдог юм билээ. Хариу ч явуулахгүй, хүлээж авах ч үгүй үнэн том юм билээ М.Энхболд дарга бол. Одоо УИХ-ын гишүүн болчихсон учраас ямар дуудаад тэрийг нь хэлэлтэй биш. Энэ дээр маш их бухимдал байдаг учраас би ч гэсэн бухимдаад ингээд байгаа юм л даа.

Нэг асуулт байна. Ерөнхий сайд нэг захирамж гаргаад энэ сургуулиудын хашаанд шинээр газар олгож болохгүй гэсэн шүү дээ. Тэгээд сүүлд нь Монгол телевизээр нэг орой шууд нэвтрүүлэг гаргаад тэрэнд нэлээн гомдол явагдаад байсан. Тэгээд зарим сургуулийн багш нар ч гэсэн надтай ирж уулзаж байсан. Ш.Батсүх дарга мэдэж байгаа. Тусгай 25-р сургуулийн хөгжлийн бэрхшээлтэй хүүхдүүдийн тэр ногоогоо тарьдаг талбай дээр бөөн маргаан болсон шүү дээ. Энэ маргаан шийдэгдсэн үү, үгүй юу? 

Сүхбаатар дүүргийн 31-р сургуулийн тэр дотор гурван ч газар газар өгчихлөө гээд бас л тэр телевизээр бөөн бухимдал болоод л байсан. Энэ дээр би хариу авмаар байна. Ялангуяа тэр хөгжлийн бэрхшээлтэй хүүхдүүдийн ногоо тарьдаг талбайг ямар ч байсан тэд нарт үлдээмээр байна шүү дээ. Тэрийг арай ч барилга байшин барихаар шийдчихээгүй байх гэж би найдаж байна. 

Дараагийн нэг асуулт бол ийм байна. Тэр Н.Батбаяр сайдад явуулж байгаа асуулга дээр дуудлага худалдаа явагдчихсан байна шүү дээ. Энэ тогтоолыг зөрчсөн юм уу, зөрчөөгүй юм уу энэ дээр тайлбар хэлээчээ. Тэгээд 10 тэрбум төгрөг байхгүй гэхэд тэр 6.2 тэрбумын чанар дээр нь гаргахгүй байхад ядаж тэр үзлэг тооллогыг нь явуулж болох уу? Энэ ер нь хэрэгжих юм уу, үгүй юм уу? Кадастрын төсөл гээд Азийн хөгжлийн банкнаас хэрэгжүүлсэн төсөл чинь 15 сая доллар биз дээ. 11 сая доллараар кадастрын зураглалыг тэр чигээр нь гаргаж болж байсан юм бол одоо яагаад энэ орчны талбай дээр тийм их 10 тэрбум төгрөгийн хэрэг болоод байгаа юм бэ. Уг нь тэр кадастрын төсөл чинь том төсөл шүү дээ. 

Гэр хороололд газрыг өмчлөх зөвшөөрөл үнэ төлбөргүй 0.07 га-г хувьчилна гээд хууль нь гараад айл өрхүүд чинь өмчилж авч байгаа шүү дээ. Тэнд нэг ийм асуудал гараад байх юм. Кадастрын зурагт ороогүй учраас кадастрын зураг хийлгэхийн тулд айл болгон 40-с 50 мянган төгрөг шаарддаг юм шиг байна. Нөгөө айлууд нь үнэгүй хувьчилж авъя гэсэн боловч 40-50 мянган төгрөгөөр кадастрын зургаа хийлгэж чадахгүй гээд тэгээд баахан гомдол болдог. Тэгээд газрын албаныхнаас асуухад тэр чинь 40, 50 болох ёсгүй ээ нэг айлд 10 мянган төгрөгөөс доош л тэр кадастрын зургийг хийж өгөх ёстой гэсэн журам ч байдаг юм уу, дүрэм ч байдаг юм уу. Энэ дээр тодорхой тайлбар тавьж өгөөчээ. Тэр айлуудад юу гэж хэлэх ёстой юм бэ. 40, 50 мянган төгрөг байхгүй, кадастрт ороогүй бол та нар тэр мөнгөө олтлоо хувьчилж чадахгүй гэж хэлэх ёстой юу, эсвэл тэр 10 мянгаас доош тийм боломж байгаа юм уу? Ийм асуултууд байна баярлалаа. 

Ц.Батбаяр: - Би УИХ-ын 43-р тогтоолын хувьд санал өөр зөрүүтэй байдаг юм. Өнөөдөр иргэдийн саналыг бүгдийг нь авна гэвэл өнөөдөр хэзээ ч бүтэхгүй хэцүү асуудал. Хүн болгон газраа авах ёстой, сонирхолтой байдаг. Энэнийг үндэслээд бас хэд хэдэн бэрхшээлүүд гарч ирж байна. Сууц өмчлөгчдийн холбоодод олгоно гээд хийчихсэн. Одоо СӨХ-д өөрсдөө бас газар олгодог нэг байгууллага нэмэгдлээ. Одоо энэ газрыг чамд өгье. Энэнийг ингэ гээд. Энэ мэтийн байдал цаашид нэлээн өргөжинө. Яагаад гэвэл надад эрх нь байгаа юм чинь би олгоно. Энэ миний газар гээд ингээд бас байгууллага нэмэгдэж байгаа юм биш үү. 

С.Оюун: - Тэр тогтоолоор СӨХ газар олгох эрхгүй гэж бид ойлгосон. 

Ц.Батбаяр: - СӨХ-ийн мэдлийн газар учраас би юм аа барих эрх нь надад байна гэж тийм яриад байгаа байхгүй юу. Тэгэхээр энэ тал дээр бас нэг юм гарч ирж байна. Хоёрдугаарт тэр хүүхдийн тоглоомын талбай, нарлах газрууд дээр газар олгож байна гэж ийм асуудал ярьж байгаа. Өнөөдөр энэ газрыг бид бас тодорхой түвшинд судалж үзэж байгаа. Улаанбаатар хотын хэмжээнд энэ байшингуудын дундах газар олголтын асуудал энэ хүүхдийн тоглоомын талбай эднийг үнэхээр ингээд судлаад үзэхэд ер нь бид бол би ч гэсэн урьд нь дүүргийн засаг даргаар байхад харж байсан. Энэ дээр яг 4 цагийн эргэлтэнд гадаа гараад хүүхдээ тоглуулаад өнөөдөр гадаа гараад нарлаад сууж байгаа юм бол үнэндээ 360 хоногт нэг байшингийн урд талд гэхэд зуны хэд хоногийн хэдэн өдөрт нь л сууж байна. Бид судалгаа хийж үзсэн юм. Энэнийг та бүгд зөвөөр ойлгоорой. Энэ асуудлыг бид цааш боломжтой байдлаар ярих гэж байгаа. 

Хоёрдугаар асуудал энэ ажил олгож байгаа энэ хүүхдийн тоглоомын талбай дээр газар олгож байгаа асуудал үндсэндээ сая С.Оюун гишүүн хэлдэг тэр 1-р хорооллын хоёр газар бий. Үндсэндээ 2000 м2 талбай дээр бид дуудлага худалдаа хийсэн. Дуудлага худалдаа 1993 оноос хойш 8 дахь удаагаа зохион байгуулаад сая 8, 9 дэхийг нь зохион байгуулсан. Энэ дээр тодорхой хэмжээний хөрөнгө орж ирж байна. Тэгэхээр энэ асуудлыг бид бас хаа хаанаа бодох ёстой. СӨХ-тэй ярилцах ёстой. СӨХ-тэй ярина гэхээр бүх иргэд баахан бичиг бариад ороод ирдэг. Манайх энэ газраа өгөхгүй гэдэг. Тэгээд бид сая энэ норм нормативуудыг бид бас тооцож үзээд энэ сая 1-р хорооллын энэ хоёр газар дээр болох юм байна гэсэн ийм мэргэжлийн байгууллагын дүгнэлтийг үндэслэж байж бид дуудлага худалдаа зохион байгуулсан. 

Гуравдугаар асуудал бас энэ дуудлага худалдаанд одоо байшингуудын дунд байгаа газар дээр граж дээр нь тоглоомын талбай гэдэг асуудлыг хийж байгаа. Дэлхийн аль ч оронд гудамжинд ил төмөр бетон, төмөр, тоосгон хашаатай ийм газар дэлхийн нийслэлд, тэр тусмаа төв дотор энэ газрууд байдаггүй. Тэгэхээр бид энэ газрыг яг стандарт зургийг нь хийгээд өгч байгаа. Хэмжээг нь тогтоогоод өгч байгаа. Доошоогоо ийм метр байна. Дээшээгээ газраасаа ийм түвшинд байх ёстой. Дээд талд нь ийм ийм зургууд байх ёстой гэдэг ийм зургуудийг нь тавьж өгөөд бид өнөөдөр дуудлага худалдаа эхний ажлуудыг нь зохион байгуулж  байгаа гэдгийг энэ ялдамд хэлье гэсэн ийм бодолтой байна. 

За сургуулиудын хашаан дотор газар олгогдсон байна гэж байгаа. Энэнийг бид эргэж дахиж үзэж харж байгаа. Бүх их дээд сургуулиуд, 10 жилийн сургуулиуд төсвийн байгууллагуудын газрыг үндсэндээ сая 11, 12 сард багтаагаад баталгаажуулах тал дээр үндсэндээ гэрээнүүдийг хийгээд энд зохион байгуулж байгаа гэдгийг бас хэлье. 

Ингээд бусад асуудлыг манай холбогдох улсууд хариулна. 

С.Оюун: - Одоо цаашдаа тоглоомын талбайтай, ногоон байгууламжтай… Тэр том талбайтай нь яахав. Үнэхээрийн ямар ч газаргүй болчихсон газар ахиж ер нь газар өгнө гэж ойлгох уу, өгөхгүй гэж ойлгох уу, би ерөөсөө ойлгохгүй байна. 

Ц.Батбаяр: - Би түрүүн хэлсэн. Одоо миний түвшинд, би энэ засаг даргын ажлыг авсанаас хойшхи энэ түвшинд бол энэ газрууд олгогдохгүй ээ. Би энэ чиглэлийг барьж ажиллана. 

С.Оюун: - Тэрийг ямар ч байсан сонссондоо баяртай байна. 

Д.Лүндээжанцан: - Ш.Батсүх дарга хариулъя. 

Ш.Батсүх: - Цаашдаа бид нар одоо газрын хуулинд нэмэлт өөрчлөлт оруулаад газартай холбоотой багц хуулиудад нэмэлт өөрчлөлт оруулж ирэх хаврын чуулганд Засгийн газраар хэлэлцээд өргөн барина гэсэн ийм чигтэй ажлын хэсгүүд гараад ажиллаж байгаа. Энэ чиглэлээр бид Швед зэрэг орнуудад, Герман, Япон зэрэг орнуудын хууль эрх зүйн орчныг судлаад нэлээн ажиллаж байгаа юм. 

Тэгэхээр энд бол ер нь газар төлөвлөлтийн ажилд иргэдийн оролцоог нэмэгдүүлье гэсэн зарчмын тийм өөрчлөлт оруулъя гэж байгаа юм. Тэгэхээр ингэж байж байж бид асуудлыг шийднэ. Иргэд дэмжээгүй асуудал дээр төлөвлөлт хийгддэггүй. Тэгээд Иргэдийн хурлаар энэ төлөвлөлт батлагддаг ийм л байх ёстой гэсэн ийм байр суурийг барьж байгаа. Тэгэх юм бол энэ бидний ярьж байгаа асуудал бол үндсэндээ шийдэгдэнэ гэж бодож байгаа. Ер нь баруун Евролын орнуудад 5, 10 жил иргэд нь зөвшөөрөөгүйгээс болоод тосгонд авто зам тавигдаагүй гэх мэт олон асуудлууд байдаг л даа. Энэнтэй адилхан цаашдаа манайд томоохон зарим барилга объектууд бол нэлээн саатах ийм юм гарах байх. Эерэг үр дагавар нь юу гэхээр иргэд бол өөрсдөө эрхээ хамгаалахын төлөө тэмцдэг. Төлөвлөлтөнд оролцдог ийм бололцоотой болно гэж үзэж байгаа. 

Газрын тухай хуулинд нэмэлт өөрчлөлт оруулаад энэ СӨХ-тэй холбоотой асуудлыг шийдэхдээ 44.6-гийн 3-д нь газрын хэмжээ байршил заагийг харуулсан зураг. 44.6.4-д газрын төлөв байдалд чанарын үзүүлэлтийг хийж тусгана, гэрээнд заана гээд ингээд заачихсан байгаа юм л даа. Тэгэхээр энэнийг бид хийхгүй байхын аргагүй. Хуулиар заасан учраас. Зүгээр энэ хуулинд нэмэлт өөрчлөлт оруулаад бүдүүвч зургаар багцаалж шийд гэх юм бол асуудал байхгүй. Бид зүгээр их идеал юм бас бодсон юм. Юу гэхээр энэ бол их зүйтэй асуудал юм. Бид тэр байтугай орон сууцны орчинд нь хэсэгчилсэн ерөнхий төлөвлөгөө хийгээд тэгээд орчны газрыг нь зураглаад ингээд орчны газрыг нь СӨХ-д хүлээлгэж өгөхдөө тэр орчинд нь самбар босгож, самбар дээр нь тэр орчны газрын ерөнхий төлөвлөгөө, орчны газрын хил заагийг нь харуулсан зургийг нь хадаад бороо, цасанд нордоггүй, салхинд унадаггүй ийм байдлаар хадаад, ингээд баталгаажуулж өгье. Ингэх юм бол тэрүүгээр явж байгаа иргэд ч хараад энд юу бий болох юм. Хэний мэдлийн газар юм бэ гэдгийг нь хардаг, цаашдаа хүн шунаад энд нэг газар авчих юмсан гэж бодохгүй байх ч юм уу, аль эсвэл иргэд тэрийгээ хараад энд чинь ийм юм бий болохгүй юм байна. Та энд ямар нэгэн үйл ажиллагаа явуулах эрхгүй гэдэг ч юм уу ийм байдлаар зохицуулъя гэж бодсон юм. Тийм учраас энэ зураглалыг хийх нь зүйтэй гэж үзсэн юм л даа. Тийм учраас энд зардал тооцож үзэхэд ийм зардал харамсалтай нь гарч байгаа юм. 

Энэ томоохон суурин газрууд их бэрхшээлтэй байгаа л даа. Улаанбаатар хот, Эрдэнэт, Дархан зэрэг томоохон суурин газруудад төвөгтэй. Өмнөговь, Булган зэрэг зарим аймгуудад барилга байшин цөөтэй учраас харьцангуй манай мэргэжлийн хүмүүс өөрсдөө яваад хэмжил зураглал хийгээд явж байгаа ийм газрууд байна. Жишээлбэл, Өмнөговь аймагт манай газрын албаны даргатай ярихаар бид нар хэмжил зураглал хийгээд явж байна гээд рулетээ бариад ингээд хүмүүстэйгээ яваад зураглал хийж байх жишээтэй. Ийм байдлаар шийдэж болно. Тэгэхдээ энэ ажлыг хийхдээ л бас л нөгөө газар өмчлөлийнхөө ажлыг түр хойш нь тавиад л энэ тогтоолыг хэрэгжүүлэх гэж бид хугацаанд нь дуусгах гэж зарим газар ажиллаж байх жишээтэй байна л даа. 

Томоохон газруудад үнэхээр зардал гарахаас өөр арга байхгүй. Түрүүн манай сайдын танилцуулганд гарсан. Азийн хөгжлийн банкны зээлийн төслийн хэмнэлтээс бид нар 40 мянган доллар ярьж байж гаргуулаад Улаанбаатар хотын нийтийн эдэлбэрийн зам талбайн хил заагийг тогтоолгоё гэж байгаа юм. Энэ бол орчны газраас бас өөр асуудал. Тэгээд нэгэнт нийтийн эдэлбэрийн хил заагийг нь тогтоогоод авчих юм бол тэр дотор нь байгаа орчны газрыг нь тогтооход бас харьцангуй хялбархан болчихож байгаа юм л даа. Ийм байдлаар асуудлыг шийдье гээд нөгөө Азийн хөгжлийн банкны процедур нь төвөгтэй учраас тендерийг нь зарлаад баримт бичгийг нь боловсруулаад тендерийг нь зарлах гээд бид нар байж байна. Оноос өмнө тендер нь зарлагдана. Энэ ажил он гарангуут хийгдээд тэр нийтийн эдэлбэрийг зам талбайн хил заагийн зураг бол их нарийн гарах юм. Тэгэхээр Улаанбаатарын асуудал бас нэлээн тодорхой болох болов уу гэж. Энэ дээр нэгдсэн ойлголт бий болгох үүднээс би хэлэхэд ер нь бид нар улсын хэмжээний газрын нэгдмэл сангийн тооллого хийгээгүй байгаа. Энэнийг хийгээд бас зардал мөнгийг нь тооцоод 600 сая гаруй төгрөг төлөвлөөд ингээд ирэх оны төсөвт оруулсан энэ Сангийн яаманд очоод зөвшөөрөгдөөгүй. Энэ тооллогыг хийх юм бол ямар ангиллын газар ямар хэмжээтэй ямар хил заагтай хаана байгаа юм бэ гэдэг нь тодорхой болно. Тэгэх юм бол одоо зохицуулахад их бололцоотой болох юм. Энэнийг тоолоод авчих юм бол бид орчин үеийн мэдээллийн технологийн тусламжтайгаар тоон хэлбэрт шилжүүлээд тэгээд өөрчлөлтийг нь тухай бүр нь хийгээд яваад байх бололцоотой. Хуулиар бол 5 жил тутам 1 хийнэ гэж байгаа. 

Тэгэхээр зарим хуулинд орсон заалтууд маань их хатуу, их төвөгтэй, их зардал орсон, их ажил болсон ийм заалтууд л даа. Энэнийг цаашдаа зөөллөж өгөх ийм арга хэмжээнүүдийг аваад явж байна. 

Хоёр дахь нэг асуулт бол Тагнуулын Ерөнхий газрын байрны асуудлыг 1-р хорооллын нэг байшингийн хажуудах асуудлыг ярьж байх шиг байна. Жишээлбэл, тэнд гэхэд л Засаг дарга захирамж гаргасан. Захирамжийг нь хянаад үзэхээр хуулийн дагуу. Тэнд бол яах аргагүй орчны газар гэж хэлэхүү гэхээр хэлж болохоор ийм газар захирамж гаргасан байгаа юм. Тэгэхээр нэгэнт ийм учраас Засаг даргад хандаад захирамжаа хүчингүй болговол болгоно. Болгохгүй бол дээд шатны Засаг дарга нь хүчингүй болгодог өнөөдрийн хуулиар ийм байгаа. Тэгээгүй тохиолдолд иргэд үнэхээр эсэргүүцэж байгаа бол хууль хяналтын байгууллагад тавиад, шүүхдээд асуудлыг шийдэх ёстой л доо. Тэгэхээр энэ маргаан бол уул нь хууль дүрмээрээ шүүхийн дагуу шийдэгдээд явдаг баймаар байгаа юм  цаашдаа. Тэгэх юм бол асуудал хялбар болно. Тэгэхгүй бол эцэс адаггүй ийм маргаан болоод яваад байгаа. Их төвөгтэй асуудлууд бий. Энэнийг цаашдаа ингэж шийддэг практик тогтох байх аа гэж найдаж байна. 


Гурав дахь нэг миний хариулах асуулт бол кадастрын зураглалын үнийн асуудал байна л даа. Иргэд буруу ойлголттойгоосоо болоод газраа яаралтай баталгаажуулах гээд өөрсдөө мэдэлгүй кадастрын зураглал хийлгэж байгаа юм байгаа. Тэр нь манай геодези, зураг зүйн хэмжилтийн янз бүрийн хувийн компаниуд янз бүрийн тариф хэлээд ингээд иргэдээс мөнгө аваад хийж байгаа ганц нэг тохиолдол бий. Энэнийг бид болиулах талаар газрынхаа албадуудад чиглэл өгч ярьж байгаа. Ер нь хуулиар бол анх удаа кадастрын зураглал хийхэд улсаас хийж өгөөд, хоёр дахь удаагийн юм уу, цаашдын өөрчлөлтүүдийг хувь хүн, иргэн, аж ахуйн нэгж, байгууллага өөрсдөө өртгөөрөө хийлгэх, зардлаараа хийлгэх ийм хуультай байгаа. Энэний дагуу л явна. Анх удаа кадастрын зураглал хийхэд зардал авахгүй ээ гэдгийг хэлэх байна. 

Д.Лүндээжанцан: - 25-р сургуулийн доторх газар гээд байсан.

Б.Төмөрхуяг: - Гишүүний асуусан асуултанд би хариулъя. Тэр Засаг даргын захирамжид 79 байгууллагад газар олгожээ гэсэн ийм ойлголт авсан байгаа. Тэгэхээр энэ дээр юу гэхээр энэ 348-р тогтоол бол газрын баталгаажилтын захирамж юм. Тэгэхээр энэ захирамжаар газрын баталгаажилт гэдэг бол ямар юм байдаг вэ гэхээр хүмүүс иргэд өмчилж авсан өмчөө, байшингаа төрийн өмчөөс юм уу, хүнээс юм уу худалдаж аваад тэгээд эргээд манай дээр баталгаажуулалт хийдэг. 

Энд шинээр гэдэг дээр гол асуудал байх шиг байна. Шинээр гэдэг нь юу вэ гэхээр иргэд газраа аваад эхлээд 2 жилийн хугацаатай газрын шийдвэр гардаг. Энэ хугацаандаа нөгөө зургаа хийгээд, барилгаа бариад ингээд манайд ирж баталгаажилтаа хийлгэдэг. Хугацаагаа сунгуулж. Өөрөөр хэлбэл 2 жилийнх нь хугацаан дөхөөд ирэхэд иргэд яадаг вэ гэхээр би одоо банкинд газраа барьцаа болгож тавих гэж байна, барилгынхаа суурь ажлыг эхэлчихсэн. Энэнийгээ 5 жил, 10 жилээр батлаад өгөөчээ гэж ирдэг. Энэ баталгаажилт юм шүү. Тэрнээс биш газар шинээр олгосон тухай юм байхгүй байгаа шүү. Энэнийг ингэж ойлгоорой. 

Нэг иргэнээс нөгөө иргэнд шилжүүлэх ийм ажиллагаа байдаг. Нэр шилжих гэж хэлдэг. Хугацаа нь дуусчихсан. Хугацаагаа сунгуулах гээд ирдэг. Ийм гурван процедур байдаг юм. 

Б.Батбаяр: - За баярлалаа. Улаанбаатар хотод ялангуяа хотын төвд олгох газар байхгүй ээ. Тэр 43-р тогтоол чинь бол нэг их хэрэгжээд байх боломж байхгүй гэдгийг би хэлэх байна. Олгох газар үнэндээ байхгүй. Б.Төмөрхуяг дарга мэдэж байгаа байх. Би байна шүү дээ УИХ-ын гишүүнээр яг хотын төвөөс энэ 40, 50 мянгат, Лениний музейн тэр хавь, Бага тойруугаас 2 удаа сонгогдсон хүн байгаа юм. 


Тэгээд энд үнэ, газрын маргааныг би 6 жил сонсож байгаа хүн. 6 жил хотын захиргааг тойрч гүйсэн. 6 жил манай сонгогчид намайг тойрч гүйсэн. Ямар ч үр дүн өгөөгүй. Тэгэхээр одоо яах вэ гэхээр зэрэг өнгөрсөн хойно олгохыг хориод хэрэггүй, харин олгосон газрынхаа тухай ярих нь их зүйтэй байгаа байхгүй юу. Миний бодлоор бол. Би мөн олон удаа хандсан. Яг энэ газрын тухай хандсан миний хотын дарга нарт хандсан бүх юм энэ байж байна. Ийм олон баримт бичиг. Надад ямар ч хариу өгдөггүй. Өгсөн ч бараг л одоо ер нь чамд хамаагүй гэх ухааны юм бичдэг юм шүү. Энэ дээр байгаа. Би өөрөө М.Энхболд дарга дээр мөн олон удаа орсон доо. Түрүүчийн 4 жил орж л байсан. Сая гэхэд л би 3 удаа орсон. 

Хамгийн сүүлд 2005 оны 11 сарын 01-нд Нийслэлийн Засаг даргын Тамгын газрын үүдэнд нөгөөдүүл маань жагсаал хийгээд намайг дуудсан. Лоозон барьчихсан. Огцорцгоо гээд. Би аргагүй эрхэнд очиж Болормаа даргатай уулзсан. Дараа нь Зулгэрэл даргатай уулзлаа. Тэгээд нөгөөдүүлээ нэг юм аргалаад за цаадуул чинь шийдэж өгөх гэж байна гэсэн чинь байхгүй ээ. Энэ тоглоомын талбайг та нар сая ярьлаа. 2005 онд нэг ч газар өгөөгүй гэж ярьсан тийм үү. Гэтэл энэ тоглоомын газрын талбайг хэзээ өгсөн гээч. Энэ дээр бичсэн байна. 2005 оны 7-р сард тоглоомын талбайг эвдээд өгсөн байна. Нийслэлийн Засаг даргын Тамгын газрын 2005 оны 4 сарын 29-ны өдрийн 183 тоот захирамжаар олгосон байна. Аль байна нөгөө өгөөгүй гээд байсан газар чинь. Энэ байна шүү дээ 5-р хорооны 3-р байрны урд талын тохижуулсан тоглоомын талбай. Ингээд одоо болтол шийдэж өгөөгүй ингээд явж байгаа шүү. Энэ бол нэг асуудал. 

Би үнэхээр гайхаж байна. Уучлаарай би байна шүү дээ хуучин энэ Улаанбаатар хотын Засаг даргыг үүргээ сайн гүйцэтгээд УИХ-ын гишүүн болсон гэдэгт би эргэлзэж байгаа. Чин үнэнээ хэлэхэд үүргээ сайн гүйцэтгээгүй. Маш муу гүйцэтгэсэн. Энэнийг телевизээр хэлээрэй та нар. Би хэлж байгаа шүү. УИХ-ын чуулганы энэ танхимд би хэлж байгаа шүү. Би урьд нь энэнийг хэлж л байсан, одоо ч хэлнэ. Тэгээд ингээд орж ир гэхээр орж ирэхгүй. Тоомжиргүй. Энэ хотынхон дэндүү шүү ерөөсөө. Дэндүү тоомжиргүй, дэндүү хэнэггүй. 

Уучлаарай. Үнэхээр гайхаж байна. Манай шинэ дарга маань сая юу гэнэ вэ тоглоомын талбай хэрэггүй, хөгшид нарлаад хэрэггүй, 2, 3-хан сар нарлах талбайгаар яах юм бэ, тэрэн дээр байшин барина ухааны юм туулаа. Дөнгөж саяхан. Тэгсэнээ иргэдээс зөндөө олон санал ирдэг учраас бид нар ерөөсөө зав байхгүй ээ, тэр болгоныг авч хэлэлцэхгүй гэх шиг юу юу гэнэ вэ. Иргэдийнхээ саналыг авч хэлэлцдэггүй тийм төр, засаг, тийм дарга байх хэрэгтэй юм уу, үгүй юм уу? Дөнгөж саяхан одоо орж ирээд тийм юм яриад сууж байна шүү дээ. Энэ юу гэсэн үг вэ. Үнэхээр бухимдал төрүүлж байгаа байхгүй юу. Намайг бол бүр тоохгүй байх нь аргагүй юм байна. Энэ хотын Засаг даргын Тамгын газар гэдэг бол ерөөсөө нутгархсан, намчирхсан ийм л бүлэг хүмүүсийн нэгдэл болсон. 

Ний нуугүй хэлэхэд байна шүү дээ, та нар байна шүү дээ одоо би энэ хотын газрыг судлаад үзлээ л дээ. Миний сонгогдсон тойргийн 24-р сургуулийг тойроод 3 газар 3 том нүх ухаад хаячихсан. Нэг нь 7 жил, нөгөөх нь 5 жил, нэг нь хэд ч гэлээ дээ бас 5, 6 жил болчихсон. Нэг ширхэг ч байшин бариагүй одоо 7 жилийн нүүр үзэж байгаа байхгүй юу. Тэгээд Доржоос Дондогт, Дондогоос Долгорт, Долгороос Дулмаад шилжээд ингээд явж байдаг. Та нар шилжүүлээд 7 жил яагаад тэр газрыг өгсөн юм бэ. Би хэлэх завшаан олдсон учраас би сайн хэлж авна шүү Д.Лүндээжанцан даргаа. 7 жил байшин барихгүй нүх ухаад хаячихсан. Энэнийг та нар яагаад хүчингүй болгож болдоггүй юм. Би одоогийн энэ Засаг даргатай энэ асуудлыг яриагүй шүү. Би хуучин дарга нартай энэнийг яримаар байна. 

Тэгээд газрынх нь зөвшөөрлийг би хөлөө хүрэх газарт явж үзлээ. Тэгсэн чинь байна шүү дээ М.Энхболд дарга олгосон газрын зөвшөөрөл. Тэгээд хичнээн удаа сунгасан байв даа. Ямар вэ энэ. Бухимдхаас өөр арга байна уу, үгүй юу. Одоо ерөөсөө байшин барих ямар ч газар байхгүй. Олгох газар байхгүй. Би түрүүн хэлсэн. Энэнийгээ давтаж хэлмээр байна. 

Би хамгийн сүүлийн жишээ дурдъя. Яриад байвал маш олон жишээ байна. Та нар мэдэж байгаа. Энэ Драмын театрын урд талын цэцэрлэг, дуурын театрын урд талын цэцэрлэг, тэр цэцэрлэгийг та нар өгчихсөн байгаа шүү дээ. Одоо байшин барих гээд баахан хятадууд тэнд. 

Тэгээд би та нарт ганцхан юм хэлье. Би бас энд тэнд явж үзсэн. Токиогийн яг төвд нь эзэн хааны цэцэрлэг гээд их сайхан цэцэрлэг байдаг юм билээ. Токио хотын агаарын бохирдлыг арилгадаг нэг чухал зүйлийн нэг нь тэр. Саяхан хүртэл манай дарга нар агаарын бохирдол гээд зөндөө ярьлаа шүү дээ. Тэгсэн чинь өөрөө хотод байгаа цэцэрлэгээ устгаад хаячихдаг. Энэ цэцэрлэгийг чинь байгуулахын тулд, би бас судалж үзсэн. 40, 50-иад оны манай ахмадууд хөлс хүчээ дайчилж байж Англи ч гэлүү, хаана ч гэлээ барууны орноос худалдаж авч мод суулгаж өчнөөн хөдөлмөр гаргаж тарьсан цэцэрлэг байхгүй юу. Энэ чинь бахархал, тэр улсуудын, хотын төвийн. Тэгээд Токиогийн төвийн эзэн хааны цэцэрлэгийн үнэ нь байна шүү дээ АНУ-ын Калифорни муж улсын нийт үндсэн хөрөнгөтэй тэнцэнэ гэж байгаа байхгүй юу. Бас Англи улсад тэр Хайт парк гээд байдаг юм. Манай Элчин сайдын яамны яг хажуу талд Лондон хотод. Тэр паркийн нэг тохой газрын үнэ нь 10 кг алтны үнэтэй тэнцэнэ гэж. Пожалуйста чи мөнгөө төлөөд авбал ав гэж байгаа байхгүй юу. Та нар ямар үнээр өгсөн юм бэ, тэрийг асуумаар байна. Ямар зарчмаар, ямар шийдвэрээр өгсөн юм бэ? Энэнийг би асууж байгаа юм шүү. 

Би олон хүнтэй уулзаж, явж үзлээ. Та нар бол байна шүү дээ, энэ хотынхон хэнийг нь би хэлж мэдэхгүй байна. Энэ дотор би бүгдээрээ муу хүмүүс гэж хэлэхгүй. Гэхдээ 60, 70 хувийг нь өөрчлөх болсон хүмүүс шүү. Өөрчлөх болсон шүү. Би энэнийг маш хатуу хэлж байгаа шүү. Би одоо тэмцэх болно та нартай. Би иргэдээ энэ хавар би тэр газар маргалдаж байгаа улсуудтай би хамтраад тэмцэх болно шүү. Хэрвээ та нар миний иргэдийн шаардлагыг, миний сонгогчдын шаардлагыг хангадаггүй юм бол би УИХ-ын гишүүн байхын ч хэрэг байхгүй. Би татгалзах болно. Би энэнийг хэлж байгаа шүү. Энэ танхим дотор хэллээ. Би хэлсэн үгнийхээ төлөө хариуцлага хүлээнэ. Би хоттой ямар ч байсан учраа олно. Хамгийн сүүлийн нэг асуудал. Надад хэлэх юм зөндөө байна. 

Хамгийн сүүлийн асуудал байна шүү дээ би нэг хэдэн ядуу, ядарсан, орох оронгүй хэдэн сонгогчид байдаг юм. Олон сонгогчид бий. Би тэдэндээ маш хямдхан үнээр нэг өрөө байрны үнэ нь 6 сая төгрөгөөр 120 айлын орон сууц барьж өгнө гээд би амлачихсан юм. Тэгсэн чинь байна шүү дээ одоо юу гэж байгаа вэ гэхээр намайг худалдаж ав гэж байгаа байхгүй юу. Би тэнд чинь байна шүү дээ эрхэм дарга нараа та нар сонс. Би тэнд чинь та нар шиг баар, хоршоо, дэлгүүр байгуулж бизнес хийх гээгүй шүү. Би тансаг орон сууц барьж өөрөө орох гээгүй шүү. Би ядарсан хэдэн хүнд зориулж би энэ хямдхан тэр 120 айлын орон сууц барих гэсэн юм. 

Энэнийг би давтаад хэлье. Хэрэв надад өгдөггүй юм бол би бас нэгийгээ үзнэ шүү та нартай. Би урьд нь М.Энхболд даргад чинь ч хэлсэн. Би эцсийн удаа сануулъя. Би УИХ-ынхаа гишүүний бүрэн эрхийнхээ хүрээнд энэ Улаанбаатар хотын Засаг даргын Тамгын газрын газрын олголтын асуудал дээр 1996, 1997 оноос хойш олгосон газрыг би олголтыг нь бүгдийг нь шалгах болно. Хэн яаж хаана шилжүүлснийг нь би мэдэх болно. Би энэний төлөө явах болно. Миний сонгогчид надад ийм үүрэг өгсөн. Ингээд би УИХ-ын ажлын хэсэг гаргаж өгөхийг би танаас хүсч байна. Би бичгээр энэ хүсэлтээ тавих болно. Би энэ хавар энэ жилийг энд зарцуулах болно. Надтай олон удаа энэ Улаанбаатар хотоос сонгогдсон УИХ-ын гишүүд хамтрах байх гэдэгт би найдвартай байгаа. Би энэний учрыг олж байж л ямар ч байсан асуудлыг шийдэх болно гэдгийг хэлэх байна. Баярлалаа.  


Ц.Батбаяр: - Би Б.Батбаяр гишүүн асуултанд хариулъя. Энэ дээр бид аль аль нь нэг л юм зөв ойлгох ёстой юм болов уу. Би түрүүн тэр үгийг зүгээр ийм судалгаа гарч байна гэдэг тэр утгаар хэлсэн болохоос биш өнөөдөр тэгэхгүйн тул тэгээгүй, газар олгоно гэж би уг нь хэлээгүй. Тийм учраас манай Их хурлын гишүүн минь та зөвөөр ойлгоорой. Ийм судалгаа хийгээд үзэхэд ийм байна лээ гэсэн ийм судалгаан дүн танилцуулсан юм. 


Хоёрдугаар асуудал бид өнөөдөр Нийслэлийн Засаг даргын Тамгын газар, Захирагчийн ажлын алба өнөөдөр бид тодорхой зорилт дэвшүүлж байгаа. Иргэдтэй ажиллана. Иргэдийн төлөө явах ийм үндсэн чиг үүрэгтэй. Бид 2005, 2006 оны газар зохион байгуулалтын дүнгээ бид WEBSITE-д тавиад иргэдэд хүргэж байгаа. 2006 оны газар зохион байгуулалтын төлөвлөгөөг мөн энэ website-д тавиад тэдний санал хүсэлтийг авахаар ингэж төлөвлөж байгаа. Тэгэхээр таны хэлээд байгаа мэдээж бид газрын зөрчил дутагдлыг бид хамарч шийдвэрлэх ёстой. Энэ бол бол төрийн үүрэг. Тэгэхээр энэ үүргийг бид аль талаасаа мэдээж аливаа нэг ажил 100 хувь алдаа дутагдалгүй хийнэ гэж байхгүй. Тийм учраас алдсан бол бид тодорхой хэмжээгээр буруугаа хүлээгээд асуудлыг шийдвэрлэх ийм боломж байгаа гэдгийг таньд хэлье гэсэн бодолтой байна. 


Та тэр тойрогтоо миний нэр дээр саяхан бичиг ирсэн байсан. Тэр 120 айлын орон сууц барих газар олгож өгөөчээ гэдэг. Энэ тал дээр бид бас үнэхээр Улаанбаатар хотын төвд яг энэ газрыг олгох боломж жаахан хүндхэн байна. Тэгэхээр яг иргэдэд тэр аль болох хямдхан зардалтай. 120 биш бүр 200, 300 айлыг оруулах тийм орон сууц баримаар байна. Хэрэв та тийм санал боломж байвал бид энэ дээр чинь дэмжээд хамтран ажиллъя гэдгээ бас таньд хэлье. Тэгээд таны сая хэлсэн Нийслэлийн Засаг даргын 1996 оноос хойшхи шийдвэрүүд дээр хамтран ажиллахад миний зүгээс болон манай газрын алба, манай холбогдох бүх газар хэлтсүүд бэлэн байгаа гэдгийг бас таньд хэлье. 


Б.Батбаяр: - 120 айлын орон сууцны тухайд бол маш олон нүх байгаа шүү. Лениний музейн хажууд бас нэг нүх байж байгаа. 6 жил болсон. Б.Төмөрхуяг бараг мэдэх байх. Энэ олон жил болсон тэр нүхнүүдийг та нар яагаад хариуцлага тооцож болдоггүй юм бэ. Өшөө би газрыг заагаад өгсөн байгаа. Энэ асуудал бий шүү. Би бол энэ өөрийнхөө сонгогдсон энэ нэр дэвшдэг тойрогтоо л би тэр байшинг барина. Өөр надад тэр газар барих тийм юм байхгүй шүү. Байдаггүй юм бол би худалдаж авна. Газрыг худалдаж авсаны дараа мөнгийг нь та нар хувааж авдаг юм гэнэ лээ. Надад олон хүн хэлсэн. М.Энхболд дарга дээр орсон чинь юу гэсэн гэхээр надад худалдана гэсэн. Тэгээд би өөрөө яваад худалдах үнийг сонирхсон чинь 400, 500 сая төгрөг гэж байгаа юм. Тэгээд юу гэсэн гэхээр зэрэг чи энэ газрыг чамд зарах эрх байхгүй гэхээр өө би энэнийг чинь олон хүнтэй хуваадаг юм цааш нь, олон дарга нар мөнгө авдаг гэж. Та нар хувааж авдаг гэдгийг чинь нотолж байгаа шүү. Тийм учраас би та нарт өгөх мөнгийг чинь би төсөвт суулгана шүү. Би үүгээр чинь том улс төр хийнэ шүү. 


Ц.Батбаяр: -  Энэ Shangri-La-гийн асуудлаар манай газрын алба хариулна. 


Б.Төмөрхуяг: -  Shagri-La-гийн асуултанд би хариу өгье. Нийслэлийн Засаг даргын 2004 оны захирамжаар Дуурь бүжгийн баруун урд талд төсөл шалгаруулах уралдаан зарласан. Энэ уралдаанд нийт 3 төсөл ирсэн байсан. Shagri-La гэсэн нэрээр анх байгаагүй. Ирсэн төслүүдийг шалгаруулахад үнэхээр сайн шилдэг төсөл байсан. Комиссын ахлагч нь Нийслэлийн Засаг даргын орлогч Сумаахүү ахлаж байсан. Би өөрөө комиссын гишүүнд нь байсан. Тэгээд энд олон улсын оффис, олон улсын худалдааны төв байх юм гэсэн төсөл ирсэн. Нөгөө төслүүд нь бол мэдээж тэнд мэргэжлийн хүмүүс шалгаруулсан учраас бас олон талаараа үнэлгээ гарч байсан. Ингээд MCS групп гэсэн нэрээр энэ төсөл шалгарч ингэж Засаг даргын шийдвэрээр захирамжаар газар олгогдсон юм. Ингээд энэ гэрээ байгуулагдаад явж байсан. Дараа нь MCS группын хүмүүс нь Shangri-La-гийн хөрөнгө оруулагч нар бидэнтэй хамтарч хөрөнгө оруулж энэнийг барина гэнэ гэсэн төслөө бидэнд танилцуулсан. Тэгээд бид хөрөнгө оруулагч нь хэн байх нь бидэнд хамаагүй л дээ. Газар дээрээ тэр төслийн дагуу юмаа хийх ёстой гэж үзэж байгаа. Дараа нь нэмж санал тавьсан нь юу гэхээр одоо тэр урд талынх нь талбай байгаа шүү дээ. Цэцэрлэг байсан гэж. Та сая ярьлаа. 30, 40 жил болсон гэсэн гэж. Тэр цэцэрлэгийг удаа дараа Нийслэлийн засаг дарга болон бидэнд асуудал тавьсан. Энэ бол 22 давхар байшин. Энэ дээр бид барилга барихын тулд техникийн талбай хэрэгтэй байна. Түр талбай хэрэгтэй байна. Энэ дээрээ бид барилгаа бариад тэгээд энэ талбайгаа яг эргээд буцаагаад хамгийн орчин үеийн байдлаар тохижуулж хотод хүлээлгэж өгье гээд ингээд түр ашиглаж байгаа юм. 


Б.Батбаяр: - Энэнийг чинь уржнан жил олгосон асуудал шүү дээ. Наад тогтоол чинь гараагүй байсан. Хоёрдугаарт гэвэл би та нараас асуумаар байна. Одоо Ш.Батсүх даргаас асууя. Ногоон байгууламжыг устгаад тэгээд зочид буудал байгуулна гэсэн тийм ямар заалт байна хуулийн. Иргэддээ орон сууц барихад өгөхгүй ээ, худалдана. Shagri-La зочид буудал барихад олгоно гэсэн тийм зарчим байна уу, үгүй юу. Иргэд үнэтэй юм уу, хэн үнэтэй юм бэ? Та нар өөрсдөө мэдэж байгаа шүү дээ. Улаанбаатар хотын төвд 1 өрөө сууц өнөөдөр 18-аас 20 сая төгрөг байгаа. Гэтэл 6, 7 сая төгрөгөөр бүтэх асуудал байхгүй юу. Тооцоо нь тэгж гараад байгаа юм. Гэтэл өнөөдөр тэр 20 сая төгрөгийг чинь хэн төлж авах юм бэ? Энэ надад сонин байна. Shangri-La зочид буудалд чинь хэн буух юм бэ. Өчнөөн олон зочид буудал байж байна. 


Д.Лүндээжанцан: - 43-р тогтоолынхоо хэрэгжилттэй л холбож ярьмаар байна шүү дээ. 


Б.Батбаяр: - Тэр 43-р тогтоолтой чинь ямар ч холбоогүй энэ Shangri-La. Аль ноднин уржнангаас энд хашаа бариад байж байсан шүү дээ. 


Д.Лүндээжанцан: -  43-р тогтоолын тухай асуулга явагдаж байгаа шүү дээ. 


Б.Батбаяр: - Энэ асуулга нь хамаагүй. 43-р тогтоол дотор чинь бас байж байгаа шүү. Энэ тухай ярих юм . Тэгээд нөхдүүд минь та нарт хэллээ шүү би. Би бол хэзээ ч бууж өгөхгүй шүү. Нэг бол би Их хурлын гишүүнээсээ татгалзана, нэг бол та нар огцроно. Тэр хоёрын л нэг. 


Р.Эрдэнэбүрэн: - За чухал хүмүүстэй уулзаж байгаадаа маш баяртай байна. Энэ хотын захын хорооллууд дунд хамгийн аюултай байгаа хамгийн хэцүү байгаа нэг газар байгаа. Энэ хүүхдийн тоглоомын талбайн асуудал юу ч биш. Чингэлтэй дүүргийн 7-р хорооны нутаг дэвсгэрт байгаа Далан давхар гээд оршуулгын газар байгаа. Тэнд айлууд бүр шарил дотор ороод суучихсан. Хашаагаа дотор нь барьчихсан. Тэгээд шарилын тэр доороос урсаж гарч байгаа булагнаас ус уугаад, ийм байдалтай байж байгаа. Энэнийг мэдэж байна уу, үзэж байна уу? Бүр 4, 5 жил болж байна. Тэгээд энэ шарилыг газрыг тэр иргэдийн сууж байгаа газартай тусгаарласан хашаа бариад жижигхэн модон зурвас барьчих юм бол болохоор байгаа байхгүй юу. Тэгээд энэнийг ийм байдлаар шийдье гээд тэр хавьд байдаг Дэнжийн 1000-д байдаг өндөр настангууд Вансэмбэрүү гээд нийгэмлэг байгуулсан байгаа. Хамгийн гол нь юун дээр зогсоод байна вэ гэхээр жаахан санхүүжилт хэрэгтэй байгаа. Энэнийг бүр аятайхан болгоод цэвэрлээд тэр шарилын орчмоор хашаа бариад ойн зурвас байгуулах юм бол гол юм хийгдэх гээд байгаа байхгүй юу. Тэгэхээр энэ дээр бид нар бас өөрсдөө дүүрэгт асуудал тавиад яваагүй. Тэгээд өөрсдөө хөөцөлдөөд олон улсын байгууллагад хандаад тэднийг бас газар дээр нь аваачиж үзүүлээд, нөгөө өндөр настнуудаа цуглуулаад тэгээд бас тодорхой хэмжээний жаахан санхүүжилт олохоор болсон. Тэгэхээр энэ дээр та нар нийслэлээс тодорхой хэмжээгээр мөнгө гаргаад энэнийг тусгаарлаад ингээд янзлаачээ. Энэ боломжтой бол та нар нэг цаг хугацаа бидэнд хэлчих. Вансэмбэрүү гээд бид нар нийгэмлэг байгуулсан. Ахмадууд бид модоо тэнд таръя. Тэр хашааг чинь баръя. Бүх юмыг нь хийе гээд бэлэн байж байна. Жаахан санхүүжилтийн юм л хэрэгтэй байна. Энэнийг болно гэх юм бол бидэнд цаг хугацаагаа хэлээд өгөөчээ.


Хоёрдугаарт, Дэнжийн 1000-гийн 7-р хороонд Чингэлтэй дүүргийн 7 хороо усан сан гэж байгаа. Энэ усан сан тойрсон бас их хүндрэлтэй асуудлууд байна. Уг нь байж болохгүй гэдэг тэгээд буучихсан. Буучихсан айлуудад нь зөвшөөрөл өгсөн. Гэтэл зарим айлууд нь зөвшөөрөл өгөөгүй. Тэрнээс болоод одоо 38 айл цахилгаан байхгүй. 2 сар энэ ордны баруун хаалган дээр байж байна. Зарим нь өгсөн. Заримд нь өгөөгүй байдаг. Энэнийг шийдэж өгөөчээ. Энэ асуудлаар би Ц.Батбаяр даргад 11 сарын 10-нд бичиг бичсэн. Энэнийг өнөө маргаашгүй шийдэж өгөхгүй бол нэг бол тэр айлуудыг нүүлгээд өөр газар байрлуулах хэрэгтэй байна. Энэнийг хэзээ шийдэж өгөх вэ. Яг одоо энэ хариуг өгөөчээ.


Б.Төмөрхуяг: - Өчигдөр Нийслэлийн ИТХ-аар Улаанбаатар хотод байгаа оршуулгын газруудын асуудлыг шийдвэрлэсэн тогтоол гаргасан. Энэ дээр юу гэхээр тогтмол байх оршуулгын газрууд нь хаана байх вэ гэдгийг нь тогтоосон. Зарим нь одоо өргөтгөж болохгүй газаргүй болсон. Тэрийг хязгаарлаж хамгаалах гэсэн ийм хоёр төрлөөр хийсэн байж байгаа. Тэгэхээр одоо тэр Далан давхар бол хамгаалалт хийх ажилд нь орсон байж байгаа. Тэгэхээр Иргэдийн хурал дээр энэнийг яриад маш их ач холбогдол өгсөн. Яагаад гэвэл гэхээр энэ их бухимдал үүсгэсэн асуудал болж байгаа. Хоёрдугаар шарилыг яаралтай хамгаалах ийм технологийн ч шаардлага гарч ирж байгаа. Тийм учраас энэ дээр зориуд одоо болох хуралдаанаараа мөнгө төгрөгийн асуудлыг шийдэж өгнө гэсэн. Энэ дээр ойролцоогоор эргэн тойрон хашаа бариад хамгаалалт хийхэд 700-гаад сая төгрөг шаардагдаж байгаа юм билээ. Тэрийг нь Иргэдийн хурал ярилцъя гэсэн. Тийм учраас энэ дээр тодорхой асуудлууд шийдэгдэх байх. Ойрын үед Иргэдийн хурлаар энэнийг шийднэ. Иргэдийн хурлын тэргүүлэгчдээр ороод шийдээд гарсан. Одоо төлөөлөгчдөөрөө чуулганаараа хэлэлцэнэ шүү дээ. 


За хоёр дахь асуудлын хувьд тэр бичиг нь манайд ирсэн байгаа юм байна. Энэнийг үзээд би таньд ирэх долоо хоногт хариуг нь өгье. 


Д.Лүндээжанцан: -  Ингээд өнөөдөр одоо ингээд хуулийн төсөл өргөн барина. Өнөөдөр УИХ-ын гишүүн С.Оюунаас Монгол Улсын Ерөнхий сайдад тавьсан УИХ-ын 2005 оны 43-р тогтоолын хэрэгжилтийн байдлын талаар асуулгын хариуг чуулганы нэгдсэн хуралдаан дээр сонслоо. Өнөөдрийн Засгийн газрын мэдээллийн цаг дууслаа. Та бүхэнд баярлалаа. 

Хуралдаан 18  цаг 20 минутад  өндөрлөв.  

Соронзон хальснаас хянаж буулгасан: 

